
УИХ-ЫН 2009 ОНЫ НАМРЫН ЭЭЛЖИТ ЧУУЛГАНЫ 

2010 ОНЫ 01 ДҮГЭЭР САРЫН 07-НÛ ӨДӨР (ПҮРЭВ ГАРАГ)-ИЙН 

НЭГДСЭН ХУРАЛДААН 

	№
	Хэлэлцсэн асуудал
	Хэдээс хэдэд

	1.
	Хуралдааны товч тэмдэглэл:
	1-4

	2.
	Хуралдааны дэлгэрэнгүй тэмдэглэл:

1. УИХ-ын 2008 оны 28 дугаар тогтоолд өөрчлөлт оруулах тухай тогтоолын төсөл (хэлэлцэх эсэх)
2. Нэгдсэн бүртгэл, мэдээллийн түр хорооны тухай УИХ-ын тогтоолын төсөл (анхны хэлэлцүүлэг)
3. Өөрийн хөрөнгөөр гүйцэтгэн дараа төлөгдөх нөхцөлтэйгээр хэрэгжүүлэх “Улаанбаатар хотын Нарантуул олон улсын худалдааны төвийн баруун уулзвар болон төмөр зам дээгүүр гүүрэн гарц барих тухай” УИХ-ын тогтоолын төсөл (хэлэлцэх эсэх)
4. Зарим газар нутгийг улсын тусгай хамгаалалтад авах тухай УИХ-ын тогтоолын төсөл (хэлэлцэх эсэх)
	5-8
8-9
9-40
40-55


Монгол Улсын Их Хурлын 2009 оны намрын ээлжит чуулганы 2010 оны 01 дүгээр сарын 07-ны өдөр (Пүрэв гараг)-ийн хуралдаан 10 цаг 25 минутад Төрийн ордны УИХ-ын чуулганы нэгдсэн хуралдааны танхимд эхлэв.


УИХ-ын дарга Д.Дэмбэрэл ирц, хэлэлцэх асуудлын дарааллыг танилцуулж, хуралдааныг даргалав.



Чуулганы нэгдсэн хуралдаанд ирвэл зохих 76 гишүүнээс 56 гишүүн ирж, 73.6 хувийн ирцтэй байв. Үүнд:


Чөлөөтэй: Н.Алтанхуяг, Х.Бадамсүрэн, Сү.Батболд, Л.Болд, Д.Дамба-Очир, Ц.Дашдорж, Х.Жекей, Д.Загджав, Даш.Зоригт, Д.Одбаяр, С.Оюун, Р.Раш, Ц.Цэнгэл, Д.Энхбат, Н.Энхболд;

Өвчтэй: З.Алтай, Х.Баделхан, С.Баяр, Д.Зоригт, Ш.Сайхансамбуу;


Нэг. УИХ-ын 2008 оны 28 дугаар тогтоолд өөрчлөлт оруулах тухай тогтоолын төсөл (хэлэлцэх эсэх)


Хэлэлцэж буй асуудалтай холбогдуулан УИХ-ын Тамгын газрын нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, зөвлөх С.Энхбаяр, Санхүү, аж ахуй, үйлчилгээний хэлтсийн дарга Б.Ганбат, ерөнхий нягтлан бодогч Д.Жанчивдорж, УИХ-ын Төрийн байгуулалтын байнгын хорооны зөвлөх О.Тунгалаг, референт С.Энхцэцэг нарын бүрэлдэхүүнтэй ажлын хэсэг байлцав. 


Тогтоолын төслийн хэлэлцэх эсэх асуудлаар Төрийн байгуулалтын байнгын хорооноос гаргасан санал, дүгнэлтийг УИХ-ын гишүүн Д.Очирбат танилцуулав. 


Байнгын хорооны санал, дүгнэлттэй холбогдуулан УИХ-ын гишүүдээс асуулт, санал гараагүй болно. 


Д.Дэмбэрэл: - “УИХ-ын 2008 оны 28 дугаар тогтоолд өөрчлөлт оруулах тухай” тогтоолын төслийг хэлэлцэх нь зүйтэй гэсэн саналыг дэмжье. 


Зөвшөөрсөн: 
49


Татгалзсан:

5


Бүгд:


54


90.7 хувийн саналаар дэмжигдлээ.


Тогтоолын төслийг анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлэв. 


Уг асуудлыг 10 цаг 37 минутад хэлэлцэж дуусав. 


Хоёр. Нэгдсэн бүртгэл, мэдээллийн түр хорооны тухай УИХ-ын тогтоолын төсөл (анхны хэлэлцүүлэг)


Хэлэлцэж буй асуудалтай холбогдуулан УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх С.Доржханд, УИХ-ын Төрийн байгуулалтын байнгын хорооны зөвлөх О.Тунгалаг, референт З.Нямцогт  нарын бүрэлдэхүүнтэй ажлын хэсэг байлцав. 


Тогтоолын төслийг анхны хэлэлцүүлэгт бэлтгэсэн талаархи Төрийн байгуулалтын байнгын хорооноос гаргасан санал, дүгнэлтийг УИХ-ын гишүүн Ж.Батсуурь танилцуулав. 


Байнгын хорооны санал, дүгнэлттэй холбогдуулан УИХ-ын гишүүдээс асуулт, санал гараагүй болно. 

Д.Дэмбэрэл: - Төрийн байгуулалтын байнгын хорооноос, “Нэгдсэн бүртгэл, мэдээллийн түр хорооны тухай” УИХ-ын тогтоолын төслийг анхны хэлэлцүүлгээр нь баталъя гэсэн горимын саналыг дэмжье. 


Зөвшөөрсөн: 
47

Татгалзсан:

8

Бүгд:


55


85.5 хувийн саналаар горимын санал дэмжигдлээ.


Тогтоолын төслийн 1 дэх хэсэгт “дүн шинжилгээ хийх, шаардлагатай хууль, УИХ-ын бусад шийдвэрийн төслийг боловсруулж, дуусган ажлынхаа дүнг УИХ-ын 2010 оны намрын чуулганд танилцуулахыг Түр хороонд даалгасугай” гэсэн заалт нэмье гэсэн саналыг дэмжье. 


Зөвшөөрсөн: 
42


Татгалзсан:

13


Бүгд:


55


76.4 хувийн саналаар дэмжигдлээ.


“Нэгдсэн бүртгэл, мэдээллийн түр хорооны тухай” УИХ-ын тогтоолыг баталъя. 


Зөвшөөрсөн: 
48


Татгалзсан:

7


Бүгд:


55


87.3 хувийн саналаар тогтоол батлагдлаа.


Уг асуудлыг 10 цаг 43 минутад хэлэлцэж дуусав. 

Гурав. Өөрийн хөрөнгөөр гүйцэтгэн дараа төлөгдөх нөхцөлтэйгээр хэрэгжүүлэх “Улаанбаатар хотын Нарантуул олон улсын худалдааны төвийн баруун уулзвар болон төмөр зам дээгүүр гүүрэн гарц барих тухай” УИХ-ын тогтоолын төсөл (хэлэлцэх эсэх)


Хэлэлцэж буй асуудалтай холбогдуулан Зам тээвэр, барилга, хот байгуулалтын сайд Х.Баттулга, Нийслэл Засаг дарга дарга бөгөөд Улаанбаатар хотын захирагч Г.Мөнхбаяр, УИХ-ын Тамгын газрын нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, зөвлөх А.Туул, УИХ-ын Эдийн засгийн байнгын хорооны зөвлөх Ж.Батсайхан, референт Ш.Ариунжаргал нарын бүрэлдэхүүнтэй ажлын хэсэг байлцав. 


Төсөл санаачлагчийн илтгэлийг Хууль зүй, дотоод хэргийн сайд Ц.Нямдорж танилцуулав. 


Төсөл санаачлагчийн илтгэлтэй холбогдуулан УИХ-ын гишүүн А.Тлейхан, Д.Арвин, Я.Батсуурь, Ц.Даваасүрэн, Н.Ганбямба, Д.Очирбат, С.Бямбацогт нарын асуусан асуултад УИХ-ын гишүүн С.Баярцогт, Х.Баттулга, Ц.Нямдорж, Нийслэл Засаг дарга дарга бөгөөд Улаанбаатар хотын захирагч Г.Мөнхбаяр нар хариулж, тайлбар хийв. 

Тогтоолын төслийн хэлэлцэх эсэх асуудлаар Эдийн засгийн байнгын хорооноос гаргасан санал, дүгнэлтийг УИХ-ын гишүүн Д.Ганхуяг танилцуулав. 

Байнгын хорооны санал, дүгнэлттэй холбогдуулан УИХ-ын ãèø¿¿í Л.Гүндалай, Л.Гантөмөр, Р.Буд, Д.Тэрбишдагва нарын асуусан асуултад УИХ-ын гишүүн Ц.Баярсайхан, Д.Ганхуяг,  Х.Баттулга нар хариулж, тайлбар хийв. 


УИХ-ын гишүүн С.Эрдэнэ, Э.Мөнх-Очир, З.Энхболд, Н.Батбаяр, Г.Батхүү, Д.Тэрбишдагва нар санал хэлэв. 

Д.Дэмбэрэл: - Өөрийн хөрөнгөөр гүйцэтгэн дараа төлөгдөх нөхцөлтэйгээр хэрэгжүүлэх “Улаанбаатар хотын Нарантуул олон улсын худалдааны төвийн баруун уулзвар болон төмөр зам дээгүүр гүүрэн гарц барих тухай” УИХ-ын тогтоолын төслийг хэлэлцэх нь зүйтэй гэсэн саналыг дэмжье. 


Зөвшөөрсөн: 
49


Татгалзсан:

8


Бүгд:


57


86.0 хувийн саналаар дэмжигдлээ.


Тогтоолын төслийг анхны хэлэлцүүлэгт бэлтгүүлэхээр Төсвийн болон Эдийн засгийн байнгын хороонд шилжүүлэв. 

Уг асуудлыг 12 цаг 45 минутад хэлэлцэж дуусав. 


Дөрөв. Зарим газар нутгийг улсын тусгай хамгаалалтад авах тухай УИХ-ын тогтоолын төсөл (хэлэлцэх эсэх)


Хэлэлцэж буй асуудалтай холбогдуулан Байгаль орчин, аялал жуулчлалын сайд Л.Гансүх, УИХ-ын Тамгын газрын нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, зөвлөх А.Туул, УИХ-ын Байгаль орчин, хүнс, хөдөө аж ахуйн байнгын хорооны зөвлөх Д.Мягмарсүрэн, референт Х.Хулан нарын бүрэлдэхүүнтэй ажлын хэсэг байлцав. 


Төсөл санаачлагчийн илтгэлийг Байгаль орчин, аялал жуулчлалын сайд Л.Гансүх танилцуулав. 


Төсөл санаачлагчийн илтгэлтэй холбогдуулан УИХ-ын гишүүн Г.Баярсайхан, С.Бямбацогт, С.Ламбаа, Ц.Сэдванчиг, Ц.Шинэбаяр, Ц.Баярсайхан, Д.Очирбат, Д.Тэрбишдагва нарын асуусан асуултад Байгаль орчин, аялал жуулчлалын сайд Л.Гансүх хариулж, тайлбар хийв. 


Тогтоолын төслийн хэлэлцэх эсэх асуудлаар Байгаль орчин, хүнс, хөдөө аж ахуйн байнгын хорооноос гаргасан санал, дүгнэлтийг УИХ-ын гишүүн Ц.Шинэбаяр танилцуулав. 


Байнгын хорооны санал, дүгнэлттэй холбогдуулан УИХ-ын гишүүдээс асуулт гараагүй болно. 

УИХ-ын гишүүн Э.Мөнх-Очир, Р.Гончигдорж, Б.Бат-Эрдэнэ нар санал хэлэв. 


Д.Дэмбэрэл: - “Зарим газар нутгийг улсын тусгай хамгаалалтад авах тухай” УИХ-ын тогтоолын төслийг хэлэлцэх нь зүйтэй гэсэн саналыг дэмжье. 


Зөвшөөрсөн: 
41


Татгалзсан:

5


Бүгд:


46


89.1 хувийн саналаар дэмжигдлээ.


Тогтоолын төслийг анхны хэлэлцүүлэгт бэлтгүүлэхээр Байгаль орчин, хүнс, хөдөө аж ахуйн байнгын хороонд шилжүүлэв. 


 Хуралдаан 13 цаг 45 минутад өндөрлөв.


Тэмдэглэлтэй танилцсан:


ТАМГЫН ГАЗРЫН ЕРӨНХИЙ 


НАРИЙН БИЧГИЙН ДАРГА



Ц.ШАРАВДОРЖ

Тэмдэглэл хөтөлсөн: 


ХУРАЛДААНЫ ТЭМДЭГЛЭЛ

ХӨТЛӨГЧ






Ц.АЛТАН-ОД
МОНГОЛ УЛСЫН ИХ ХУРЛЫН 2009 ОНЫ НАМРЫН ЭЭЛЖИТ ЧУУЛГАНЫ 2010 ОНЫ 01 ДҮГЭЭР САРЫН 07-НЫ ӨДӨР (ПҮРЭВ ГАРАГ)-ИЙН НЭГДСЭН ХУРАЛДААНЫ ДЭЛГЭРЭНГҮЙ 

ТЭМДЭГЛЭЛ
Хуралдаан 10 цаг 25 минутад эхлэв. 


Д.Дэмбэрэл: - Эрхэм гишүүд ээ. Та бүхний энэ өдрийн амгаланг айлтгая.


УИХ-ын 2009 оны намрын ээлжит чуулганы 2010 оны 01 дүгээр сарын 07-ны өдрийн нэгдсэн хуралдааны ирц 52.6 хувьтай байна. Хуралдааныг нээснийг мэдэгдье.


Өнөөдрийн чуулганы нэгдсэн хуралдаанаар хэлэлцэх асуудлыг танилцуулъя. “УИХ-ын 2008 оны 28 дугаар тогтоолд өөрчлөлт оруулах тухай” УИХ-ын тогтоолын төсөл, хэлэлцэх эсэх. “Нэгдсэн бүртгэл, мэдээллийн түр хороо байгуулах тухай” УИХ-ын тогтоолын төсөл, анхны хэлэлцүүлэг. Өөрийн хөрөнгөөр гүйцэтгэн дараа төлөгдөх нөхцөлтэйгээр хэрэгжүүлэх “Улаанбаатар хотын Нарантуул олон улсын худалдааны төвийн баруун уулзвар болон төмөр зам дээгүүр гүүрэн гарц барих тухай” УИХ-ын тогтоолын төсөл, хэлэлцэх эсэх. “Зарим газар нутгийг тусгай хамгаалалтад авах тухай” УИХ-ын тогтоолын төсөл, хэлэлцэх эсэх. Эдгээр асуудлыг хэлэлцэнэ. Эдгээр асуудлыг хэлэлцээд цаг гарвал Төрийн байгуулалтын байнгын хороог хуралдуулна.


Ц.Даваасүрэн гишүүн.


Ц.Даваасүрэн: - Гурав дахь асуудал хөрөнгө оруулалт хийгдэх асуудал байна. Хэлэлцэх эсэх нь Төсвийн байнгын хороогоор яригдаагүй шүү дээ. Энэ яагаад шууд ороод ирж байгаа юм бол? Өөрийн хөрөнгөөр гүйцэтгэн дараа төлөгдөх объектуудыг чинь 2010 оны төсөв хэлэлцэх үед яригдаад, батлагдаад жагсаалт нь гараад явчихсан зүйл байгаа. Энэ яагаад ороод ирж байгаа юм бол. Манайхаар яригдаагүй асуудал байх юм?


Д.Дэмбэрэл: - Заавал Төсвийн байнгын хороо хэлэлцэх байсан юм уу? Эдийн засгийн байнгын хорооны дарга Ц.Баярсайхан.


Ц.Баярсайхан: - Өөрийн хөрөнгөөр гүйцэтгэн дараа төлөгдөх нөхцөлтэйгээр хэрэгжүүлэх Улаанбаатар хотын Нарантуул олон улсын худалдааны төвийн баруун уулзвар болон төмөр зам дээгүүр гүүрэн гарц барих тухай УИХ-ын тогтоолын төслийг Засгийн газар өргөн мэдүүлсэн. Намын бүлгүүд дээр энэ асуудал хэлэлцэгдээд Эдийн засгийн байнгын хороо хэлэлцэх эсэх асуудлыг хэлэлцээд оруулж ирж байгаа юм.


Ц.Даваасүрэн: - Намын бүлэг дээр бол тийм, Байнгын хороогоор хэлэлцэнэ гэдгийг шийдэж болохгүй л дээ. Яагаад гэвэл УИХ-ын тухай хуулин дээр аль Байнгын хороо ямар асуудал хэлэлцэх вэ гэдгийг тодорхой заачихсан байгаа шүү дээ. Төсвийн байнгын хороон дээр улсын төсөв, хөрөнгө оруулалтын асуудал байгаа. Эдийн засгийн байнгын хороон дээр ийм заалт байхгүй шүү дээ. Яагаад ийм хууль зөрчсөн шийдвэр бүлэг дээр гаргаж байдаг юм бэ? Манай бүлэг дээр тийм шийдвэр гараагүй шүү.


Д.Дэмбэрэл: - Байнгын хороо хэлэлцэх асуудлаа чиний, миний гээд байх юм байхгүй л дээ. Эдийн засгийн байнгын хороо хэлэлцэж байхад яагаад гишүүд орж хуралдаанд асуудлаа яриагүй вэ? Тийм зарчимтай шүү дээ. Аль нэгэн Байнгын хороо нь хэлэлцдэг, Байнгын хорооны хурал болж байхад бусад саналтай гишүүд нь саналаа ороод ярьдаг нэг журамтай. 

Хоёрдугаарт, хэлэлцэх эсэх асуудлын аль нэгийг нь авч ярилцъя гэж байгаа бол хэлэлцэх эсэх дээр нь яриагүй ч гэсэн одоо хэлэлцээд, хэлэлцэх эсэхээ шийдээд явахаар анхны хэлэлцүүлэг хийхдээ Төсвийн байнгын хороо аваад ярьж болно шүү дээ. Төсвийн байнгын хороо ярья гэвэл аяндаа өөрсдөө “бид үүнийг ярина” гээд урьдчилан яриад асуудлаа шийдээд оруулж ирж болно шүү дээ. Бүх юм чинь нээлттэй байхад энд орж ирээд манай Байнгын хороо яагаад хэлэлцдэггүй билээ гэсэн асуулт тавиад суугаад байдаг. Ийм бололцоотой шүү дээ.


Үүнийг хэлэлцэх эсэхийг шийдээд, хэлэлцэх үү, үгүй юу гэдгийг Эдийн засгийн байнгын хороо саналаа хэлье. Дараа нь анхны хэлэлцүүлэг хийхэд Төсвийн байнгын хороо аваад хэлэлцэг. 

Хууль зөрчөөгүй байна. Ер нь үүнээс хойш нэг л Байнгын хороонд цохолт хийх байх. Дараа төлөгдөх нөхцөлтэй жагсаалтуудыг урьд нь Эдийн засгийн байнгын хороо баталж байсан билүү, Төсвийн байнгын хороо баталж байсан билүү?

Ц.Даваасүрэн: - Энэ чинь хөрөнгө оруулалт дээр тусаад... 

Д.Дэмбэрэл: - Наадах чинь аж ахуйн байгууллагын асуудлыг шийдэх болохоор Төсвийн байнгын хороо төсвийг нь л баталж өгөхөөс биш, хаана зам гүүр барих, хойшлуулах тухай асуудал Эдийн засгийн байнгын хорооны асуудал байх. Энд маргаад байх юм байхгүй. Төсвийн байнгын хороо асуудлыг хэлэлцье гэж байгаа бол аваад хэлэлц л дээ. Байнгын хороо байгуулчихсан, даргыг нь томилчихсон, ажилла гээд үүрэг даалгавар өгөгдчихсөн байхад аваад хэлэлцэж байхгүй яасан юм бэ?

Ц.Даваасүрэн: - Та хуваарь хийдэг биз дээ?

Д.Дэмбэрэл: - Би хуваарь хийхдээ нэг л Байнгын хороонд хуваарилна шүү дээ. Үндсэн Байнгын хороонд хуваарилаад, танай Байнгын хороо хэлэлцэх нь биеэ даасан дүгнэлт орохгүй шүү дээ. Эдийн засгийн байнгын хороонд л дүгнэлтээ гаргаад өгнө шүү дээ.

Ц.Даваасүрэн: - Та буруу хуваарилсан байна. 

Д.Дэмбэрэл: - Хуулийнхаа  дагуу л явна шүү дээ. Та нар ярихыг хэн байг гэсэн юм бэ? Боломжоо ашиглахгүй өнгөрөөчихөөд.

Хоёр Байнгын хороонд шилжүүлээд өгье. Төсвийн байнгын хороо саналаа Эдийн засгийн байнгын хороонд гаргаад өг.

Хэлэлцэх асуудалдаа оръё.

Нэг. УИХ-ын 2008 оны 28 дугаар тогтоолд өөрчлөлт оруулах тухай тогтоолын төсөл (хэлэлцэх эсэх)

Тогтоолын төслийн талаарх Төрийн байгуулалтын байнгын хорооны санал, дүгнэлтийг сонсъё. УИХ-ын гишүүн Д.Очирбат гишүүнийг индэрт урьж байна.

Д.Очирбат: - УИХ-ын дарга, эрхэм гишүүд ээ,
УИХ-ын тухай хуульд заасны дагуу УИХ-ын гишүүний бүрэн эрхээ хэрэгжүүлэхэд зайлшгүй шаардлагатай зарим төсөвт зардлынх нь хэмжээ, тэдгээрийг төлөвлөх, тооцох, зарцуулах, тайлагнахтай холбогдсон журмыг УИХ-ын 2008 оны 5 дугаар сарын 06-ны өдрийн 28 дугаар тогтоолоор батлан мөрдөж байгаа билээ.

Монгол Улсын 2010 оны Төсвийн тухай хуулиар УИХ-ын гишүүдийн төсвийн багцад хууль, УИХ-ын бусад шийдвэрийн төсөл боловсруулах, хууль сурталчлах, бусад орны хууль тогтоомж, туршлагатай танилцах, холбогдох гадаад томилолтын зардлын тусгасантай холбогдуулан дээрх тогтоол, тогтоолын хавсралтад нэмэлт, өөрчлөлт оруулах зайлшгүй шаардлага байгаа юм.

Энэхүү шаардлагыг харгалзан үзэж Төрийн байгуулалтын байнгын хороо хууль, УИХ-ын бусад шийдвэрийн төсөл боловсруулах, өргөн мэдүүлэх журмын тухай хуулийн 22.2-т заасныг үндэслэн дээрх тогтоол, тогтоолын хавсралтад нэмэлт, өөрчлөлт оруулахаар холбогдох тогтоолын төслийг санаачлан боловсруулж, 2010 оны 01 дүгээр сарын 06-ны өдрийн хуралдаанаараа хэлэлцлээ.

УИХ-ын 2008 оны 5 дугаар сарын 06-ны өдрийн 28 дугаар тогтоол, тогтоолын хавсралтаар хууль, УИХ-ын бусад шийдвэрийн төсөл боловсруулах, хууль сурталчлах болон бусад орны хууль тогтоомж, туршлагатай танилцах, судлахтай холбоотой зардлуудыг тухайн оны төсөвт батлагдсан хэмжээгээр УИХ-ын гишүүний төсөвт зардалд хуваарилан, Тамгын газрын ерөнхий нарийн бичгийн дарга зарцуулж байх, УИХ-ын гишүүний суудлын автомашины зардлын хэмнэлтийг өөрчлөн тооцох, намын бүлгийн ахлагч нарын унааны болон үүрэн телефоны зардлын хэмжээг өөрчлөх, УИХ-ын гишүүний зөвлөх, сонгогдсон тойрогт нь ажиллах бие төлөөлөгч, туслахын зардлыг хамтатган гишүүний өөрийн төсөвт зардлын бүрэлдэхүүнд оруулахаар нэмэлт, өөрчлөлтийг тусгасан болно.

УИХ-ын 2008 оны 5 дугаар сарын 06-ны өдрийн 28 дугаар тогтоол, тогтоолын хавсралтад нэмэлт, өөрчлөлт оруулах тухай УИХ-ын тогтоолын төслийг хэлэлцэх нь зүйтэй гэж Төрийн байгуулалтын байнгын хорооны хуралдаанд оролцсон гишүүд санал нэгтэй дэмжсэнийг УИХ-ын чуулганы нэгдсэн хуралдаанд танилцуулж байна.

УИХ-ын эрхэм гишүүд ээ,

УИХ-ын 2008 оны 5 дугаар сарын 06-ны өдрийн 28 дугаар тогтоол, тогтоолын хавсралтад нэмэлт, өөрчлөлт оруулах тухай УИХ-ын тогтоолын төслийн талаар Төрийн байгуулалтын байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье. 
Анхаарал тавьсанд баярлалаа.

Д.Дэмбэрэл: - Д.Очирбат гишүүнд баярлалаа. Байнгын хорооны санал, дүгнэлттэй холбогдуулан асуух асуулттай гишүүн байна уу? Алга байна.

Үг хэлэх гишүүн байна уу? Алга байна.

Байнгын хорооны оруулж байгаа саналаар санал хураалт явуулъя.

“УИХ-ын 2008 оны 28 дугаар тогтоолд өөрчлөлт оруулах тухай” УИХ-ын тогтоолын төслийг хэлэлцэх нь зүйтэй гэсэн санал хураалт явуулж байна.

Санал хураалтад 54 гишүүн санал хураалтад оролцож, 49 гишүүн зөвшөөрч, 90.7 хувийн саналаар хэлэлцэх нь зүйтэй гэж үзлээ.

Энэ тогтоолын төслийг хэлэлцэх нь зүйтэй гэж үзсэн учраас Төрийн байгуулалтын байнгын хороонд шилжүүллээ. Анхны хэлэлцүүлэг хийе.

Дараагийн асуудалдаа оръё.

Хоёр. Нэгдсэн бүртгэл, мэдээллийн түр хорооны тухай УИХ-ын тогтоолын төсөл (анхны хэлэлцүүлэг)

Төслийн талаарх Байнгын хорооны санал, дүгнэлтийг сонсъё. Төрийн байгуулалтын байнгын хорооны санал, дүгнэлтийг УИХ-ын гишүүн Ж.Батсуурь танилцуулна. Ж.Батсуурь гишүүнийг индэрт урьж байна.

Ж.Батсуурь: - УИХ-ын дарга, эрхэм гишүүд ээ,
“Нэгдсэн бүртгэл, мэдээллийн түр хороо байгуулах тухай” УИХ-ын тогтоолын төслийн хэлэлцэх эсэх асуудлыг УИХ-ын чуулганы 2009 оны 12 дугаар сарын 25-ны өдрийн нэгдсэн хуралдаанаар хэлэлцэж, анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлсний дагуу тус Байнгын хороо 2010 оны 01 дүгээр сарын 06-ны өдрийн хуралдаанаараа хэлэлцээд дараахь санал, дүгнэлтийг УИХ-ын чуулганы нэгдсэн хуралдаанд танилцуулж байна.

Байнгын хорооны хуралдаанд оролцсон УИХ-ын гишүүн Н.Энхболд Түр хорооны ажиллах хугацааг тодорхой заах, тогтоолыг батлагдсан өдрөөс нь эхлэн дагаж мөрдөхөөр тусгах, УИХ-ын гишүүн Ж.Батсуурь төслийг анхны хэлэлцүүлгээр нь батлах горимын саналууд гаргасныг Байнгын хорооны хуралдаанд оролцсон гишүүд санал нэгтэй дэмжсэн болно.

“Нэгдсэн бүртгэл, мэдээллийн түр хороо байгуулах тухай” УИХ-ын тогтоолын төслийн анхны хэлэлцүүлгийг чуулганы нэгдсэн хуралдаанаар хийх нь зүйтэй гэж үзлээ.

УИХ-ын эрхэм гишүүд ээ,

“Нэгдсэн бүртгэл, мэдээллийн түр хороо байгуулах тухай” УИХ-ын тогтоолын төслийг анхны хэлэлцүүлэгт бэлтгэсэн талаарх Төрийн байгуулалтын байнгын хорооны санал, дүгнэлтийг хэлэлцэн тогтоолыг баталж өгөхийг Та бүхнээс хүсье. 
Анхаарал тавьсанд баярлалаа.

Д.Дэмбэрэл: - Байнгын хорооны санал, дүгнэлтээс асуух асуулттай гишүүн байна уу? Алга байна.

Түр хороо байгуулахтай холбогдуулан үг хэлэх гишүүн байна уу? Алга байна.

Байнгын хороо энэ тогтоолыг анхны хэлэлцүүлгээр нь баталъя гэсэн горимын санал оруулж байгаа юм байна. Горимын саналаар санал хураалт явуулъя. 

Түр хороо байгуулах тогтоолын төслийг анхны хэлэлцүүлгээр нь баталъя гэсэн саналыг дэмжье.


Санал хураалтад 55 гишүүн оролцож, 47 гишүүн зөвшөөрч, 85.5 хувийн саналаар гишүүд зөвшөөрч байна.


Нэг санал байгаа юм байна. Энэ тогтоолын 1 дэх хэсэгт заасан асуудалд дүн шинжилгээ хийх, шаардлагатай хууль, УИХ-ын бусад шийдвэрийн төслийг боловсруулж, дуусган ажлынхаа дүнг УИХ-ын 2010 оны намрын чуулганд танилцуулахыг Түр хороонд даалгасан заалт нэмье гэсэн байна. Санал хураалт явуулъя.


Санал хураалтад 55 гишүүн оролцож, 42 гишүүн зөвшөөрч, 76.4 хувийн саналаар энэ саналыг оруулах нь зүйтэй гэж гишүүд үзлээ.


Анхны хэлэлцүүлгээр баталъя гэж гишүүд санал өгсөн учраас Түр хороо байгуулах тогтоолыг баталъя гэсэн санал хураалт явуулъя.

Санал хураалтад 55 гишүүн оролцож, 48 гишүүн зөвшөөрч, 87.3 хувийн саналаар Түр хороо байгуулах тогтоол батлагдаж байна.


Гишүүдэд баярлалаа.


Дараагийн асуудалд оръё.

Гурав. Өөрийн хөрөнгөөр гүйцэтгэн дараа төлөгдөх нөхцөлтэйгээр хэрэгжүүлэх “Улаанбаатар хотын Нарантуул олон улсын худалдааны төвийн баруун уулзвар болон төмөр зам дээгүүр гүүрэн гарц барих тухай” УИХ-ын тогтоолын төсөл 

(хэлэлцэх эсэх)


Хууль санаачлагчийн илтгэлийг Зам, тээвэр, барилга, хот байгуулалтын сайд Х.Баттулга. Засгийн газрын гишүүдээс нэг гишүүн нь танилцуулчих уу? Зам гүүрийн асуудал маргаан үүсгээд байх шиг байна. Гүүрэн гарц...

Саналаа хэлэхдээ буцаах тухай асуудлаа хэлээд саналаа хураалгая. Хамгийн гол нь хэн танилцуулах вэ гэдэг нь асуудал болоод байна. Сайдуудаас танилцуулах хүн байна уу?  

Засгийн газрын гишүүн Ц.Нямдорж сайд танилцуулахаар боллоо.  Ц.Нямдорж сайдыг индэрт урьж байна.

Ц.Нямдорж: - УИХ-ын дарга, эрхэм гишүүд ээ,

Нийслэлд бий болсон нөхцөл байдлыг харгалзаж замын хөдөлгөөнийг зохистой болгох зорилгоор Нарантуул захын хавьд хоёр урсгалтай 17.2 метр өргөнтэй гүүрэн гарц барих ажлыг зохион байгуулах саналыг Засгийн газар дээр ярьж, төслийг Их Хуралд өргөн мэдүүлсэн юм. Энэ гүүрэн гарцыг 2010-2011 оны хооронд нийт 20 тэрбум төгрөгийн өртөгтэйгээр барихаар холбогдох яам төлөвлөсөн. Энэ гүүрэн гарцыг дараа төлөгдөх нөхцөлтэйгээр барих саналыг УИХ-д оруулж байна. Асуудлыг хэлэлцэн, шийдвэрлэж өгөхийг хүсье.

Д.Дэмбэрэл: - Ц.Нямдорж сайдад баярлалаа. Хууль санаачлагчийн илтгэлтэй холбогдуулан асуух асуулттай гишүүд:

Б.Батбаяр Сангийн яамны Санхүү, эдийн засгийн бодлогын газрын дарга, М.Батгэрэл Сангийн яамны Төсвийн хөрөнгө оруулалтын хэлтсийн дарга, Х.Гантөмөр Зам, тээвэр, барилга, хот байгуулалтын яамны газрын орлогч дарга, Ц.Ганхүү Нийслэлийн захирагчийн ажлын албаны Инженерийн байгууламжийн хэлтсийн дарга, Д.Од Нийслэлийн авто замын газрын дарга. Хэлэлцэж буй асуудалтай холбогдуулан эдгээр хүмүүс чуулганы хуралдаанд оролцож байна.

А.Тлейхан гишүүн асуултаа тавья.

А.Тлейхан: - Улаанбаатар хотын замын хүндрэл үнэхээр хүнд байгааг бид бүгд ойлгож байгаа. Тийм учраас энэ асуудлыг хэлэлцэхийг би дэмжиж байна. Гэхдээ тодруулах хэд хэдэн зүйл байна.

Хотын замын түгжирлийг багасгах зорилгоор зөвхөн Нарантуул захын гүүрэн гарцаас гадна олон асуудлыг шийдэх ёстой байх гэж бодож байна. Эдгээр асуудлыг цогц байдлаар нь шийдэж болохгүй юм уу? Ганц, нэгээрээ ингэж орж ирэх ёстой юу? Ер нь ямар ажил хийгдэх ёстой юм бэ? Нарантуул захын гүүрэн гарцаас бусад асуудлуудыг хэрхэн шийдвэрлэхээр төлөвлөж байгаа вэ?

Хоёрдугаарт, Байнгын хороон дээр С.Бямбацогт гишүүн асуугаад байсан. Тэрийг тодруулж асуумаар байна. Тогтоолын нэгдүгээр заалтад уг төслийг тендер шалгаруулалтаар болон шууд гэрээгээр гүйцэтгүүлэхдээ төсөв, үнийн өсөлттэй холбогдуулан төсөвт өртгийг нарийвчлах тухай заалт байгаа юм. Энэ ямар утгаар орж байгаа вэ? Хоёрдмол санаатай, тендер зарламаар ч юм шиг, шууд гэрээгээр гүйцэтгэмээр ч юм шиг хоёр санаа байгаа юм. Ер нь заавал шууд гэрээгээр гүйцэтгүүлэх ямар сонирхол байна вэ? Аливаа юм тендерийн шалгаруулалтаар сонгон шалгаруулалтаар явдаг ийм байхад шууд гэрээгээр хийх тухай заалт яагаад орж байгаа юм бэ гэсэн асуулт байна.

Гуравдугаарт, төсөв саяхан нэг сарын өмнө хэлэлцэж баталсан. Тэр үед энэ асуудлыг яагаад ярихгүй байж байгаад гэнэтхэн гараад ирж байгаа юм бэ? Төлөвлөлтийн алдаа байна уу, эсвэл зайлшгүй ийм шаардлага байсан уу? Ийм юм гэнэт гарч ирээд байх шинжтэй юм. УИХ-ын 47 дугаар тогтоол дараа төлөгдөх нөхцөлөөр гүйцэтгэх ажил багтаасан. Тэр асуудлын хүрээнд энэ асуудлыг шийдэж болохгүй байсан уу? Хоёрдугаар заалт дээр байгаа заалтууд ч гэсэн 47 дугаар тогтоол дээр байгаа заалт шүү дээ. Энэ заавал орох ёстой заалт уу? Ийм хэдэн зүйлийг асуумаар байна. Баярлалаа.

Д.Дэмбэрэл: - Хариултыг, Ц.Нямдорж сайд хариулж болно. Ажлын хэсгийн хүмүүс хариулж болно шүү. Тэгэхгүй бол энэ хариулахад хэцүү асуулт байна.

Ц.Ганхүү: - Эрхэм гишүүний асуултад хариулъя. Нэгдүгээрт, Улаанбаатар хотын замын түгжирлийг цаашид шийдвэрлэхийн тулд цогцоор нь ямар арга хэмжээ авах гэж байна вэ гэсэн асуулт байна. Улаанбаатар хотод өнөөдөр түгжрэл маш их гарч байгаа. Энэ түгжирлийг арилгахын тулд өнөөдрийн байдлаар зураг, төсөл нь бэлэн болсон гүүрэн гарцын зураг хоёр байна. Энэ жил эхлэхээр бидний төлөвлөж байгаа Энгельсийн гүүрэн гарц, мөн Нарантуулын хажуу дахь гүүрэн гарц гэсэн хоёр гүүрэн гарцыг энэ жил эхлээд, ирэх жилдээ багтааж баруун дөрвөн зам, зүүн дөрвөн замын гүүрэн гарцыг барихаар зураг, төслийг бэлэн болгосон. Тэрний дараа жилээс Саппорогийн уулзвар, Баянбүрдийн уулзварыг бэлэн болгохоор зураг, төслийн ажлын анхны техник, эдийн засгийн үндэслэлийг боловсруулаад байгаа юм.

Дараагийн асуулт, тендерийг яагаад хоёрдмол утгаар оруулж байгаа юм бэ гэсэн асуулт байна. Өмнө нь 47 дугаар тогтоол дээр гарсан зам гүүрийн ажлуудыг өмнө нь зарлаад, зарласан тендер нь хүчингүй болоод, компаниуд орж ирж байгаагүй. Жишээлбэл, Баянхонгор, Өвөрхангай аймагт барих зам, гүүрийн ажлууд дээр ийм нөхцөл байдал үүсээд, дараа нь шууд гэрээ байгуулах нөхцөл нь нээлттэй биш, хугацаа алддаг нөхцөл байдал үүсэж байна. Ер нь ийм байдал олон зүйл дээр гарч байгаа учраас эхний ээлжинд ямар ч байсан тендерээ зарлая. Зарлаад болохгүй бол сонирхогч байгууллагуудад нээлттэйгээр, санал авах журмаар сонгон шалгаруулалт хийж, шууд гэрээ байгуулъя гэсэн ийм зорилготой. Тэрнээс ямар компанийн нэр зааж, энд бид ямар нэгэн юм оруулаагүй. Эхний ээлжинд нээлттэй шууд тендер зарлана гэсэн ийм бодолтой байгаа. 

Хоёрдугаар заалт бол 47 дугаар тогтоолоос энэ нь зарчмын хувьд өөр. 47 дугаар тогтоол бол 50 хувийг нь бариад, 50 хувийг нь санхүүжүүлээд үлдсэн 50 хувиа болиод 45.0 хувиа санхүүжүүлэхээр байгаа. Энэ нь шууд барьж дуусаад, дараагийн жил нь 50.0 хувиа авна. Тэрний дараагийн жил нь 45 хувиа авна гэсэн хугацааны хувьд өөр санал орж ирж байгаа юм.

Д.Дэмбэрэл: - А.Тлейхан гишүүн тодруулъя.

А.Тлейхан: - Их Хурлын Дэгийн тухай хуульд чуулган дээр асуултад хариулах талаар байгаа. Тийм учраас энэ хүн хариулт болж байна уу, үгүй юу? Ядаж Төрийн нарийн бичгийн дарга, дэд сайдууд нь байдаггүй юм уу? Хотын дарга нар нь байдаггүй юмуу? Нэгдсэн чуулганы нэр хүнд, төрийн ажил явж байхад энэ дээр ингэж хандаж болж байгаа юмуу, дарга аа. Энд хүмүүсийг дуудаж оруулан, бас олон асуулт байгаа юм байна. Ингэж хариулах ёстой юм биш үү? Би хариултыг хангалттай гэж ойлгохгүй байна. Хариултыг хангалттай авч чадсангүй.

Д.Дэмбэрэл: - Х.Баттулга сайд үнэхээр ажилтай байгаа бол дэд сайд нь орж ирэх ёстой шүү. Ц.Нямдорж сайд хариулъя.

Ц.Нямдорж: - А.Тлейхан гишүүний тавьж байгаа шаардлагыг зүйтэй гэж үзэж байна. Хуулиараа нэгдсэн чуулган дээр сайд, дэд сайд нар хариулах учиртай юм.

Япончууд 1998 онд ЖАЙКА төслийн чиглэлээр Улаанбаатар хотын хөдөлгөөний байдалд дүгнэлт хийгээд, дундуур нь хоёр гүүрэн гарц хийгээд, тэрийгээ холбочихвол хотын хөдөлгөөний түгжрэл эрс багасаж, байдал хэвийн болно гэсэн судалгаа гаргасан юм билээ. Үүний дагуу нэг замыг нь Энгельсийн гүүрийг Японы талын хөрөнгөөр барих асуудал ерөнхийдөө шийдэгдэж байгаа гэж манай хүмүүс яриад байгаа.

Нарантуулын буюу Замын цагдаагийн цаад талаар барих замынх нь хөрөнгийн асуудал шийдэгдэж өгөхгүй байгаа учраас төсөвт шууд тусгаад хэрэгжүүлчих боломж Засгийн газарт хомс байгаа учраас эргэн төлөгдөх нөхцөлөөр хөрөнгөтэй компаниар бариулчихаад хоёр жилийн багцаагаар энэ мөнгийг нь буцаагаад өгье гэсэн саналыг Зам, тээврийн яамныхан боловсруулж, яамдаас санал аваад оруулж байгаа юм. 

Ер нь Улаанбаатар хотын утаа, замын асуудал гээд хоёр гол хүндрэл байгааг бид бүгдээрээ өөрийнхөө биеэр амсаж байгаа хүмүүс. Болдогсон бол, миний л бодол. Энэ санаагаа би Засгийн газар дээр хэлж үзсэн. Улаанбаатар хотын асуудлыг нэг жил зориглоод хамаг хүч хөрөнгөө хаяад шийдчих бололцоо байхыг үгүйсгэхгүй. Асуудалд хүмүүс зориглож өгөхгүй л байгаад байгаа юм. 

Хотын энэ асуудлыг онцгойлон авч үзэхгүй бол болохгүй байгаа юм. Хүн амын бараг 50.0 хувь нь Улаанбаатар хотод байна. Дээр нь гарч байгаа гэмт хэргийн жишээлбэл, 55.0 хувь нь Улаанбаатар хотод байна. Монгол Улсын 205 мянган тээврийн хэрэгслийн 64.5 хувь нь Улаанбаатар хотод байна. Тэгэхээр Монголын амьдралын бараг талаас илүү хувь нь Улаанбаатар хотод бий болчихоод байгаа учраас энэ асуудалд зориг гаргах шаардлага байна. Ямар ч гэсэн эхний ээлжинд байдал хүндрэлтэй, янз, янзын замууд ийш, тийш явж, энэ нь бас багагүй хөрөнгө зарж байгаа учраас энэ гүүрэн гарцын асуудлыг эргэн төлөгдөх нөхцөлөөр бариулчихъя гэсэн ийм л санааг оруулж байгаа юм.

Тогтоол дотроо тендер шалгаруулах заалт нь бий. Тендер шалгаруулаад болдоггүй юм бол дараагийн хувилбар нь хуулиар зөвшөөрөгдсөн шууд гэрээ байгуулах заалт нь энэ тогтоол дотроо байгаа. Тендер шалгаруулаад асуудал явчихвал тэр шугамаараа шууд явчихна. Тэр нь бүтэхгүй бол шууд сонгон гүйцэтгүүлэх замаар явчихна гэсэн ийм тооцоотой байгаа.

2.0 тэрбум гаруй төгрөгийн асуудлын холбогдох тооцоог манай мэргэжлийн хүмүүс хийгээд байсан гэдгийг бас тэмдэглэж хэлмээр байна. Гэхдээ УИХ нэг юман дээр сэрж бодох нэг асуудал байгаа. Яг үнэнийг хэлэхэд 1 км стандартын сайн зам тавихад 1.0 сая доллар зардаг ийм дэлхийн жишиг байдаг шүү дээ. Манайх ойролцоогоор 200 мянгаар л тавьж байгаа юм. Монголын зам муудаад байгаа үндсэн шалтгаан нь энэ л байгаа шүү дээ. Тэгэхээр цаашдаа Монголд замыг ямар стандартаар, яаж барих гэдгийг Засгийн газрын төвшинд ч тэр, УИХ-ын төвшинд ч тэр, нэг сайн яриад, хийвэл хийсэн шиг хийдэг зарчимд нь шилжүүлээд шаардлагатай хөрөнгийг нь гаргаад, дөрөө даах зам даах асуудлыг хэлэлцмээр байгаа юм.

Одоогийн энэ янз, янзын нөхцөл байдалтайгаар зам бариулчихаад дараа жил нь ховхорчихлоо, явахын аргагүй боллоо гээд байгаагийн үндсэн шалтгаан нь мэдээж гүйцэтгэгчийн үйл ажиллагаатай холбоотой боловч гол үндсэн бэрхшээл нь муу зам тавих төсөв хөрөнгө төлөвлөж өгөөд байгаад л асуудал байгаа юм. Муу хийе гэсэндээ биш, өгч байгаа хөрөнгө нь тийм болчихоод байгаа учраас асуудал үүсээд байгаа юм. Ийм юмнуудыг хүртэл бодмоор байгаа юм. Жишээлбэл, Японы хөрөнгөөр Энхтайвны гүүрний голд нэг зам тавьсан. Түүгээр бид явж л байна. Гайгүй  сайн зам олон жил хэвээрээ байж байна. Өнгөрсөн 2009 онд төв замаар жаахан юм няллаа, хойд талд бас Японы хөрөнгөөр Хайлаастын уулзвар хүртэл нэг барьсан, 7 буудлаас Дамбадаржаагийн эргэдэг хүртэл нэг зам барьсан. Энэ замууд одоо дундуураа цуурчихсан байж байна шүү дээ. 

Д.Дэмбэрэл: - Дараа нь үргэлжлээд хариулъя. Та олон асуултад хариулахаар байна. Д.Арвин гишүүн асуултаа тавья.

Д.Арвин: - Өөрийн хөрөнгө гэдэг бол бас л улсын мөнгө. Тийм учраас үүнийг ашигтай хэлбэрээр, зөв зохицуулах ёстой гэж бодож байгаа. А.Тлейхан гишүүний хариултад 47 дугаар тогтоолд өөрийн хөрөнгөөр энэ объект ороогүй гэж би ойлголоо. Шинээр орж байгаа юм байна. Ер нь хэр зэрэг баталгаатай юм бэ? Бид сайн мэдэж байгаа. Их тэнгэрийн гүүрийг яаж засаж байгаа билээ. Орж ирээгүй мөнгө, төсөл дээр ингээд хийгээд тавьчихдаг. Энэ 21.0 тэрбум төгрөг чинь цаашлаад хэдэн тэрбум төгрөг болох юм бэ? Сүүлийн үед гадна, дотны хүмүүс нийлээд иймэрхүү маягаар Монгол Улсын хамаг мөнгийг идээд байгаа нь нууц биш шүү дээ. Цаашдаа хэн мөнгөтэй нь орж ирээд өөрийн хөрөнгөөр 100.0 хувь гэхээр л төр ямар ч бодлогогүйгээр “за, май” гээд өгөөд байх юм уу? Энэ дээр нэгдүгээрт ийм асуулт тавимаар байна.

Хоёрдугаарт, бид өнгөрсөн парламентад ч гэсэн намын бүлэг дээр нийслэл Улаанбаатар хотын асуудлаар маш их асуудал тавьж байсан. Тэр бүү хэл хотоос сонгогдсон гишүүдээс гадна хөдөөнөөс сонгогдсон гишүүд ч гэсэн нийслэл Улаанбаатар хотод амьдарч байгаагийн хувьд олон асуудал тавьж байсан. Юм хэрэгждэггүй. Өнгөрсөн хугацаанд бид нийслэлд 100.0 тэрбум тавиад л 50.0 тэрбумыг тавиулахад бас ард нь тал нь хийгдээгүй л яваад байгаа. Тийм учраас энэ зам, бүх асуудлуудыг цогцоор нь оруулж ирээд хөрөнгө тавибал Их Хурал дэмжихэд бэлэн байгаа шүү дээ. Зөвхөн машины бөглөрөл биш шүү дээ. Бид гэр хорооллын утаа гэж ярьж байтал тэр утаатай нь эн зэрэгцэхүйц машины утаа бас Монгол Улсыг нэлээн бүрхэж байгаа гэж бодож байгаа. Энд Хотын дарга ирчихсэн байна, сайд нь байхгүй байна. 
Ер нь энэ замын асуудлыг алаг цоогоор нь гүүр, гүүрээр нь тавиад байхын оронд том төсөв, шийдэл гаргавал яасан юм бэ? Үүнийг ингэснээр бөглөрөл хэр зэрэг вэ? Нарантуул захаар хэдэн л захын машинууд очихоос биш, төв бөглөрөл тэнд байгаа гэдгийг би бас ойлгохгүй байна. Тэнд л гэхэд 21.0 тэрбум тавихад миний хувьд тийм оновчтой зүйл биш гэж бодож байна. Ер нь гадаадын хөрөнгө оруулалтаар манай томоохон объектуудыг хийе гэж олон санал ирдгийг би мэднэ.

Нэг мөсөн утаа, машины түгжрэл хоёрыг арилгахын тулд өөр шийдэл гаргаж болохгүй юу? Жишээлбэл, бид газар доор нэг метро хийх ч юмуу, ийм том хэмжээний зохион байгуулалтад Монгол Улс орох болоогүй юм уу? 22-ын товчооноос Гачуурт хүртэл газар доорх замыг хүртэл хийж болно шүү дээ. Монголд ийм юм хийхэд л түгжрэл, бөглөрөл хоёр нь байхгүй. Ийм хэмжээний мөнгийг бид зүгээр л салаа замд өгсөөр байгаад дуусгаж байгаа юм. Ийм том шийдлүүдийг Монгол Улс гаргахгүй юмуу? Хэдийгээр гүүр барилаа ч гэсэн утаатай машинууд чинь явсан хэвээрээ л байна шүү дээ. Бид бас хүн амьдрах орчин үеийн юмыг хэрэгжүүлчихсэн байхад утаатай машиныг хүртэл бид шахаж болно шүү дээ. Бид өөрсдөө оновчтой юм хийхийг гаргаж төлөвлөж, төсөв хөрөнгөөр төвлөрүүлж чаддаггүй. Тэгээд л гадны мөнгө ихтэй хүн ороод ирэхээр тэр гүүр, энэ гүүр гээд. Жишээлбэл, Нарантуулаас төмөр зам давсан гүүрийг тавьснаар энэ машины утаа, хотын бөглөрөл шийдэгдэнэ гэхэд итгэхгүй байна. Өөр том шийдэл хий л дээ.

Улаанбаатарын Түр хороо байгуулсан гэсэн. Бөглөрөл, түгжрэл хоёр чинь бас Улаанбаатар хотын нэг дэх асуудал мөн үү гэвэл мөн шүү дээ. Тэр том асуудлуудын шийдлийг хийгээд, хөрөнгөө оновчтой юм руу зарцуулъя л даа. Энэ талд юу боддог юм бэ?

Д.Дэмбэрэл: - Ц.Нямдорж сайд хариулж болно. Зам, тээврийн сайд ирж байна. Я.Батсуурь гишүүн Зам, тээврийн сайдад саяын ярьсан асуултуудыг хэлчихээрэй. Хотын дарга Д.Арвин гишүүний асуусан асуултад, гүүрэн гарцын уулзвар хотын төлөвлөгөөгөөр явж байгаа юм байна уу, эсвэл хажуугаас нь төсөл үсэрч орж ирээд мөнгө авчих гээд байна уу гэдгийг хариулж байя. Дараа нь Х.Баттулга сайд хариулъя.

Г.Мөнхбаяр: - Баярлалаа. Та бүхний өглөөний амгаланг айлтгая. Улаанбаатар хотын энэ удаагийн хэрэгжүүлэх гэж байгаа, холбогдох салбарын яамаар дамжуулан хамт оруулж хэлэлцүүлж байгаа энэ асуудал үнэхээр оновчтой. Энэ хүрээнд урьд нь Улаанбаатар хотын замын мастер төлөвлөгөө 1998 оноос хойш боловсруулаад хэрэгжүүлэх давхар зам болон гүүрэн гарцын нэг нь юм. Үүний өмнө маш олон судалгаанууд хийгдсэн. Орон нутгийн хувьд өнгөрсөн жил бид ач холбогдол өгөөд, энэ ажлынхаа үндсэн бэлтгэл ажлыг явуулах бүх хүрээнд хотоос хийгдэх ажлуудаа хийсэн. Тухайлбал, энэ замын трансд таарч байгаа шугам сүлжээний ажлыг зайлуулах болон бүх ажлуудыг 1.0 тэрбум төгрөгийг орон нутгийнхаа төсөвт суулгаж, 4 компанийн оролцоотойгоор тендер зарлаж хийж гүйцэтгэсэн.

Өнөөдрийн оруулж байгаа давхар, гүүрэн гарцын ажил нь хийгдэх эрх зүйн шийдвэрээ авчихвал хэрэгжүүлэх, зохион байгуулах тал дээр хугацаа алдахааргүй байгаа гэж үзэж байгаа. 

Утааны асуудал дээр үнэхээр УИХ-аас шийдвэр гаргаж байсан. Цаашдаа бид УИХ-д оруулж хэлэлцүүлэхээр бэлтгэж байгаа. Тэр нь юу вэ гэхээр Улаанбаатар хотын гэр хорооллын барилгажилтын ерөнхий төлөвлөлтүүд байдаг. Хэрэгжүүлэх, зохион байгуулах, санхүүжүүлэх зарчмаа батлуулахаар оруулж ирэхэд бэлтгэж байна. Тэр нь удаан жилийн зээлийн хөрөнгөөр хэрэгжих гэр хорооллын дэд бүтцийн олон жилийн улсын төсвийн хөрөнгө оруулалтаар хийгдээд явж байгаа. Судалгаан дээр тулгуурлаж аль газраас эхэлж барилгажуулах вэ, тэр нь ямар арга замаар санхүүжих, ямар арга замаар хэрэгжих вэ гэсэн үндсэн бодлого болгон оруулж ирж хэлэлцүүлэхээр явж байгаа.

Орон нутгийн хувьд үнэхээр өөрийнхөө төсөв дээр юмуу, улсын төсөв дээр тулгуурлаад бусад хотуудад хийгддэг олон улсын жишигт таарсан тэр томоохон төслүүдийг санхүүжүүлэх асуудал дээр иймэрхүү гарцуудыг олж хэрэгжүүлэх шаардлага байгаа. Ингээд та бүхэн энэ асуудлыг дэмжиж өгнө гэдэгт. Бид нэлээн судалгаатай байж, орон нутаг өөрийнхөө бэлтгэлийг хангаж, аль болохоор УИХ-ын шийдвэр гарахад маргааш нь хэрэгжүүлэх үндсэн бэлтгэлүүдээ урьдчилан хангасны дагуу оруулж ирж хэлэлцүүлж байгаа гэдгийг би хэлэхийг хүссэн юм. Баярлалаа.

Д.Дэмбэрэл: - Х.Баттулга сайд хариулъя. 

Х.Баттулга: - Танилцуулга дээр нэлээн тодорхой бичсэн байгаа юм. Баруун дөрвөн зам дээр Энгельсийн гүүрэн гарц, зүүн дөрвөн зам дээр Нарантуул олон улсын худалдааны төв маань өөрөө түгжрэл ихтэй. Өөрийн хөрөнгөөр бариад, удаан хугацаагаар эргэн төлөгдөнө гэсэн ийм нөхцөлтэй юмыг бид аль болохоор дэмжээд явуулчихмаар байгаа юм. Үнэхээр өнөөдрийн түгжрэл хүмүүсийг их бухимдуулаад байгаа. Хөрөнгө мөнгөгүйгээс болоод бид ямх ямхаар замын асуудлыг шийдээд байгаа. Иймэрхүү юмыг нь дэмжээд явуулчихмаар байна гэсэн бодолтой байна. Зураг нь бэлэн болчихсон байгаа юм.

Д.Дэмбэрэл: - Д.Арвин гишүүн тодруулъя.

Д.Арвин: - Би бас нэг зүйлийг асуусан. Газар дээрх гүүрүүд их яриад байна. Жишээлбэл, Энгельсийн гүүр, Нарантуулын гээд. Манайх шиг жижигхэн, давчуу газарт нийт Улаанбаатар хот байгаа. Бүх барилга, байшин, хүн амын суурьшил ихтэй болчихсон, зам харгуй тавихад хүндрэлтэй байсан ийм газар, газар дээгүүр зам барьснаас газар доогуур зам барих нь хамаагүй дээр байгаа шүү дээ /бидэнд/. Тэгээд та нарынхаар харахаар Монголын ийм жижигхэн давчуу газар, хойд, урд зүгээ та нар хар л даа. Ийм давчуу газар байснаас газар доорх зүйлээ ашиглаж, зам барих асуудал дээр та нар анхаарлаа төвлөрүүлж ажиллах бололцоо байна уу? Бодож байгаа юм байгаа юу гэж асуусан.

Г.Мөнхбаяр: - 1991 онд боловсруулсан Улаанбаатар хотын замын мастер төлөвлөгөөн дээр энэ бас давхар судлагдсан байдаг юм. Өртгийн хувьд газар дээрх, газар доорхыг аваад үзэхээр газар доорх байгууламжуудын өртөг нь газар дээрхээс хамаагүй өндөр өртөгтэй. Тийм учраас Улаанбаатар хотын мастер төлөвлөгөөн дээр эхний ээлжинд замын бөглөрлийг маш оновчтой шийдэж байгаа дунд тойргийн дөрвөн зам дээгүүрх гүүрэн гарцыг хийснээр өнөөдрийн яригдаж байгаа Нарантуулын гүүрэн гарцыг хийхэд Энхтайвны гүүрний ачаалал эрс багасна. 

Японы Засгийн газрын буцалтгүй тусламжаар хийгдсэн Нарны замын ачаалал эрс багасна. Дараа нь үргэлжлүүлээд Тээврийн товчооны Дулааны шугам сүлжээний газар руу гарсан тэр давхар замыг бас хийчихвэл хотын баруун талын ачаалал эрс багасна. Дараа нь хотын зүүн, баруун талын давхар гүүрэн гарцууд бас байгаа. Ингээд хэрэгжвэл Улаанбаатар хотын эхний тойргийн хөдөлгөөн дээр хотын тээврийн хөдөлгөөн эрс шийдэгдэх төсөл байдаг юм. Анхных нь гадаадын зээлийн тусламжаар хийгдэх нь. Хоёр дахь нь Монголын Засгийн газрын, УИХ-ын бодлогын хүрээнд санхүүжих нь эргэн төлөгдөх нөхцөлөөр шийдэгдчихвэл эхний хоёр томоохон гүүрэн гарцын хэрэгжүүлэх үндсэн бэлтгэл ажил хангагдаад байгаа гэж хэлэхээр байна. Өртгийн хувьд газар доорх нь үнэхээр аль ч хотод хийгдсэн, судалгаа харьцуулан аваад үзэхэд хамаагүй өндөр байдаг. 

Д.Дэмбэрэл: - Я.Батсуурь гишүүн асуултаа тавья.

Я.Батсуурь: - Энэ төсөл зайлшгүй хийгдэх шаардлагатай, онц чухал ач холбогдолтой төсөл. Үүнийг зарчмын хувьд дэмжиж байна. Гэхдээ бид нэг зүйлийг анхаарах зайлшгүй шаардлагатай байна. УИХ байнга ийм аж ахуйн ажил, зам гүүр, дэд бүтцийн асуудлыг хэлэлцэж байдаг. Энэ чинь бидний хийх ёстой ажил мөн үү, биш үү? Яагаад үүнийг Засгийн газраараа хийлгүүлж, гүйцэтгүүлж болдоггүй юм бэ? 

УИХ-ын 47 дугаар тогтоолын дагуу иймэрхүү төслүүд 50 гаруй байгаа, зам, эрчим хүч нийлсэн. Тэр бүрийг хэлэлцэнэ гэвэл 50.0 хувь баталсантай адил хэмжээний цаг, нарыг бид энд зарцуулах нь байна. Тийм учраас Их Хурал энэ мэтийн ажлаа Засгийн газартаа шилжүүлбэл зохистой юм шиг санагдаад байгаа юм. Засгийн газрынхаа хийх ажлыг урдуур нь ороод, бүх эрх, үүргийг нь хасаад. Тэгээд дараа нь Засгийн газартайгаа яаж хариуцлага тооцох болж байна вэ?

Нөгөөтэйгүүр зайлшгүй хэлэх ёстой нэг асуудал бол тендер, төсөл, аж ахуйн ажлын ард талд байнга хар, бор бизнес дагалдаж байдаг. Үүнийг ард түмэн ч мэдэж байгаа. Урьд өмнө бид ийм ажил их л хийж байсан шүү дээ. Түрүүчийн парламентын үед Буман нарны гэрэл гээд бөөн будлианы эзэн, Дорноговь аймагт Хатанбулаг, Мандах суманд байрласан Нар, салхины эрчим хүчний станц гээд хэдэн зуун тэрбум төгрөгөөр барьсан ажилладаггүй юм байна. Бас л тендергүйгээр шууд гэрээ байгуулж хийгээд, тэр нь огт ажилладаггүй. Монголын хэмжээнд арван хэдэн суманд нарны ийм цахилгаан станц ажиллахгүй байгаа. 

Энэ бичиг баримтад ч гэсэн маш бүдэг заасан байна. Тендергүй, тендерийнх нь талаар зарлана гэж байна. Тендерийнх нь талаар шүүхийн маргаан гарвал шууд гэрээ байгуулчихна гэж байна. Энэ чинь ойлгомжтой шүү дээ. Ерөөсөө л шүүхийн будлиан зориуд гаргачихаад тэрийгээ “болилоо, одоо шууд байгуул” л гэсэн үг шүү дээ. “Шууд гэрээ байгуулна” гээд хий л дээ, та нар. Ийм Их Хурлын, төр, засгийн нэр хүндийг унагасан аж ахуйн ажлаасаа бид боливол яасан юм бэ? Төрийнхөө нэр хүндийг сэргээе, босгоё л доо. УИХ-ын нэр хүнд энэ мэтээс болоод  улам л доошоо яваад байдаг. Хамтарсан дээрээ энэ мэтийн асуудлуудыг иргэний зориг гаргаад хамтраад шийдэж яагаад болдоггүй юм бэ? Төсвийн шинэтгэлийн асуудал юу болоод байна вэ? Төсвийн хуулийн шинэтгэлээр иймэрхүү асуудлуудаа харьяа төсвийн захиран зарцуулагчид нь олгоод, орон нутагт нь олгоод, Их Хурал хуулиа батлаад л явж байя  л даа. Ер нь тендер дагасан иймэрхүү аж ахуйн ажил дагасан хар бор бизнес, хэл ам, хэрүүл, хээл хахуулийн асуудлыг нэг тийш нь болгох талаар хамтарсан дээрээ шийдэх цаг нь болсон санагдаад байгаа юм. 

Тендерийн асуудал энэ дээр заасан байдал нь үнэхээр сэжиг төрүүлж байна. Тендер зарлана, маргаан гарвал шууд гэрээ байгуулаад өгчихнө гэдгийг юу гэж ойлгох юм бэ? Тэгвэл яах гэж Засгийн газар байгаа юм бэ? Бүхэл бүтэн Зам, тээвэр, хот байгуулалтын яам нь байж байна. Улаанбаатар хотын захиргаа байна, Сангийн яам нь байж байна. Тэдний л хийх ажил биз дээ? 50 гаруй ийм төсөл байгаа шүү. Энэ бүгдийг яривал Их Хурлын цаг нар гүйцэхгүй, бидний цаг бүтэхгүй. Ажлаа арай үр дүнтэй юманд зарцуулмаар байна.

Д.Дэмбэрэл: - Х.Баттулга сайд.

Х.Баттулга: - Голдуу санал гэж ойлголоо. Тендер зарлана гэсэн байгаа. Тендерийн журмаар явна гээд. Ер нь бид эргээд тендерийнхээ дүрэм, журмыг эргэж хармаар юм билээ. Энэ тал дээр санал нэг байна. Ер нь энэ гүүрээр иргэд л зорчино шүү дээ. Түгжирлийн асуудал гээд ярьж байгаа. Дорноговь руу ч гэсэн зам тавих асуудлууд ороод л ирдэг шүү дээ. Адилхан л юм. Улаанбаатар хотод бид бас адилхан тэр гүүрийг тавих байна гэдэг асуудлыг тэр талаас нь эргээд хармаар байгаа юм. 

Өнөөдөр бид хөрөнгө мөнгөгүйдээ л ийм асуудлыг яриад байгаа юм. Хөрөнгө мөнгө олоод энэ асуудлуудыг шийдчихвэл би урьд нь Их Хурал дээр ярьж л байсан. Нийтдээ Монгол улс 8 мянга орчим км авто зам байна. Улаанбаатар хотод 400 орчим авто зам байна. Нэг мөр шийддэг болгоё. Улсын төсвөөр эдгээр замуудыг барина гэж байхгүй гэж хэлж байсан. Хүн өөрийнхөө хөрөнгөө тавиад  өгье, дараа нь эргэн төлөгдөх асуудлыг бид дэмжээд. Гэхдээ аль болохоор дүрэм, журмыг нь дагаад улсын төсөвт тусахгүйгээр хиймээр байгаа юм. Тийм нөхцөл маань өнөөдөр бүрдээгүй байгаа юм.

Д.Дэмбэрэл: - Энэ дээр хамгийн гол асуудал бол Засгийн газар яагаад үүнийг УИХ-д оруулж ирээд байна вэ? Өөрсдөө ийм аж ахуйн шинжтэй асуудлыг шийдэж болдоггүй юм бэ гэсэн. Тэр нь эрх зүйн талаасаа болохгүй юм байна уу? Яагаад орж ирээд байна вэ? Түүнийг тодорхой хариулъя. Тэгэхгүй бол УИХ аж ахуйн ажил шүүрч авч шийдээд байгаа юм шиг харагдаад байна. Эрх зүйн талаас нь хэлье. Магадгүй “дараа төлөгдөх нөхцөлийг УИХ-д оруулна” гэсэн нэг хууль явж л байгаа даа. Сангийн сайд хариулъя. Эрх зүйн талаасаа яагаад Засгийн газар тэндээ шийдээгүй юм бэ гэдэг дээр.

С.Баярцогт: - Я.Батсуурь гишүүний асуултад хариулъя. Төсвийн хөрөнгө оруулалттай холбоотой зүйлийг бүгдийг УИХ-аар оруулж хэлэлцүүлж шийдвэрлүүлэх ёстой. Эргэн төлөгдөх нөхцөлөөр орж ирж байгаа эрчим хүч, замын ажил энэ жилийн хувьд төсөв дээр суухгүй ч гэсэн ирэх жилийн, тэрний дараа жилийн төсөв дээр суугаад явах учраас бодлогын хувьд УИХ-аар батлагдах хууль зүйн зохицуулалттай юм. Яагаад асуудлыг нэг, нэгээр нь оруулж ирээд асуудал үүсгээд байна вэ гэхээр УИХ-ын 47 дугаар тогтоолоор 2008 онд тодорхой хэмжээний зам, эрчим хүчний объектуудыг оруулж ирсэн байгаа. Засгийн газраас нийт 20 гаруй объектыг оруулж ирсэн. Хэлэлцүүлгийн явцад аль, алин дээр нь нэмэгдээд, нийлээд 40 гаруй объект болсон. Тэгээд 49 дүгээр тогтоол гаргаж санхүүжилтийнх нь механизмыг өөрчилсөн. Олон гишүүн санал гаргасан.

Үе шаттайгаар орж ирэх бүрт ажлын эрх ашиг, нийгэм, эдийн засгийн шаардлагыг үл харгалзаад цаад талд нь ямар нэгэн бизнес байна гэсэн хардлага яваад байдаг. Тийм учраас ерөөсөө замын асуудал, манай З.Энхболд гишүүн байнга ярьдаг. Монгол Улсын ойрын 20 жилд хийх ёстой асуудал, Улаанбаатар хотын зам, ер нь нийт улс орон даяар тавих зам, гүүрийн асуудлыг жагсаалтаар нь баталчих хэрэгтэй. Тэдгээрээс оруулаад явбал асуудал гарахгүй.

Өнөөдрийн оруулж ирж байгаа асуудлын хувьд Улаанбаатар хотод Их тойруу гэж байдаг. Энэ Их тойрууг бүтэн болгох энэ боломж нь баруун дөрвөн замын, одоо төслийн нэр нь Энгельсийн гүүр гэж байгаа. Энгельсийн гүүрээр давуулаад Нарантуул захын гүүрийг давуулаад бүтэн холбовол Улаанбаатар хот хоёр дахь тойрогтой болж байгаа юм. Их тойруу гэдгээрээ. Бага тойруу гэдэг маань талбай тойрсон хэсэг байгаа. Энэ мэтчилэн Улаанбаатар хот өөрөө тодорхой хэмжээний тойрог замд хуваарилагдаж, авто замын хувьд зохион байгуулалтад орж, одоогийн үүсээд байгаа хэт их ачааллуудыг гаргах ёстой. Энэ санал, санаачилга нь Улаанбаатар хот, Улаанбаатараас сонгогдсон гишүүд их ярьсан. Манайд асуудал буруу тавигдаад байгаа юм. Юу вэ гэхээр тодорхой хүмүүс мэдээж хэрэг хөөцөлдөнө шүү дээ. Энэ бол зайлшгүй, шаардлагатай хэрэгцээ гэхээр үүний ард ямар нэгэн бизнес байна гэж хардагдаад байгаа юм. Ер нь хөрөнгө оруулалт эргэн төлөгдөх нөхцөлөөр хийгдвэл илүү шударга болж байгаа юм. Хүн өөрөө хөрөнгөө гаргаж эхэлж хийчихээд, ажлын үр дүнгээ гарсны дараа мөнгөө аваад байх юм бол. Манай ихэнх хөрөнгө оруулалт эсрэгээрээ. Улсын төсөв дээр суучихаад, мөнгө нь батлагдчихаад, тэгээд түүн дээр тендер зарлагдаж яваад, дараа нь үр дүн муу байна, сайн байна гэдэг асуудал яригдаад байдаг. 

Энэ нь хууль зүйн зохицуулалтын хувьд УИХ-д оруулж заавал шийдэгдэх асуудал. Улаанбаатар хотын хувьд гүүрэн байгууламж амин чухал асуудал. Нэг сая гаруй, нэг саяас илүү хүн амьдарч байгаа том хотын хувьд ийм асуудал зайлшгүй шийдэгдэх ёстой.

Я.Батсуурь: - Би энэ төслийг зарчмын хувьд дэмжиж байгаагаа хэлсэн. Гэхдээ нэг зүйлийг тодруулмаар байна. Төсвийн шинэтгэлийн хуулинд ойрын үед авч хэрэгжүүлнэ гээд байгаа. Энд саяын миний хэлсэн Их Хурал иймэрхүү ажил хийдгээ болиод, Засгийн газартаа шилжүүлэх талаар тодорхой зүйл, шийдэгдэж байгаа, хэлэлцэгдэж байгаа асуудал байна уу? 

Хоёрдугаарт, 47 дугаар тогтоолоор иймэрхүү 50-иад төсөл байгаа. Тэдгээр чинь яг ийм  маягаар нэг бүрчлэн орж ирж хэлэлцэгдэх юмуу? Өнөөдрийн Нарантуулын зам шиг.

Гуравдугаарт, тендер нь яагаад ийм хоёрдмол утгатай заагдаж байгаа юм бэ? Тендер зарлана, маргаан гараад шүүхээр явбал шууд гэрээ байгуулчихна гэж байна. Ингэж шууд гэрээ байгуулах бусармаг явдлыг болиулаад, зөвхөн тендерээр гэсэн тийм заалт оруулж яагаад болоогүй юм бэ? гэсэн асуултад хариулж өгөөч.

Д.Дэмбэрэл: - С.Баярцогт сайд.

С.Баярцогт: - 47 дугаар тогтоолоор батлагдсан объектууд УИХ-аар дахин орж ирэхгүй. Тэр бол УИХ-аас энэ, энэ объектуудыг эргэн төлөгдөх нөхцөлийг барь гэсэн эрхийг Засгийн газарт өгчихсөн. Засгийн газар эрэмблээд тухайн жилийн санхүүгийн дараагийн гурван жилд гарах ачааллуудыг харгалзан энэ, энэ объектуудын санхүүжилтийг. Төсөвтөө ард талд нь бага, багаар суулгаад батлаад явдаг шүү дээ. Баталдаг журмаар батлаад хэрэгжүүлээд явна. Тухайн, тухайн жилийн төсөв дээр.

Одоо эргэн төлөгдөх нөхцөлөөр хоёр асуудал яригдаад байгаа юм. Улаанбаатар хотын Нарантуулын гүүрэн байгууламж, дээр нь ухаалаг үнэмлэхтэй холбоотой хоёр төслийн асуудал. Энэ хоёр л тусдаа жагсаалтад ороогүй учраас нэмэгдэж яригдаад байгаа ийм л асуудал байгаа юм.

Ер нь Төсвийн хууль өргөн баригдаж хэлэлцэгдэнэ. Төсвийн тогтвортой байдлын тухай хуулийг энэ 7 хоногт юмуу, ирэх 7 хоногийн эхэнд өргөн барьчихна. Энэ бол ерөнхий зарчим байгаа. Харин Төсвийн удирдлага, санхүүжилтийн хууль, нэгдсэн төсвийн хуулийг нэгтгэсэн хууль маань хэлэлцүүлэг нэлээн хийгдэж байгаад, бид энэ чуулганы төгсгөлд юмуу, эсвэл хаврын чуулганы эхэнд өргөн баригдана. Энэ дээр яг Төрийн болон орон нутгийн өмчөөр бараа, үйлчилгээ худалдаж авах тухай хуулийг зэрэгцүүлэн цогцоор нь хамтатгаж өргөн барина.

Д.Дэмбэрэл: - Тогтоолдоо, жагсаалтандаа л нэрийг нь оруулах өөрчлөлт авчрахгүй, бүхэл бүтэн том юм оруулж ирчихээд яриад байдаг нь ямар учиртай юм бэ? Засгийн газар дараа төлөгдөх нөхцөлтэй жагсаалтанд энэ нэрийг оруулъя гэдгээр асуудлыг тавьж орж ирж болохгүй байсан юм уу? Энэ чинь одоо нэг л их том төслийг УИХ хэлэлцэж, нэг гүүрийн төсөл янзалж өгөх гэж байгаа юм шиг болоод, бүгдийг нь яриад. Тендерийг цаанаа Засгийн газар хийдэг юмаа хийхгүй яагаад ингэж байгаа юм бэ? 

Хууль зүйн сайд хариулах байх. Энэ чинь хэлбэрийн хувьд харахад бидэнд их хүнд тусаад байна шүү дээ. Нэг гүүрийн тухай асуудлыг л УИХ яриад байгаа юм шиг. Нэг гарцын тухай шүү.

Жагсаалтанд өөрчлөлт оруулъя. Нарантуулын гүүрэн гарц гэдэг үг орж ирээгүй юм бэ? Процедурын хувьд бид яаж явах юм бэ? Нэг том гарцын тухай бид ярилцаж шийдвэр гаргах юмуу? Танай дараа төлөгдөх нөхцөлтэй жагсаалтанд чинь энэ нэрийг оруулахад л болчихож байгаа юм биш үү?

Гарах шийдвэр маань яаж гарах вэ гэдгээр бодъё. /Байнгын хороод/

Ц.Даваасүрэн гишүүн асуултаа тавья.

Ц.Даваасүрэн: - Би саяын гишүүдийн хэлээд байгаа саналтай санал нэг байна. Яагаад гэвэл дөнгөж саяхан 2010 оныхоо төсвийг баталсан шүү дээ /нэг сар гаруйн өмнө/. Гэтэл өнөөдөр Оюу толгойн төсөл хэлэлцдэг шиг “заман гүүр барина” гээд ганц юм ороод ирж байгаа юм. Би С.Баярцогт сайдаас асуух гээд байгаа юм. Яагаад 2010 оны төсөв хэлэлцэхэд орж ирж болоогүй юм бэ? Та нар сараар төлөвлөж чадахгүй байна уу? Сараар төлөвлөж чаддаггүй юм байна гэж хүнд ойлгогдож байна. Сарын дараа дахиад хөрөнгө оруулалтын объект бариад ороод ирж байна шүү дээ. Ач холбогдлоор нь авч үзвэл хаана бөглөрөл байгааг ард түмэн бүгд мэдэж байгаа. Өнөөдрийн хэлэлцүүлгийг ард түмэн харж байгаа. Тийм учраас мөнгө олдсон бол яагаад үнэхээр бөглөрөөд, өглөө, орой, үдээс хойш бөглөрөөд байгаа газрууд дээр энэ хөрөнгөөр юм шийдэж болохгүй байсан гэж? Яагаад энэ утаанаас илүү ач холбогдолтой байна гэж? Утаа илүү хор уршиг эрүүл мэндэд учруулж л байгаа шүү дээ. Мөнгө олдсон дээр нь би ач холбогдлоор нь авч үзвэл тэгж бодоод байна. (10:25-11:25 Б.Батгэрэл)
Гуравт, ер нь цаашдаа ингээд хөрөнгө оруулалтыг задгай хэлэлцдэг болох юмуу? энийг би Их Хурлын даргад хандаж асууж байна л даа. Би жишээлбэл, Хөвсгөлд нэг объект бариад орж ирж болохоор ийм үүд хаалга нээгдээд эхэллээ шүү дээ. Хөрөнгө оруулалтыг жилийн турш ярьдаг, нэг нэгээр нь нэмээд явдаг ийм юм руу орж эхэллээ шүү дээ. Та Ховдод жишээлбэл, үнэхээр ач холбогдолтой нэг асуудлаа аваад орж ирж болох нь. Ингээд хүн бүр бүтэн жилийн хугацаанд хөрөнгө оруулалтын объектууд авч орж ирж хэлэлцдэг болчих юм бол төсөв баталдгийн утга алдагдах гээд байна шүү дээ. Тодотгол хийгээд явдаг шаардлагагүй болох гээд байна шүү дээ. Цаашдаа ингээд яваад байх юмуу гэдэг дээр би нэг хариулт авъя.

Яагаад Төсвийн байнгын хороогоор орох ёстой асуудал байсан гэдгийг нь сайд нь хэлээд байна шүү дээ. Энэ төсөв хөрөнгө оруулалттай холбогдолтой учраас Их Хурлаар орж ирж байгаа юмаа гэж хэлээд байна шүү дээ. Хэрвээ тэгсэн бол би хэлэлцэх асуудал дээр энийг ярих байсан юм. Яахаараа ингээд ганц гүүр Их  Хурал яриад сууж байх ёстой юм. Энэнээс илүү ач холбогдолтой асуудлууд байна уу, байна. Утаанд бүгдээрээ хордоод 10 жилийн дараа хорт хавдраар хэдэн хувь нь өвчлөх юм бүү мэд. Энэ чинь радиацтай, дутуу шаталттай дулааны цахилгаан станцын утаа гэдэг бол хамгийн аюултай юм. Гэр хороололд бүр тэрнээс илүү дутуу шаталттай нүүрсний радиацийн хаягдал гарч ирж байна шүү дээ.

Гэтэл бид нар чинь ингээд бөглөрлөөр нь авч үзэхэд хүртэл энэ ач холбогдлоороо би ийм дээгүүр тавигдах газар биш гэж ингэж бодоод байна л даа. Ингээд задгай хэлэлцдэг юмуу, цаашдаа яаж явах юм бэ?

Д.Дэмбэрэл: - Нэг л асуудал гарч ирээд байна л даа, энэ ач холбогдлыг нь бол ойлгож байна. Нийслэлийн түгжрэл, автын замын ерөнхий төлөвлөгөөнд орчихсон асуудал явж байна гэдгийг нь ойлголоо. Уг нь оруулж ирэхдээ ингэж жижиг төсөл болгоноор нь цувуулж Засгийн газар оруулж ирж биднийг хүнд байдалд оруулахгүй л баймаар байна л даа. Засгийн газар бол дараа төлөгдөх нөхцөлтэй бидний объектын жагсаалтандаа Нарантуулын гарц гэсэн ганц юмаа оруулаад тэгээд хийх юмаа хийгээд, мөнгө нь олдож байгаа юм бол. Яах вэ төсөв хэлэлцэж байгаа үед үнэндээ, төсөв хэлэлцээд удаагүй байна л даа. Гэхдээ энийг бодож чадаагүй юм байж. Гэнэтхэн ч мөнгө гараад ирсэн юм байж. Төсөл хэрэгжүүлэх цаад талын байгууллагууд олдож байгаа юм байж гэж бодъё. Энийгээ тийм байдлаар. Одоо байнгын хороод хэлэлцэнэ гэвэл тийм юм руу орчихвол болох уу, үгүй юу?

Тэр 47-р тогтоолын жагсаалтандаа нэр оруулъя, энэ ингэж тусгай төсөл хэлэлцэх асуудлаа больё гэвэл юу болж байна? Эргэн төлөгдөх нөхцөлтэй объектын жагсаалт гэж бид баталсан биз дээ.

Х.Баттулга сайд
Х.Баттулга: - 47-р  тогтоол чинь бол яг 33 зам байгаа байхгүй юу. Энэ дээр улсын төсөв дээр бас хасагдсан юм. Одоогийн яриад байгаа Нарантуулын зам маань 100 хувь хөрөнгөө гаргана гэсэн. Тэр 47 чинь 50 хувиа хийчихээд 50 хувиа авна гээд нөхцөлүүд нь өөр байгаад байгаа юм. Энэнээс өөр дахиж юм орж ирэхгүй байлгүй дээ. 

Д.Дэмбэрэл: - Нөхцөл чинь заавал 50 хувь гэчихдэг. Энэ 100 хувийн юм нь тэнд багтаж болохгүй гэсэн юм байдаг юмуу?

Н.Ганбямба гишүүн
Н.Ганбямба: - Сангийн сайдад ганцхан зүйл хүс÷ байсан л даа, төсөв хэлэлцэж байх үед. Та он гарангуут дахиад л төсөвтэй холбоотой юм оруулаад ирэхгүй биз гэж анхааруулж байсан шүү дээ. Он гарангуут нэг дутуу тооцжээ гээд дахиад л нэг төсөв мөнгөтэй холбоотой юм, дутуу юмаа оруулаад ирэхгүй биз гээд. Хамгийн гол нь энэ эх үүсвэрийг өөрөөр хийх боломж байгаагүй юмуу гэж би нэгдүгээрт асуумаар байна.

Өөрөөр хэлбэл, өөр эх үүсвэр гаргаж болно шүү дээ. Улаанбаатар хотод төрийн өмчийн нэг хэсэг нь орон нутгийн өмч гээд хэдий хэмжээний өмч байна. Триллион триллион төгрөгийн л өмчүүд байдаг шүү дээ. За яах вэ олон зуун тэрбумын өмч хөрөнгө байгаа. Энэ дээрээ үүсгээд үнэт цаас гаргах, облигаци гаргах янз янзын эх үүсвэрүүд байж болж байна. Жаахан шинэлэг юм гаргамаар байна 
Сангийн сайд аа. Хамгийн гол нь бид нар гадаадад байгаа энэ код хэлбэрээр байдаг шүү дээ, хувийн хэвшил хамгийн чухал объектуудыг хийчихээд дээрээс нь мөнгө төлбөрөө аваад байдаг шүү дээ. Тэгж төлбөрөө авахуулахгүйгээр онцгой ач холбогдолтой газарт нь төр яг өртгөөр нь худалдаад авч болно шүү дээ. Ийм хэлбэрүүд олон янзын санхүүжилтийн эх үүсвэрүүд байх юм. Тэгтэл нөгөө одоохондоо манайд моод болчихоод байна шүү дээ. Бонд гаргах, эргэн төлөгдөх гээд ингээд монголд хоёр юм л моод болчихсон. Энэнээс өөр юм байхгүй юм шиг л яваад байх юм.

Тэгж байгаад дахиад аягүй бол сарын дараа нэг бонд орж ирэх вий гэж бараг халгаж сууна л даа. Тэгэхээр ийм эх үүсвэрүүд байх боломж байгаагүй юмуу? Та нөгөө хөрөнгө оруулалтынхаа жагсааж байхдаа танд анхааруулж хэлсэн юм бол эдийн засгийнхаа хүрээ шиг ач холбогдлоор нь жагсаагаачээ. Монгол Улсад бодлого гэж байх ёстой юм. Монгол Улсын төрд бодлого гэж байх ёстой юм. Тэгэхээр бодлогынхоо хүрээнээс гаргаж болохгүй. Яг л бодлогоо бариад явах л шаардлагатай байхгүй юу. Одоо Багшийн их сургуулийн нүхэн гарцыг хар даа. Тэнд яагаад замынх нь гарц нь шингэрэхгүй байгаа юм, яагаад түгжээ нь багасахгүй байгаа юм. Байршлаа зөв олсон юмуу, яагаад өртөг нь хэд дахин өндөр өртгөөр барив гээд асуудал байгаа биз дээ. Түүн шиг ингээд бизнесээ урьдчилж бодохоосоо илүү яг Монгол Улсын эрх ашгийг бодож юм хийх юм бол бид нарт зөндөө олон хэлбэрүүд байгаа шүү дээ. Топ хэлбэрийг яагаад Монгол Улс хувийн хэвшил зах зээлийн орнуудад байдаг хэлбэрийг Монгол Улс яагаад авч болохгүй байгаа юм бэ? 

Ийм мэтийн юмнууд олон юм баймаар байгаа юм. Дараачийн асуудал. Төсвийн шинэчлэл он гарангуут хийнэ, оны өмнө бараг амжиж эхэлнэ гэсэн энэ асуудал таг байх юм. Төсвийн шинэчлэлээ хийж эхэлмээр байх юм. Тэгэхгүй удахгүй ингээд төсвийн хүрээний мэдэгдэл ярьж эхэлнэ. Аягүй бол ирэх оныхоо эдийн засгийн бодлогоо бид нар энэ жил чинь хагас жил хүрэхгүй хугацаанд хэлэлцэж эхлэх гэж байгаа шүү дээ, Үндсэн чиглэлээ. Гэх мэтчилэн ийм асуудлуудаасаа өмнө амжуулаад төсвийн шинэчлэлтэй холбоотой хууль эрх зүйн актуудаа тодруулахгүй бол дахиад л ингээд эргэн төлөгдөх нөхцөл, бас дахиад л бонд гэдэг юм гараад байх нь байна шүү дээ. 

Харамсалтай нь олон Овоотын лиценз нь өнөөдөр байхгүй байна гээд өчигдөр орой зурагтаар ярьж байх юм. Ер нь Монгол Улсад төр засаг гэж байна уу, толгой байна уу, бодлого байна уу гээд олон асуудал цаана чинь иргэд тавьж эхэллээ шүү дээ. Ер нь энэ асуудалтай холбоотой би хоёр асуулт дээр нь нэмж асуумаар байна.

Нэгдүгээрт, хотын ерөнхий төлөвлөгөөнд орж уу? орсон бол үнэхээр энэ түгжèрлийг багасгахтай холбоотой энэ асуудлыг шийдэж өгөхөөс өөр арга байхгүй шүү дээ. Тэгээд том төлөвлөгөө, том цогцолбороор шийдэх асуудал дотор метро байгуулахыг үгүйсгэх арга байхгүй. Аль нь их зардал гарах гэж байна гэдгээсээ биш энэ Улаанбаатар хотын ирээдүйгээ бодож газар доогуурх болон газар дээгүүрх энэ цогцолбор бодлогын хүрээнд энэ маань тавигдаад явж байна уу, үгүй юу?

Дээрээс нь бид нар яг тулгамдчихаад байгаа энэ асуудал нэгэнт л Засгийн газарт буруу өгөхөөсөө илүү энэ түгжрээг гаргахын тулд бид нар дэмжих нь зүйтэй юм болов уу гэж бодож суух юм. Олон л асуулт, хариултууд гарч байна. Дээрээс нь дарга бас нэмж өөрөө төлөөлж хариулаад байх шиг байх юм. Бид нар Засгийн газарт тавьж байгаа асуудлууд юм шүү. Тийм учраас үнэхээр шаардлагатай бол энэ эх үүсвэрүүд өөр юмаар гарч болохгүй, үнэт цаасаар гаргаж болохгүй, Улаанбаатар хот өөрөөсөө тийм гаргах бүс хэлбэрүүдийг сонгох боломжгүй бол одоо ингээд эргэн төлөгдөх нөхцөлөөр л хиймээр байна. Гэхдээ харамсалтай нь Сангийн сайд аа, та төсвийн үед энэ эргэн төлөгдөхийг огт хөндөөгүй шүү. 

Д.Дэмбэрэл: - С.Баярцогт сайд хариулъя.

С.Баярцогт: - Төсвийн төслийг 9 оны 10 сарын 1-ний өмнө хэлэлцээд УИХ-д өргөн барьдаг. Энэ үед эргэн төлөгдөх нөхцөл дээр яригдаж байсан объектуудын дотор 47-р тогтоолд ороогүй 2 объект яригдаж байсан. Тэр нь тусдаа УИХ-д өөрөө  тогтоолын шугамаар өргөн барьчихсан байсан учраас төсөлд оруулаагүй. Эргэн төлөгдөх нөхцөлтэй объектуудыг төсвийн  хэлэлцүүлгийн явцад ярьж байхад Төсвийн байнгын хороон дээр санал гаргаад оруулсан олон жишээ байгаа. Объектуудынхаа хувьд ч, жагсаалтынхаа хувьд ч төлөвлөгөөнд ороогүй, приоритети нь жагсаалтанд эхэнд бичигдээгүй объектуудыг хүртэл гишүүд санал гаргаад оруулсан. Тийм зүйл байгаа. 

Төсвийн тогтвортой байдлын тухай хуулийг өчигдрийн Засгийн газрын хурлаар хэлэлцсэн. Бид нар маргааш юмуу, эсвэл 1 дэх өдөр УИХ-д өргөн барих гэж байгаа. Энэ бол төсвийн реформын хамгийн том суурь хууль нь байгаа. Нэгдсэн төсвийн хууль, Төсвийн байгууллагын удирдлага, санхүүжилтийн хуулийн нэгтгэсэн хуулийг Засгийн газраас бас 2 хэлэлцсэн. Тэгээд энэ хуулийг процессийн хууль учраас нэлээн өргөн хэлэлцүүлэг хийх ёстой. Аймгийн Засаг дарга нар, хувийн хэвшлийнхэн, дээрээс нь Ерөнхийлөгчийн зүгээс иргэдийн, иргэний танхимаар бас хэлэлцүүлж өгөөч гэсэн хүсэлт тавьсан учраас бид нар ийм өргөн хэлэлцүүлгийг хийгээд, тэрний дараагаар УИХ-д өргөн барих нь зүйтэй гэж үзэж байгаа.

Дээрээс нь Засгийн газар 2010 оны 2 сарын 8-наас 9-ний хооронд Монголын эдийн засгийн чуулга уулзалтыг зохион байгуулах гэж байгаа. Энэ чуулга уулзалтын нэг салбар хуралдаан нь төсвийн шинэчлэлтэй холбоотой ийм хуулиудын хэлэлцүүлэг болно. Энэний дараагаар УИХ-д процессийн хуулийг нь өргөн барья гэж байгаа. Төсвийн тогтвортой байдлын хуулиа оройтлоо гэхэд ирэх 1 дэх өдөр өргөн бариад хэлэлцүүлэг нь энэ сардаа багтаж хийгдэнэ гэж ойлгож байгаа. 

Төсвийн процессийн хуультай цуг худалдан авах тендерийн хуулийг давхар цуг оруулж ирнэ. Бид нар хоёр янзаар бэлдсэн. Шинэчилсэн найруулгаар нэг бэлдсэн байгаа, нэмэлт өөрчлөлт оруулахаар нэг бэлдсэн байгаа. Ер нь процессийн хувьд монголд төвлөрүүлж хийдэг, тарааж төсвийн ерөнхийлөн захирагчид өгдөг бүх л аргыг хэрэглэсэн байгаа. Аль нь илүү үр дүнгээ өгдөг арга хэрэгсэл вэ, ер нь төсвийн жилээ ч гэсэн хөдөлгөх юмуу гэдэг асуудлыг цогцоор нь энэ асуудлуудтай уяж орж ирнэ гэсэн ийм бодолтой байгаа.

Д.Дэмбэрэл: - Д.Очирбат гишүүн
Д.Очирбат: - Өнөөдөр эргэн төлөгдөх нөхцөлөөр баригдах гэж байгаа нэг жаахан гүүр шүү дээ, энэ чинь, нэг гүүрний л асуудал. Жижигхэн гүүрний асуудлыг бид нар өнөөдөр энд маш их олон хүмүүс ярьж болно, болохгүй, тэгэх юм байна, ийм юм байна, маш их олон талаас нь ярих юмаа. Энэ гүүрний асуудал чинь уул нь хотын даргын өөрийнх нь хийчих, хотын парламентаа хийгээд шийдчих тэр хөрөнгийнх нь асуудлыг тэрүүгээрээ яриад тэрүүгээрээ шийдвэрээ гаргаад явчих асуудал шүү дээ. Бид нар тэгж өгч чадахгүй байна шүү дээ, орон нутагтаа эрх мэдлийг нь өгч чадахгүй байна. Хотын даргын хийх тэр эрх мэдлийг нь хязгаарлаад бид нар татаж авчихаад эндээсээ заавал шийдвэр гаргадаг, мөнгө төгрөг гаргадаг байж байж тэр хүнээр юм хийлгэдэг. Цааш цаашдаа ганцхан гүүрний асуудлаар 1 цаг 30 минут хэртэй парламентдаа хэлэлцэж ярьж, буруутай байна, буруугүй байна гэж ярьж байгаа юм бол бүх хот үүсгэх, хотыг дахиж шинээр байгуулах энэ өөр том асуудлуудын талаар ер нь хэлэлцээд дуусахгүй юм байна л даа.

Энэ тавигдаж байгаа гүүрний асуудал бол чухал ач холбогдолтой юмаа, яах аргагүй. Өнөөдөр Москвад ч байна, Бээжинд ч байна, бид нар очоод яваад байгаа газрууд дээр хэд хэдэн кольцо замын урсгалыг чөлөөтэй нэвтрүүлж байх кольцо гүүр байна. Бээжинд гэхэд 6 кольцо зам, 6 кольцо тийм тойрог байна. Тэгтэл өнөөдөр бид нар ганц нэг кольцо гаргах, тэр замынхаа бүтэн кольцооныхоо асуудлыг биш, ганцхан гүүрнийхээ асуудал дээр л өнөөдөр хэрэлдээд яриад суугаад байх юм. Энэ асуудлыг нь шийдээд өгье л дөө. 100 хувийн хөрөнгө оруулалтаар хийх гэж байгаа хүн байвал харин сайн байна, хийгээд өг, тэрнийг чинь бид нар дэмжээд, дараагийнх нь ажил гараад ирэх юм бол харин сайн дэмжиж өгье гээд ярих байтал чинь бид нар өнөөдөр болж байгаа юмуу, болохгүй байна уу, тендерийнх нь нэг хоёр үг, тогтоолынх нь тэр тендертэй, тендергүй шууд ийм жаахан юман дээр маргалдаад байх хэрэг  юу байгаа юм бэ?

Улаанбаатар хотод хийж хэрэгжүүлэх гэж байгаа маш олон ажлууд зураг төсөв нь гарчихсан маш олон ажлууд замын болоод тэр утааны ажлууд байгаа шүү дээ. Энэ ажлуудыг бид нар сайн дэмжиж хийж өгөх ёстой. Хийх гэсэн хүмүүсээр нь хийлгэж бид нар энд гох дэгээ тавиад ингээд хоёрын хооронд асуудлыг нь ингэж наана уу, цаана уу гээд байлгүйгээр хийх гэсэн ажлыг хийлгүүлээд явах нь зүйтэй гэж бодож байгаа юм.

Засгийн газар Их Хурлаас гаргасан үнэндээ 47-р тогтоол дээр Улаанбаатар хотыг утаанаас арилгах жил жилийн төсөв дээр нь 50 тэрбум төгрөг тавьж өгсөн юм байна лээ шүү дээ. Тэгээд яг ажлаа хийгээд энэ утаанаас нь арилгачихъя гээд яг ажлаа хийх гээд санаа тавьж явуулж байгаа, яг ажиллаж байгаа улсууд байна уу? тэр 50 тэрбумыг хотод гаргаад өгчихөж байгаа улс төрч байна уу, Засгийн газар байна уу. Байхгүй л байна шүү дээ. Жил болгондоо гаргаад өгдөггүй шүү дээ. 

Тийм учраас орон нутагт нь эрх мэдлийг нь өгч, орон нутагт нь хийх ажлыг нь хийлгэж, тэр давхар зам, метроны асуудал түрүүнд хөндөгдөж ярилаа. Өнөөдөр нэг гүүрний асуудал шийдэж чадахгүй ингэж ярьж байгаа юм бол тэр метроны асуудал, Улаанбаатар хотын хөгжлийн асуудал чинь худлаа л юм байна л даа. Тийм учраас энэ асуудлыг нь нэг их тэгж хэлэлцээд байлгүйгээр хотынх нь асуудлыг шийдээд өгчихмөөр юм.

Д.Дэмбэрэл: - Голдуу санал хэллээ, сайдуудаас хариулт байна уу?

С.Бямбацогт гишүүн асуултаа тавья.

С.Бямбацогт: - Яг энэ асуудлын чухлыг ойлгож байгаа. Яагаад гэвэл бид нар 2008 онд баталсан УИХ-ын 47-р тогтоол, 2009 оны 7 сард бас өөрчлөлт оруулсан, 47-р тогтоолдоо. Эндээ нэмэлт оруулах замаар шийдэж болохгүй байгаа юм бэ? УИХ нэг гаргасан шийдвэрээ дахиад нөгөө шийдвэрээрээ үгүйсгээд байдаг, урд талын гаргасан шийдвэрийнх нь ач холбогдол нь дараагийн гаргасан шийдвэр алдагдаад байдаг ийм л юм болчих гээд байна л даа.  47-р тогтоол дээр 33 төрлийн объект байж байгаа, замтай холбоотой, замын чиглэлийн гэдэг юмуу. Эрчим хүчний чиглэлийн 13 объект, нийтдээ триллион төгрөгийн асуудал тусгагдсан байгаа. Тэрнээс 2011 онд төсөвт 6 объект л орсон. Ингээд үндсэндээ 46 объектоос яагаад 6 нь чухал болоод орчихов, 40  нь яагаад чухал биш болоод хойшоо тавигдчихав. Чухал биш гэж хойш нь тавьсан асуудал дотор хотын Нарны замаас илүү чухал асуудал байж байгаа юм л даа. Саппорогийн түвшний аюулгүйн тойргийн асуудал байж байна, Баянбүрдийн уулзвар байж байна. Шарга морьтоос 7 буудал хүрэх замын асуудал байж байгаа. Өргөтгөл шинэтгэл гээд. Бас л чухал асуудлууд. Тэд нар бас 11 онд байхгүй.

Тэгсэн мөртлөө нэг төсөл болохоор чухал болоод ороод ирдэг, 47-р тогтоолоос гадна. Өөрөөр хэлбэл, ингээд урд нь гаргасан шийдвэрээ өөрчлөөд, тэд нь ач холбогдол нь байхгүй болоод тухайлан нэг төсөл дээр ингэж тусгайлан тогтоол гаргадаг нь зөв зарчим юмуу, буруу зарчим юмуу, энэ дээр байж байгаа, сая бас хариулж байна, Ганхүү дарга. Шууд болон тендер шалгаруулалтаар гэж байгаа юм. Тендер шалгаруулалтаар хүн орохгүй бол шууд гэрээ байгуулах гэж байгаа юм гэж. Тэртээ тэргүй хуулиндаа заачихсан байгаа шүү дээ, тендер зарлаад хүчингүй болоод хүн оролцохгүй бол шууд гэрээ байгуулж болно гээд хуулинд заачихсан байгаа заалт.

Үнийн өсөлттэй уялдуулан төсөвт өртгийг нарийвчлан тооцно гэж байгаа юм. Бас л хуулинд байж байгаа шүү дээ. Тэгж байхад яагаад заавал энэ тогтоол дээр шууд гэрээ байгуулахыг, үнийн өсөлтийг тооцохыг, дээрээс нь хэрэгжиж дууссаны дараа 50 хувь, 2 дахь жилд нь 45 хувь гээд. УИХ-ын 47-р тогтоолд бүр ажлынхаа 50 хувийг гүйцэтгэх юм бол 50 хувийг нь, үлдсэн 50 хувийг нь гүйцэтгэх юм бол 45 хувийг нь гээд еще их хөнгөлөлттэй заачихсан байгаа шүү дээ. Энэ 47-р тогтоолоор явж яагаад болохгүй байгаа юм бэ? Заавал яагаад 47-р тогтоолоос гадуур хуулинд байж байгаа зүйл заалтуудыг тогтоолд тусгайлан тусад нь оруулж, энийг батлуулах гээд байгаа юм бэ гэдэгт асуудал байна л даа. Зайлшгүй ингэж явах шаардлагатай юмуу, шаардлагагүй юмуу, зүгээр л 47-р тогтоолд өөрчлөлт оруулаад явчихъя л даа.

Хэрвээ ингээд батлах юм бол энэ 47-р тогтоолоос чинь сугалж ирээд бид нар бас, би бас ярина. Яг энэнтэй адилхан Ховд аймагт тавих гэж байгаад Ховд аймгийн Зэрэг, Дарви сумын чиглэлд 100 км зам гээд байж байгаа. Бас яг ийм батлаад өгвөл сугалаад ярина би. Ийм байдлаар ингээд урд талын гаргасан шийдвэрээр дараагийн шийдвэрээ үгүйсгэдэг. Урд талын шийдвэрийнхээ ач холбогдлыг байхгүй болгодог. Тэгээд үзэмжээр асуудалд ханддаг. Энийгээ больё л доо, бүгдээрээ. 47-р тогтоолд өөрчлөлт оруулаад явчихъя л даа. Энэ  тал дээр Сангийн сайд бас Зам, тээвэр, аялал жуулчлалын сайдын байр суурь ямар байдаг юм бол, ингээд явж болохгүй юмуу?

Д.Дэмбэрэл: - Дараа төлөгдөх нөхцөлтэйгээр заасан жагсаалтандаа энийгээ оруулаад явж болдоггүй юмуу, тусгайлан нөхцөл авч, тэр дундаа хуулинд заачихсан нөхцөлүүдээ бид нар тогтоолоор хөнгөлнө гэдэг чинь нөгөө хуультайгаа мөргөлдөнө шүү дээ. Засгийн газар энийг юу гэж үзэж байна?

Х.Баттулга: - 47-р тогтоол өөрөө хэлсэн шүү дээ, 50 хувийн гүйцэтгэлээрээ мөнгөө авна гээд. Энэ тогтоолын төслийн 2-т ингээд заачихсан байж байгаа. Хэрэгжиж дууссаны дараахь жилд 50 хувь гэж байгаа байхгүй юу. Барьчихаад дараа жилд нь 50 хувийг. Нэг ёсондоо 100 хувь хөрөнгөөрөө бариад буусны дараа жил нь 50 хувиа аваад, 2 дахь жилд нь 45 хувийг нь, 3 дахь жилд нь 5 хувь гээд ингээд бүр барьж дууссаныхаа дараа 3 жил гэсэн утгатай яваад байгаа юм. 47 чинь бол 50 хувиа хийчихээд мөнгөө авна, дараа нь 100 хувиа хийчихээд мөнгөө авна гэсэн үг. Тэгэхээр энэ тогтоолын 47 энэ хоёр чинь ингээд зөрчилдөөд энэ нөхцөл нь хамаагүй сайн учраас бид нар хүн мөнгөө урьдчилж гаргаж хийгээд, дараа жил нь дуусгасныхаа дараа өгөх гэж байгаа юм чинь гэдгээрээ энийг оруулж ирж байгаа юм л даа. Уг нь бол хэрэгтэй юм байгаад байгаа юм л даа. Энийг бас юу гэж хэлэх юм билээ дээ.

Ер нь янз бүрийн нөхцөлөөр бид нарын тулгамдаад байгаа асуудлыг өөрийнхөө хөрөнгөөр барьж гүйцэтгэх гэж байгаа гаднын ч юмуу, дотнын ч юмуу аж ахуйн нэгжийг дэмжээд явуулчихмаар л байгаа юм л даа. Нөхцөл нь өөрөө тэгж байгаа гэж Бямбацогт гишүүнд хэлмээр байна. 100 хувь барьж дуусаад, дараа жил нь 50 хувиа, 2 дахь жилд нь 45 хувиа, 3 дахь жилээс нь төгсгөл буюу 5 хувиа гээд. Тэгэхээр 47-гоос өөр байгаад байгаа юм л даа. Тэгэхээр дэмжих нөхцөлтэй байгаад байгаа юм. Үнийн өсөлт гэж хуулинд байгаа биз, тэр хуулийнхаа юугаар явна. Тэр нэг тогтоолын үг үсгийг нааш нь цааш нь болгоод байж болно л доо. Давтаад ороод ирчихсэн байна. Тэрнийг нь бас харж үзэж болох л юм. Яагаад гэвэл одоо төгрөгөөр хийгээд, дараа нь энэ чинь баригдаж дуусах хугацаа нь 2011 он гэж байгаа. Одоо чинь 2010 он. Жилийн дараа дууслаа, дахиад 4 жилийн хооронд төгрөгийн ханш ямар байхав гээд нөгөө гүйцэтгэж байгаа байгууллагын эрх ашгийг энэ юманд тусгахгүй бол болохгүй шүү дээ. 2009 онд бол барилгын замын маш олон компаниуд энэ байдлаас болж маш олон замыг гүйцээж чадсангүй шүү дээ. Үнийн өсөлтийн зөрүүнээс болоод.

Тэгээд энэ нөхцөл байдал маань өнөөдөр яг амьдрал дээр  тулгамдаад байгаа асуудлууд учраас тэрнийг нь хуулиар зохицуулсан тэр хуулийнхаа үгийг л давтаад оруулчихсан байна лээ л дээ. Цаашдаа бас гишүүдэд хэлэхэд хүн 100 хувийн хөрөнгөөрөө тулгамдаад байгаа асуудлыг шийдэх гээд ороод ирсэн нөхцөлийг Их Хурлаар татаж оруулж ирээд шийдвэр гаргаад байх нөхцөл байгаа байх гэж бодож байгаа. Жижиг асуудал гэж парламентад байхгүй байхаа гэж бодож байна.

Д.Дэмбэрэл: - Сангийн сайд юм нэмэх үү? С.Баярцогт сайд.

С.Баярцогт: - Яагаад ингээд тусдаа тогтоол оруулж ирээд түрүүнд тэгээд байна шүү дээ, 47 дээр нэмчихвэл болохгүй юмуу гээд. 47 дээр нэмчихвэл болно. Тэгэх юм бол дараа жилийн төсөв дээр ирэх ачаалал эрс нэмэгдэж байгаа байхгүй юу. Энэ тогтоолоор оруулах юм бол дараа жил төсөв дээр ачаалал ирэхгүй. Тэрний дараа жил төсөв дээр бас ачаалал ирэхгүй. Энэ бол шууд 12 оны төсөв дээр эхний 50 хувь нь тавигдаж байгаа байхгүй юу. Тэрүүгээрээ бол 47-д бичигдсэн байгаа бүх үзүүлэлтүүдээс хамаагүй сайн байгаа. 47 чинь эхний жил ажлаа хийгээд 50 хувиа хийх юм бол 50 хувиа шууд авна гэсэн заалт. Тухайн жилийн төсөв дээрээ шууд ачаалал нь ирж байгаа байхгүй юу. Тэгэхээр бид нар эргэн төлөгдөхийн ачааллыг Зам, тээвэр, эрчим хүчний яаманд гаргаж өгсөн шүү дээ. Хэдэн жил хийвэл манай энэ хөрөнгө оруулалтан дээр ямар ямар ачааллууд ирэх вэ гээд.

Тийм учраас энийг тусдаа тогтоолоор оруулж ирэх зайлшгүй шаардлага бий болж байгаа. Нөгөө төлбөрийн нөхцөл нь өөр учраас гэсэн ийм л ойлголт.

Д.Дэмбэрэл: - Гишүүд хууль санаачлагчийн илтгэлээс асуулт асууж, хариултаа авлаа. Одоо Байнгын хорооныхоо санал, дүгнэлтийг сонсчихъё. Эдийн засгийн байнгын хорооны санал, дүгнэлт байгаа. Санал, дүгнэлтийг УИХ-ын гишүүн Д.Ганхуяг гишүүн танилцуулна.

Д.Ганхуяг: - Улсын Их Хурлын дарга, эрхэм гишүүд ээ,
 
Өөрийн хөрөнгөөр гүйцэтгэн дараа төлөгдөх нөхцөлтэйгээр хэрэгжүүлэх “Улаанбаатар хотын Нарантуул олон улсын худалдааны төвийн баруун уулзвар болон төмөр зам дээгүүр гүүрэн гарц барих төслийн тухай” Улсын Их Хурлын тогтоолын төслийг Монгол Улсын Засгийн газар 2009 оны 12 дугаар сарын 01-ний өдөр Улсын Их Хуралд өргөн мэдүүлсэн байна.
Уг тогтоолын төслийг хэлэлцэх эсэх тухай асуудлыг Эдийн засгийн байнгын хороо 2010 оны 01 дүгээр сарын 05-ны өдрийн хуралдаанаараа хэлэлцээд гаргасан дараахь санал, дүгнэлтийг Улсын Их Хурлын нэгдсэн хуралдаанд танилцуулж байна.
 
Улаанбаатар хотын авто замын хөдөлгөөний түгжирлийг багасгах,  агаарын болон орчны бохирдлоос урьдчилан сэргийлэх, цаашид Улаанбаатар хотын авто замын сүлжээг өргөтгөн шинэчилж, тойрог замууд болон гүүрэн гарцыг бий болгох шаардлагыг үндэслэн уг тогтоолын төслийг боловсруулжээ. 
 
Өөрийн хөрөнгөөр гүйцэтгэн дараа төлөгдөх нөхцөлтэйгээр хэрэгжүүлэх “Улаанбаатар хотын Нарантуул олон улсын худалдааны төвийн баруун уулзвар болон төмөр зам дээгүүр гүүрэн гарц барих төслийн тухай” Улсын Их Хурлын тогтоолын төслийг тус Байнгын хорооны хуралдаанд оролцсон гишүүд санал нэгтэйгээр Улсын Их Хурлын нэгдсэн хуралдаанд оруулж хэлэлцүүлэх нь зүйтэй гэж үзсэн болно. 
 

Улсын Их Хурлын эрхэм гишүүд ээ,

 

Өөрийн хөрөнгөөр гүйцэтгэн дараа төлөгдөх нөхцөлтэйгээр хэрэгжүүлэх “Улаанбаатар хотын Нарантуул олон улсын худалдааны төвийн баруун уулзвар болон төмөр зам дээгүүр гүүрэн гарц барих төслийн тухай” Улсын Их Хурлын тогтоолын төслийг хэлэлцэх эсэх тухай асуудлаар Эдийн засгийн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье.
 

Анхаарал тавьсанд баярлалаа.
 
Д.Дэмбэрэл: - Д.Ганхуяг гишүүнд баярлалаа. Байнгын хорооны санал, дүгнэлтээс асуух асуулттай гишүүн байна уу? 

Л.Гүндалай гишүүн асуултаа тавья.

Л.Гүндалай: - Сая бол гишүүдийн асуусан асуулт, хэлж байгаа хариултаас харахад асуудал ойлгомжтой юм байна. Энэ чинь ерөөсөө 7-р ангийн хүүхэд хүртэл ойлгохоор юм байна. Гүйцэтгэгч бол тодорхой юм байна. Нэг компани ингээд бариад өгье, ийм ийм нөхцөлөөр. Өөрөөр хэлбэл, манай гаргасан 47-р тогтоолоос еще муу нөхцөлөөр гэж байгаа шүү дээ. Ийм нөхцөлөөр бариад өгье гэсэн юм байна. Манай хүмүүс энийг нь тэгье гэж тохирсон юм байна. Би тэгж ойлголоо.  Манай Их Хурал. Энд нэг сайхан лобби явсан юм байна. Тэгээд ер нь энийг Их  Хуралд оруулаад хийе гээд урьдчилаад тохирчихсон, гүйцэтгэгч нь ойлгомжтой, тодорхой. Тендер явах шаардлагагүй юм байна. Явах тийм нэр үзүүлээд ингээд гарах юм байна. Үр дүнд нь Улаанбаатар хотод нэг гүүр бий болох юм байна. Үр дүнг нь харахад энийг зөвшөөрмөөр байгаа юм. 

Миний асуулт бол муу нуухаар сайн илчил гэдэг. Ямар компани тийм санал тавьсан юм бэ. Тэрнийг мэдэж болох уу, нэрийг нь хэлэхгүй юмуу? нэрийг нь мэдчихье л дээ. Би эсэргүүцэхгүй. Нэрийг нь надад хэлчихвэл өө за тэр нь ёстой хэн байна хамаа алга. Хаанахын ямар компани байх нь уу хамаагүй, тэрнийг би дэмжлээ. Ганц тэр нэрийг л хэлчих. Тэр компани ийм санал тавьчихаад байгаа юм. Тэр компанийг түрүүлүүлж ялах нь тодорхой болчихсон юм. Тэгж ярьж тохирсон юм. Ийм уулзалт юм болоод энийгээ хийж байгаа юмаа гээд тэрнийгээ хэлчихвэл дэмжихэд бэлэн байна. Муу нуухаар сайн илчил. Ойлгомжтой байна шүү дээ, ер нь. Хэн ч ойлгохоор байна. 7-р ангийн хүүхэд хүртэл ойлгохоор л асуудал байна. Зам тавихыг дэмжиж байна. Бөглөрлөөс салахыг дэмжиж байна. 

Бас нэг асуудал, тийм чухал байсан юм бол энийгээ эртхэн оруулахад яадаг юм. Гэнэтхэн нэг чухал асуудал ороод ирчихсэн. Сая чухал чухал гээд байх юм. Чухлаа одоо мэдэж байна гэж. Чухал юмыг одоо мэдэж байгаа бол буруу байна. Ийм чухал юмыг мэдэхгүй хаячихсан, гээчихсэн, мартчихсан явж байдаг. Тэгвэл тэр хүмүүс алдаа дутагдалтай ажиллаж байна. Гэнэтхэн санасан, саяхан ажлаа эхэлж байгаа юмуу, сая нойрноос сэрсэн юмуу? ийм байдлаар хандаж болохгүй ээ, Их Хурлын даргаа. Тэрнээс асуудлуудыг тодруулах хэрэгтэй. Яагаад ийм байдалд хүрч байгаа юм, Их Хурал яахаараа ийм зүйл ярьж хэлэлцэж суух ёстой юм. Гишүүд ийм байдлаар асуудалд хандах юмуу. Тэгвэл Улаанбаатар хотод нэг атомын цахилгаан станц дараа төлөгдөх нөхцөлтэйгээр барьж өгье гэсэн тийм хүмүүс зөндөө л байдаг юм байна лээ.  Танайх чинь зөндөө урантай юм гэнэ лээ, бид нар тэр ураныг чинь ашиглаад тэгээд Улаанбаатар хот чинь нэг сайхан атомын цахилгаан станц бариад өгье, мөнгийг нь бид нар гаргана. Мөнгийг нь бараг 10 жилийн дараа ч авсан яахав, гол нь бид нар урьдчилаад өөрсдөө мөнгөө гаргаад хийгээд өгье гэсэн хүн зөндөө л байдаг юм байна лээ шүү дээ.

Тэгвэл ийм ийм асуудлуудыг дараагийн хурлаар оруулах асуудлыг бэлтгэвэл зөвшөөрөх үү, Засгийн газар зөвшөөрөх үү? Иймэрхүү асуултууд байна шүү.

Д.Дэмбэрэл: - Байнгын хороо л хариулна шүү дээ.

Л.Гүндалай: - Би 3 асуулт асуусан. Гүйцэтгэгч компани нь хэн юм бэ? хэн тодорчихоод байгаа юм, нэрийг нь хэлээдэх.

2-р асуудал энэ чухал юмаа одоо мэдэж байгаа юмуу, 3-р асуудал, би атомын цахилгаан станц Улаанбаатар хотод бариад энэ дулааны асуудлыг бүгдийг нь шийдэх асуудлыг Их Хурлын зарим гишүүдтэй нийлээд оруулаад ирвэл бас ингээд дэмжих юмуу, чухал нь чухал биз дээ, бас л.

Д.Дэмбэрэл: - Засгийн газар асуудал өргөн мэдүүлчихээд УИХ хэлэлцээд одоо харин яахав гэдгээ шийдэх шатандаа явж байна. Асуудлыг харин яаж шийдэх вэ гэдгээ бид нар хэлэлцэж байж шийднэ шүү дээ. Илтгэгч хариулах уу? дээр нь Байнгын хорооны дарга нэмж болно. Бид нар Байнгын хорооноосоо асууж байгаа шүү дээ, бид нар. Хэр зэрэг мэдээлэлтэй байна. Эд нар ямар гүйцэтгэгч авчих гээд байгаа юм, тодруулсан уу? та нар. 

Д.Ганхуяг гишүүн
Д.Ганхуяг: - Байнгын хороон дээр голдуу яригдсан асуулт асууж байна. Гүндалай гишүүн маань 3 удаа сонгогдсон Далай аварга цолтой. Тэгэхээр УИХ хөрөнгө оруулалтын төсвийг батлаад гүйцэтгэх засаглал ч шалгаруулалт гэдгийг мэдэж байгаа. Тендерийн тухай хуулийн дагуу шалгарагдаж таараа. Тендерээс 2 нөхцөлийг бичсэн юм байна лээ. Нэгдүгээрт, хугацааны асуудал, төлбөрийн нөхцөл. Энэ хоёр нь улсад ашигтай нөхцөл юм байна лээ гэж хариулах байна. 

Хоёрт, Төсвийн тухай хууль батлагдаад удаагүй байна, яагаад цуг оруулж ирсэнгүй вэ гэдэг асуудал. Энэ бол яг өнөөдрийн бидний байж байгаа асуудал. Өөрөөр хэлбэл, хөрөнгө оруулалтын арга хэмжээг ач холбогдлоор нь, аль болохоор олон хүний асуудал, нийгэмд тулгамдсан асуудал дэс дарааллаар нь оруулж ирж чадахгүй байгаатай холбоотой асуудал л даа. Улаанбаатар хотод хоёр том асуудал байгаа, хот байгуулалтын асуудал, утааны асуудал. Тэр дотроо замын түгжрэл гээд. Энэ бол гарцаа байхгүй төрийн зохицуулалтаар шийдэх ёстой асуудал. Эргэн төлөгдөх нөхцөлтэй УИХ-ын тогтоолуудыг мэдэж байна. Тэр бол хөрөнгө оруулалтын ач холбогдлоор нь цэгнэж дүгнэсэн юм байхгүй жагсаалт байгаа. Харин энийг цаашдаа сайжруулж оруулах шаардлагатай болов уу гэж ойлгож байна.

Энэ дотор жишээлбэл, төрийн байгууллагын конторын асуудал, янз янзын юмнууд байгаа шүү дээ. Тийм учраас төрийн хөрөнгө оруулалтын арга хэмжээний үр дүнг нийгэмд үзүүлэх нөлөөллөөр нь ангилж сайжруулах, энийг төсвийн тухай багц хуулиар шийдэх шаардлагатай асуудал гэж ойлгож байна. Ер нь эргэн төлөгдөх нөхцөлийн тухай асуудал дээр, концессийн тухай хууль батлагдчихсан бол төлбөрийн нөхцөлийн асуудлыг нь гүйцэтгэх засаглал, Засгийн газар шийдээд явдаг энэ чиглэл рүүгээ ормоор байгаа юм л даа. Тийм учраас батлагдаагүй учраас нэг хувийн хэвшлийн хөрөнгөөр хийчихээд нэг жилийн дараа ч юмуу, хоёр жилийн дараа ч юмуу гээд ингээд богинохон юм яриад байгаа. Уг нь эргэн төлөгдөх нөхцөл гэдэг бол дунд хугацааны асуудал, 4-8 жилийн асуудал, 10 жилийн асуудал ингэж яригддаг ийм л асуудал.

Атомын цахилгаан станцын асуудал ярьж байна. Энэ бол маш чухал асуудал. Өнгөрсөн жил бид эрчим хүчний 5-р үүсвэрийг эргэн төлөгдөх нөхцөлтэйгээр барих гээд олигтой компани орж ирээгүй, эрх орчин тодорхой бус байсан ийм асуудал. 2000 онд  шиг санагдаж байна. Эрчим хүчний салбарт баримтлах үзэл баримтлалаар эрчим хүчний үүсвэр, түгээх асуудлыг хувийн хэвшлийн хөрөнгө оруулалтаар хийж болно гэсэн ийм үзэл баримтлал байгаа. Тэгээд энэний дагуу хийгээд явах боломжтой юм гэж хариулах байна. 

Эцсийн үр дүн нь өнөөдөр түгжрэл үнэхээр хүнд байгаа. Ямар ч байсан өдөрт 20000 хүн нэг цаг алдахад 1 цагийн үнэлэмж 1 доллар гээд үзэх юм бол ямар их далайцтай асуудал болох нь эндээс харагдаж л байх шиг байна. Ингэж хариулах байна.

Тендерийн тухайд бол та мэдэж байгаа. Байнгын хороо,илтгэгч мэдэхгүй. Хуулийнхаа дагуу явж байна гэж ойлгож байна. Нөхцөл нь улсад ашигтайгаар сайжирсан байна гэж хариулах байна.

Д.Дэмбэрэл: - Боловсрол, соёл, шинжлэх ухааны яамны харьяа Дархан-Уул аймаг дахь мэргэжлийн сургалт үйлдвэрлэлийн төвийн багш нар УИХ-ын чуулганы ажиллагаатай танилцаж байна. Багш нарт сурлага хөдөлмөрийн их амжилт хүсье. Ж.Сүхбаатар гишүүний урилгаар ирсэн байна.

Байнгын хорооны дарга нэмэх үү, Ц.Баярсайхан дарга.

Ц.Баярсайхан: - Илтгэгч Байнгын хороон дээр яригдсан асуудлаар тодорхой хариулт өгчихлөө гэж ойлгож байна. Ер нь 47-р тогтоолыг гаргахад Улаанбаатар хотын замтай холбоотой нэлээн олон асуудал оруулсан юм л даа. Ялангуяа Баянбүрдийн уулзварын хоёр түвшний огтлолцол, Саппорогийн аюулгүйн тойргийн хоёр түвшний огтлолцол, энэ үед бас энэ замын асуудал, гүүрний асуудал хоцорчихсон байна гэсэн асуудал ярьсан. Бас тэр үед гаднын хөрөнгө оруулалтаар шийдэгдэх асуудал ч яригдаж байсан. 

Хоёрдугаарт, хөрөнгө оруулалтын хэмжээ том гэсэн ийм л байдлаараа энд орхигдсон. Сүүлд нь нэмж оруулах тухай хоёр ч удаа хотынхноос санал тавьж байсныг санаж байна. Тийм учраас энэ асуудал жичдээ сая Сангийн сайд нэлээн дэлгэрэнгүй хариулт өгсөн. Нөхцөл нь бас тодорхой хэмжээнд 47-р тогтоолоос илүү сайн нөхцөлөөр Засгийн газар оруулж ирж байна гэж ойлгоод Байнгын хороон дээр гишүүд дэмжсэн байгаа.

Д.Дэмбэрэл: - Л.Гантөмөр гишүүн асуултаа тавья.

Л.Гантөмөр: - Би асуудал зөв цагтаа зөв үедээ орж ирж байна гэж харж байна. Ялангуяа санхүүгийн хямралтай үед 10 ажил хийчихмээр байгаа юм. 20 тэрбумын 10 ажил энэ жил эхлэл аваад явчихад болохоор байгаа юм. Хамгийн гол нь Засгийн газар энэ хардалт сэрдэлтээс болоод энэ ажлаа хийж чадахгүй байгаа юм. Гишүүд нь харддаг, өөрсдөө нэг нэгнийгээ харддаг, ерөөсөө урагшаа явахгүй. Энэ л надаас илүү ихийг идчих болов уу гэсэн маягтай нэг нэгэн рүүгээ харцгаадаг энэ байдлаа болиод ер нь энэ хүнд нөхцөл байдлаас гарахын тулд томоохон хөрөнгө оруулагчдыг урьж авчраад, ярилцаад, манайд хөрөнгө оруулаад өг 3 жилийн дараа бид төлөөд өгье гээд ийм ярилцлагууд зохион байгуулаад явах хэрэгтэй. Тийм учраас зөв орж ирж байна гэж би харж байна.

Харамсалтай нь хэрэгжилтээ бас хулхи гаруудын гараар оруулаад алдчих вий гэсэн болгоомжлол бас байна л даа. Сайхан шүгэлдэж байгаад нэг нь аваад явдаг тэгээд баруун талын зам шиг мөнгөө төлж чадахаа больчих вий дээ, нөгөө гүйцээж барьж чадахаа больчих вий дээ. Хотод гарцаагүй энэ мөнгөө дансандаа байрлуулчихсан компаниар ажлыг нь хийлгэхгүй бол хотын ажил гэдэг чинь дутуу орхичихоор тэгээд л маршалын гүүр шиг хэдэн жил өнжих л юм бол, гарц хэдэн жил өнжих л юм бол баларна шүү дээ. Тийм учраас Засгийн газар энэ дээр илүү их анхаарч, өөрийн хөрөнгөөр хийнэ гэж байвал тэр хэмжээний мөнгө аль нэг санд байршиж байж ажил явах ёстой шүү гэдгийг бас анхааруулах байдлаар энэ тогтоолдоо юмаа оруулахгүй бол болохгүй болов уу гэж бодож байна.

Нэг асуулт байна, ой санамжийн тухай л асуудал юм даа. 10-аад хоногийн өмнө бас яг энэнтэй адилхан төстэй тогтоол бид гаргасан. Энэ тогтоолыг гаргахад иргэдээ бүртгэе, иргэдийн бүртгэл хийхийн тулд 7, 8 тэрбум төгрөгөөр анхан шатны ажлыг нь хийчихмээр байна гээд Засгийн газар асуудал оруулж ирсэн. Тэр үед Их Хурлын гишүүд маань шууд гэрээгээр олгодог ажил гэж ерөөсөө монголд байж болохгүй ээ. Энэ бол хамгийн болохгүй ажил гэж хэлээд, заавал та нар тендерээр хий гэдэг ийм нөхцөл оруулчихсан байгаа. Одоо энийг яах юм бэ гэдэг асуулт гарч ирж байна л даа. Бид нар чинь 10 хоногийн өмнө гаргаж байсан нүүр царайгаа өнөөдөр өөрчлөөд явах юмуу, ялангуяа тэр асуудлыг Байнгын хороон дээр оруулаад, санал хураалгаад дэмжүүлээд явж байсан хүмүүс өнөөдөр энэ замын ажлыг хурдан явуулах ёстой гэдэг байр суурин дээр л эргэчихсэн байна л даа. Ийм л нэг асуудал байх юм.

Бид тухайн үед би Төсвийн байнгын хороо болон чуулганы хурал дээр зөндөө сануулсан л даа. Засгийн газрын оруулж ирж байгаа асуудлыг зөв ойлголтыг нь аваад дэмжээд явчихдаг байдлаар хандахгүй бол ялангуяа энэ төсөв мөнгөтэй холбоотой юман дээр Их Хурлын аль нэг  гишүүн нь өөрийнхөө ойлголтоор ч гэдэг юмуу, хардалтаар нэг санал гаргаад тэрнийгээ дэмжүүлээд үг өгүүлбэрийг нь зөрүүлээд тавьчихаар юм явахгүй байна шүү дээ. Бүртгэл 70 мянган төгрөг олгож эхэлнэ гээд зарлачихсан. Харамсалтай нь бүртгэлийнхээ тэр системийг шалгаруулах айлаа тендер зарлаад, шалгаруулж дуусаад бүртгэлийн ажил эхлэх хүртэл ажил төрөл эрхэлдэг, халамж авдаггүй хүмүүс тэр мөнгөнд хүрч чадахгүй болчихоод сууж байгаа шүү дээ. Ийм л асуулт байх юм. Их хурал 10 хоногийн дараа байр сууриа өөрчлөх юмуу, үгүй юмуу?

Д.Дэмбэрэл: - Баярсайхан дарга
Ц.Баярсайхан: - Сая үг хэлсэн, асуулт тавьсан гишүүд бас тендер шалгаруулалт, шууд сонгон гүйцэтгэх талаар тодорхой саналууд тавьсан. Мөн төсөв, үнийн өсөлттэй уялдуулж төсөвт өртгийг нарийвчлан тооцох гэдгийг тодруулах, хэлэлцэх эсэх асуудлыг ярьж байх явцад бас энэ хөрөнгийн төсвийн үнэлгээг дахиж нарийвчлан хийсэн талаар бас ийм мэдээлэл байсан. Тийм учраас хэрвээ энэ төслийг хэлэлцэх эсэхийг нь Их Хурлаас шийдвэл түрүүнд бас Төсвийн байнгын хорооны дарга Төсвийн байнгын хороон дээр ярина гэж байна лээ. Энэ үе дээрээ илүү тодруулж яриад хамгийн зөв чиглэлээр нь тогтоолдоо өөрчлөлт оруулаад баталчих бололцоо гарах байхаа гэж бодож байна.

Д.Дэмбэрэл: - Р.Буд гишүүн асуултаа тавья

Р.Буд: - Өнөөдрийн орж ирж байгаа асуудал бол үнэхээр Улаанбаатар хотын тулгамдсан асуудлын нэг зайлшгүй мөн. Энийг оруулж ирж байгаа нийслэлийн Засаг даргын Тамгын газар, мөн энэ асуудлыг хариуцсан яамдад бид талархах ёстой гэж бодож байна. Дээр олон гишүүд хотод тулгамдсан асуудлын тухай асуудал ярина лээ. Гэхдээ нэг зүйлийг бас асуумаар байна. Энэ гүүрийг энэ их зөв. Ухаандаа бид нар их удаагүй байна шүү дээ, нэг баримт бичиг батлагдсан. Тэр юу вэ гэхээр төр, хувийн хэвшлийн хамтын ажиллагааны бодлогын баримт бичиг батлагдсан. Өчигдөр, уржигдархан Концессийн тухай хууль УИХ-д өргөн баригдлаа. Тэгэхээр тэр батлагдсан баримт бичгийнхээ хүрээнд ВОТ [Build-Operate-Transfer бүтээх-ажиллах-шилжүүлэх]-ын системээр энэ гүүрийг барьж болохгүй юу? сая мэдээлэл аваад энэ улсуудаас. Өнөөдөр Энхтайваны гүүрэн дээгүүр хоногт 64 мянган машин явдаг гэж байна. Энэ хоёр гүүрийг барьсан тохиолдолд тэр хөдөлгөөн хуваарилагдана л даа. Дунджаар 32 мянган машин явъя гэж бодъё. Тэгвэл өнөөдөр 5000 төгрөг авахад л жилд 360 хоногт 5.7 тэрбум төгрөг олох боломж байна шүү дээ, энэ гүүрээс чинь.

Ер нь өндөр хөгжилтэй орнуудад хурдны зам, ийм гүүрүүд гол төлөв төлбөртэй байдаг. Хот ер нь ийм асуудлыг хэзээ нэвтрүүлэх гээд байна вэ? ялангуяа энэ ачаалалтай замууд дээрээ. Өнөөдөр Улаанбаатар хотод машин унаад явж байгаа хүн хэрвээ үнэхээр цаг хугацааг нь хэмнэсэн, тэр зорчигчдын тав тухтай нөхцөлийг бүрдүүлсэн, хөдөлгөөний аюулгүй байдлыг нь бүрдүүлсэн нөхцөлд 500 төгрөг өгөхгүй хүн гэж байхгүй. Тэгэхээр энэ асуудлыг судалж үзэв үү? Тэгвэл бүр төсөв дээр ачаалал очихгүйгээр манай улсын авто тээвэр, дэд бүтцийн салбарт шинэлэг том объект бий болохын сацуу шинэ менежмент нэвтрэх юм байгаа юм. Би сая 4 жилийн тухай тооцоо ярьж байна шүү дээ.  20 хэдэн тэрбум төгрөгийн асуудал байна.

Тэгвэл энийг магадгүй 5, 6 жилд, 10 жилд концессийн гэрээ чинь дээд тал нь 30 жилийн хугацаатай байгаа шүү дээ. Тэгэхээр гадаадынхан энийг сонирхохгүй гэж үү? Тэр битгий хэл монголын томоохон компаниуд энийг сонирхох болов уу гэж бодож байх юм, энэ асуудлыг судалж үзсэн үү гэж нэгдүгээрт ийм асуудал байна.

Хоёрдугаарт, цаашдаа энэ гүүрийг 2 жилд барина гэж, их сайн байна, би туйлын дээд зэргээр хоёр гараа өргөөд дэмжиж байна. Гэхдээ барьж чадна байгаа. Бас км замтай юм байна, 460-аад урт метр гүүр гэсэн үг. Барьж чадахгүй бол яах вэ? би бас зарим гишүүдтэй санал нэг байна. Барьцаа хөрөнгийг нь сайн аваарай, бас ам мэхэнд унаад янз янзын юманд өгчихөөд тэгээд дараа нь объект ч үгүй, барьсан юм ч үгүй, нэг балгастай хотын зүүн тал үлдэх вий. Тийм учраас энэ дээрээ их анхаар. 2 жилд барина гэдэг хугацааг хэн тооцсон, ямар үндэслэлээр тооцов, хэзээнээс эхлээд яг хэдийд тооцоод ажиллах вэ?

Д.Дэмбэрэл: - Зүйтэй. Эдийн засгийн механизмуудыг, бас энэ ачааллуудтай замууд, гүүрүүдэд хэрэглэж болдоггүй юмуу, тооцсон уу гэдэг асуудал.

Ц.Баярсайхан дарга
Ц.Баярсайхан: - Р.Буд гишүүний асуултанд асуудлыг хариуцаж оруулж ирж байгаа сайд хариулбал зүгээр байхаа. Тэгэхдээ бодлогын хувьд таны асуултуудыг дэмжиж байна. Мэдээж цаг хугацаагаа нарийн тооцох ёстой, бидний гол барилгын ажил явдаг хугацаа чинь ямар хугацаа билээ. Энэ хугацаанд л багтааж хийх, энэ талаас нь анхаарах ёстой байх. Ер нь өнгөрсөн 2008 онд хотын удирдлагууд байж байсан, чуулганы хуралдаан дээр би нэг санал тавиад байгаа юм л даа. Түрүүнд Н.Ганбямба гишүүн бас сануулж байна лээ. Орон нутгийнхаа өмч дээр тулгуурлаад хотын вексель юмуу эсвэл бонд гаргадаг. Энэ эрх зүйн орчингоо бүрдүүлчих юм бол хотын замын асуудал, утааны асуудал гээд олон асуудлыг шийдэх санхүүгийн эх үүсвэртэй болох. Мэдээж бүх хөрөнгийнхөө хэмжээгээр гаргачихгүй байх. Хөрөнгийн ямар хэмжээнд гаргах вэ, ямар хугацаанд эргэж төлөх вэ гэдэг юмаа шийдэх юм бол манай зарим гишүүд ч бас шүүмжлээд байна, аж ахуйн асуудал Их Хурлаар орж ирж байна гээд байна. Ийм эрх зүйн орчинг бүрдүүлэх чиглэлээр хот ер нь ажиллавал яасан юм бэ? 

Дээр нь мэдээж хурдны зам, тодорхой гүүрүүдийг төлбөртэй болгох асуудлыг судлаад шаардлагатай бол эрх зүйн орчинг бүрдүүлэх чиглэлээр ажиллахад Эдийн засгийн байнгын хорооны зүгээс дэмжиж хамтарч ажиллаж болж байна. Ийм шаардлага мэдээж байгаа. Би хэлэхийг хүсч байна.

Д.Дэмбэрэл: - Х.Баттулга сайд
Х.Баттулга: - ВОТ-ын нөхцөлөөр үнэхээр олон гүүр, олон замуудыг барьж болж байгаа юм. Харамсалтай нь одоо хүртэл өнөөдөр Их Хурлаар Концессийн хууль маань гараагүй байгаад байна л даа. Энэ хуулийг яаралтай гаргаад өгөөчээ гэж хүсмээр байна. Хамгийн их энэ хууль үйлчлэх салбар бол манай салбар байгаад байдаг. Энэ хууль гарчих юм бол маш олон зам гүүрүүдийг бид нар хийгээд өгөх боломж байгаад байгаа юм. Одоо шинээр баригдах Нисэхээс Улаанбаатар хот руу явах замуудыг бүгдийг ВОТ ч юмуу эсвэл бусад нөхцөлүүдээр гаргах боломж байгаа юмаа гэж Буд гишүүнтэй санал нэг байна. Хуулиа л яаралтай Их Хурал маань гаргаад өгмөөр байх юм.

Д.Дэмбэрэл: - Бид нар дараачийн 7 хоногоос Концессийн хуулийг хэлэлцэнэ. 2 жилийн дотор хийчих тийм дэлхийн лут компаниуд орж ирэх юм байлгүй дээ. 2 жилийн дотор том объектыг барьчихаж чадах юмуу, үгүй юмуу гэдэг асуудал тавигдаад байна л даа.

Х.Баттулга сайд
Х.Баттулга: - Түрүүнд хэлээд байгаа бид. Нөхцөл нь бол үнэхээр сайн. Гүүрээ барьж дуусчихаад эргээд дараа жилээс улсын төсөв рүү орно гэж байгаа байхгүй юу. Тэгэхээр бид нар алдаад байх юм байхгүй. Компанийг би мэдэхгүй шүү дээ. Гүүр хэрэггүй гэвэл хэрэггүй л биз дээ. Гүүр хэрэгтэй л байна шүү дээ. Манай яам бол гүүр, замыг барих ёстой. Хүн мөнгөө өгөөд бариад өгье гэхэд алдаад байх юм байхгүй шүү дээ. Урьдчилж өгч байгаа бол алддаг. 

Д.Дэмбэрэл: - Д.Тэрбишдагва гишүүн асуултаа тавья.

Д.Тэрбишдагва: - Би энэ дээр хардалт сэрдэлтийн юм биш л дээ. Бодлогын юм байгаа байхгүй юу. Одоо тухайлбал, дараа төлөх нөхцөлтэйгээр ямар ямар замууд тавих вэ гэдэг дээр 47-р тогтоол дээр байгаа. 2010 оны төсөв дээр дараа төлөх нөхцөлтэйгээр 6 газрыг оруулж ирсэн байгаа юм. Энэ нь дараа төлөгдөх нөхцөлтэйгээр оруулж ирнэ гэдгийгээ ерөөсөө хараагүй юмуу? дараа төлөх нөхцөлтэй гээд гэнэтхэн ороод ирдэг. Цаашдаа Засгийн газар бол энэ бол дараа төлөгдөх нөхцөлтэй гэдгийгээ маш болгоомжтой ярихгүй бол болохгүй ээ. 

Ухаалаг үнэмлэхийг чинь дараа төлөгдөх нөхцөлтэй гээд өнгөрсөн жил оруулаад ирсэн. Төсвийн тодотголоор буцаагаад явуулсан. Саяны төсвийн хэлэлцэх үеэр яригдаагүй, одоо ингээд дахиад дараа төлөгдөх нөхцөлтэй гээд орж ирэх нь байна шүү дээ. Ийм учраас энэ нэг дараа төлөгдөх нөхцөлтэй гэсэн нэг үг, дээрээс нь үнийн өсөлттэй уялдуулан төсөвт өртөг дээр нь нэмж магадгүй гэж яриад байгаа байхгүй юу. Энэ бол хардалт биш шүү дээ. Яг цагаа тулаад 20.0 тэрбум төгрөг гэж ярьчихаад 25 болоод ороод ирнэ, тэр ойлгомжтой. Тухайлбал, би их тод санаж байна. Их тэнгэрийн гүүрийг барина гээд улсын төсвөөс мөнгө өгсөн. Тэгээд төсвийнх нь мөнгө хүрээгүй, тэгээд Их тэнгэрийн гүүр одоо хүртэл баригдахгүй нэг баахан 5, 6 жил болсон шүү дээ. 

Тийм учраас энэ тогтоол дээрээ дараа төлөгдөх нөхцөлтэй гээд тэр хүн гэж яриад байна, бодвол нэртэй хүн юм байгаа биз. Тэр хүндээ хэлмээр байна шүү дээ. 20.0 тэрбумдаа багтах юмуу, багтахгүй юмуу, багтахгүй юм бол энийгээ тэр хүндээ хэлээрэй. Ким ч гэнэ үү, хэн ч гэлээ хүн байгаа байлгүй дээ бодвол. Энэ нэгдүгээр асуудал.

Нөгөө талаасаа Эдийн засгийн байнгын хороон дээр дараа төлөгдөх нөхцөл, төсвийн үнийн өсөлтийн талаар ярьсан юм байна уу?

Хоёрт, Эдийн засгийн байнгын хорооны даргаас асуухад түрүүнд өөрөө ч бас хариулчих шиг боллоо. Дараа төлөгдөх нөхцөлтэй гэдгийг бид Эдийн засгийн байнгын хороон дээр яаж авч үзэх ёстой юм бэ? Төсвийн хууль хэлэлцээд сар гаруйхан болж байна. Тэгтэл Төсвийн хуулин дээрээ хэлэлцэх явцад дараа төлөгдөх нөхцөлтэй гэсэн асуултан дотроо энэ юмаа ерөөсөө байхгүй нуучихсан. Энэ хардалт биш шүү. 47-р тогтоол дээр байдаггүй, төсвийн номон дээр байдаггүй, тэгчихээд гэнэтхэн ийм юмнууд ороод ирж байгаад Их Хурлын гишүүд хардаж байгаадаа биш, энийг зарчмын, горимын, бодлогын шинж чанартай юм хийх гэж ингэж яриад байгаа шүү дээ.

Өөрийн хөрөнгөөр гэдэг үгэн дээр их магтаад байна л даа. 20.0 тэрбум төгрөгийг өнөөдөр гүүрэн дээр тавихыг уг нь өөрийн хөрөнгөөр нь биш, төсвийг хэлэлцэж байх үед бидэнд хэмнэх зүйлүүд маш их байна гэж бид ярьж байсан. Удирдлага, санхүүжилтийн талаар, бусад зүйлүүдээс хэмнээд явсан бол 20.0 тэрбум төгрөгийг чинь хэмжиж болно шүү дээ. Шууд хийлгэчих тийм боломж байна шүү дээ. Шинэ Улаанбаатар хөтөлбөрт 10.0 тэрбум төгрөгийг тавьсан. Дээрээс нь Их Хурлын гишүүд гээд нэг, нэг тэрбум төгрөгөөрөө цоллуулаад байгаа Баянзүрх дүүргээс сонгогдсон гишүүд чинь нэг, нэг тэрбум төгрөгөө тавиад энэ ажлаа эхлүүлчихэж болдоггүй юм уу?

Ийм учраас бид энэ дээр дараа төлөгдөх нөхцөл гэдэг энэ нэг юмаа Засгийн газар цаашдаа болимоор байна. Төсөв хэлэлцчихдэг. Сар гаруй болоод өөрчилдөг…/минут дуусав/

Д.Дэмбэрэл: - Ц.Баярсайхан дарга
Ц.Баярсайхан: - Д.Тэрбишдагва гишүүний асуусан зарим асуултын талаар Байнгын хороон дээр тодорхой яригдаагүй. Төсөл санаачлагчаас асуултын явцад саяны яригдсан зүйл асуугдаж, хариулт авагдсан. Хэлэлцэх эсэхийг шийдвэл анхны хэлэлцүүлгийн үед саяны таны ярьж байгаа зүйлүүд нэлээн тодорхой яригдах байхаа гэж бодож байна. Ер нь цаашдаа энэ эргэн төлөгдөх нөхцөлөөр гүйцэтгэх талаар гарсан тогтоол шийдвэрүүд маань төр, хувийн хэвшлийн түншлэлийн хамтын ажиллагааны чиглэлээр гарсан УИХ-ын тогтоол, Концессийн хууль бол Засгийн газраас өргөн барьсан төсөл байж байгаа. Хууль зүйн байнгын хороо, Эдийн засгийн байнгын хороо хамтарсан ажлын хэсэг гарч ажиллаж байгаад Их Хурлын гишүүдээс бас Концессийн хуулийг өргөн барьсан. Энэ асуудлаа ирэх 7 хоногт бид хэлэлцэх эсэхээ шийдчихвэл хоёр ийм төслийг хамтруулаад хэлэлцэх бас холбогдох журмынхаа дагуу яриад ер нь энэ намрын чуулганаар Концессийн  хуулийг батлагдчих болов уу гэж бодож байна.

Үүний дараа энэ эргэн төлөгдөх нөхцөлтэйгээр барих, төрөөс хувийн хэвшлээр хийлгэх ажлын маань эрх зүйн орчин бүрдэхээр Засгийн газар тодорхой чиглэлээ гаргах байхаа гэж бодож байна.

Д.Дэмбэрэл: - Гишүүд Байнгын хорооны санал, дүгнэлтээс асуултаа асуулаа. Сая ч бараг үгээ хэлчихлээ. Дэмжиж байгаа 3, татгалзаж байгаа 3 хүн үг хэлнэ шүү дээ. 

С.Эрдэнэ гишүүн
С.Эрдэнэ: - Өнөөдөр бид нарын хувьд гүүр яриад байгаа мэт боловч үндсэндээ нийслэлийн ерөнхий төлөвлөлт, нийслэлд үнэхээр замын түгжрэл, утааны асуудалтай холбоотой асуудал гол асуудлын нэгийг ярьж байгаа. Энд яригдаж байгаа асуудал дээр өнөөдөр замын түгжрэл, гүүр гэхээсээ илүү үнэхээр хөрөнгө олдож байгаа бол утаатай холбоотой асуудлыг эхний ээлжинд шийдэж болоогүй юмуу гэж бас зарим гишүүд ярьж байна л даа. Өнөөдөр замын түгжрэл, энэ олон мянган авто машины түгжрэл гэдэг маань өөрөө хотын агаарын бохирдлын бас багагүй хувийг бий болгож байгаа ийм асуудал байгаа. Тэгэхээр өнөөдөр замын түгжрэл бол зөвхөн түгжирлийн тухай асуудал биш, энийг дагаад иргэдийн бухимдал үүсч байгаа, энийг дагаад маш олон ажил үйлчилгээ саатах, дээр нь агаарын бохирдлын тодорхой хувийг бий болгож байгаа энэ шалтгаан нөхцөлүүд энд байгаа.

Дээр нь ямар ч байлаа гэсэн өнөөдөр энэ замын түгжрэлийн асуудлыг шийдэх, Улаанбаатар хотын ерөнхий төлөвлөлт, хөгжлийг хангах асуудал дээр УИХ анхаарал тавих цаг аль хэдийнэ болсон. Нэг гүүрний асуудал ярьж байгаа мэтээр бас ярих гээд байна зарим гишүүдийн хувьд бол. Зөвхөн гүүрний асуудал биш үнэхээр өнөөдөр нийслэлийн маань хувьд ерөнхий төлөвлөлт, гол асуудлыг шийдэх ийм үндсэн асуудлуудын нэг энэ зайлшгүй мөн. 

Энэ онд үнэхээр Энгельсийн гүүр, Нарантуулын гүүрний асуудлыг шийдээд Улаанбаатарт давхар тойрог замын асуудлыг үндсэнд нь бий болгох нөхцөлийг бүрдүүлж өгч чадах юм бол 2010, 2011 онд үндсэндээ нийслэлийн замын түгжирлийг тодорхой хувиар бууруулах энэ нөхцөлүүд бүрдэнэ. Дээр нь Улаанбаатар хотод 2010 оны төсөвт эргэн төлөгдөх нөхцөлөөр 50 км зам тавигдсан байгаа. Энэ зам ч гэсэн энэ гүүрүүдтэй уялдаад ер нь Улаанбаатар хотын замын түгжирлийн асуудлыг иж бүрэн шийдэх ийм нөхцөл бололцоо бүрдэх юмаа гэж би харсан. Тэгэхээр энэ дээр холбогдох манай мэргэжлийн улсууд ч гэсэн тайлбар юмаа боловсруулж, дараагийн хэлэлцүүлэг дээр оруулж ирэх.

Хоёрдугаарт, энэ тогтоолын төсөл дээр байгаа дэл сул үгээ янзлаад, цэгцлээд оруулаад ирж болдоггүй юмуу. Ялангуяа гишүүдийн хардаад байгаа янз янзын шууд гэрээ гэсэн үгээ, нэгэнт хуулинд байгаа юм бол заавал тэрнийг энэ тогтоолын төсөл дээр тусгаж, хэрүүлийн бай болгоод байх шаардлага байгаа юмуу? энэ асуудлаа бас эргэж хянаж үзээчээ. Ер нь үг хэлж байгаа гишүүн болгон энэ гүүрийг дэмжиж байна гэж хэлж байгаа мөртлөө тогтоолын төсөл дээр байгаа үг үсгээр хөөцөлдөөд байна шүү дээ. Үнэхээр энэ асуудал нь өөрөө дэмжигдээд байгаа юм бол энэ тогтоолын төсөл дээр байгаа гишүүдийн хэл амны бай болгоод байгаа үг үсгээ засчихаачээ. Өөр асуудал байгаа юмуу?

Энэ асуудлыг дэмжээд явах саналтай байна. Үнэхээр бас зарим тохиолдолд нийслэл Улаанбаатар гэдэг бол улс орны нүүр царай шүү. Манай гишүүд өнөөдөр хотоос сонгогдсон гишүүд ч гэдэг юмуу, эсвэл аль нэг орон нутгийн чанартай асуудлыг барьцуулж тавих гээд байдаг. Би энийг болиочээ. Монгол Улсын нүүр царай болсон хотынхоо асуудалд хот хөдөө гэлгүй бүгдээрээ л анхаарах цаг болсон шүү дээ. Замын түгжрэл, утаа униар дунд бид нар өнөөдөр өөрсдөө ч хордоод сууж байгаа шүү дээ. Энэ нөхцөл байдлаа бас зөв тооцож асуудалдаа ухаалаг хандаачээ гэж гишүүддээ уриалмаар байна. Энэ асуудлыг дэмжих саналтай байна. (11:25-12:25 Ц.Нарантуяа)
Д.Дэмбэрэл: - Баярлалаа. С.Эрдэнэ гишүүн дэмжиж үг хэллээ. Э.Мөнх-Очир гишүүн.

Э.Мөнх-Очир: - С.Эрдэнэ гишүүн хэлчихлээ. Өнөөдөр асуулт тавьсан, санал хэлж байгаа бүх гишүүд энэ асуудлыг дэмжиж байна. Тэгэхээр түрүүний хэлж байгаа тогтоолын төсөл дээр байгаа хоёр үг байгаа юм. Үнийг уялдуулна тодорхойлолт нь юу гэсэн байлаа даа. Тэгээд тендерийн асуудлыг тэр дээр хөндсөн байна. Сонгон шалгаруулна гээд эсхүл шууд гээд энийг зүгээр тендер болгоод явбал асуудал байхгүй юм шиг байна. Гэхдээ энэ дээр тодотгон хэдэн юм хэлмээр юм шиг байна. 86 онд анх хот төлөвлөлтийн асуудал Оросуудын хийж байсан төлөвлөгөөгөөр энэ гүүр байдаг юм, энэ гүүр ч биш урдуур тойрсон зам ч байгаа. Цааш яваад өөр дөрвөн гүүр байгаа. Тийм өнөөдөр зүгээр эхлэл тавьж байгаа байгаа гэж бид нар яриад байгаа. Энэ бол 86 онд төлөвлөгдөөд явсан. 

2002 оны манай Монгол мэргэжилтнүүдийн хийсэн хотын тодотгосон төлөвлөгөө дээр дахин суулгаж өгсөн. Хөрөнгийг нь хүлээж байсан асуудал бий. Өнөөдөр Японы Засгийн газраас буцалтгүй тусламжаар хуучин тээврийн товчооноос урагш давж байгаа гүүрийг барих болсон болохоор энэ их тойруугийн асуудлыг хөндөж Улаанбаатар хот оруулж ирж байгаа гэж би ойлгож байгаа. Тийм учраас энийг хөрөнгө нь шийдэгдээд явж байгаа асуудал дээр бид нар өөрийн талаас Монголын талаас явуулах их тойрууг гүйцээх бололцооны ажлуудаа дэс дараатайгаар хийх зүйтэй байх. Өнөөдөр энэ гүүрийг яриад эргээд үргэлжлүүлээд дөрвөн зам, гандангийн доошоо уруудаж байгаа тойргийн хойд хэсгийн давхар замын асуудал эд нарыг 10 онд Улаанбаатар хотынхон яамдуудтай яриад оруулж ирэх байх гэж бодож байна. Энийг үргэлжлүүлэн хийх нь зүйтэй. 

Ер нь Улаанбаатар хот өнөөдөр хүн амын 50 гаруй хувь амьдарч байна гэж яриад, Улаанбаатар хотын ач холбогдлыг багасгаад байгаа нь зохимжгүй байгаа. Өнөөдөр Засгийн газрын хуралдаан дээр Улаанбаатар хотын захирагч суудаг байсан асуудлыг болиулсан гэдгийг одоо хүртэл би ойлгохгүй байгаа юм. Улаанбаатар хотын асуудлыг Засгийн газар дээр ярихад Улаанбаатар хотын дарга тэнд суухгүйгээр асуудал яаж яригдаад байгааг би ойлгохгүй байгаа. Тийм болохоор Засгийн газрын гишүүд, Ерөнхий сайд маань энийг сонсох байх. Ерөнхий сайдад хүрэх байх. Энэ асуудлыг цааш нь авч үзээч ээ. Улаанбаатар хотын захиргааны тодорхой шатны хүмүүс энэ хуралдаанууд дээр байж, энэ асуудлыг хамтдаа шийдэж байх ёстой нь зөв байх. Түрүүний Р.Буд гишүүний хэлж байгаа замын төлбөр гэж байсан. Тэгэхээр тойргийн төлбөр гэж юм байдаг. Улс орны ялангуяа мегаполис болсон хотууд дотор түргэн нэг цэгээс нөгөө цэгт хүрэх, хотынхоо нөгөө талд гарахын тулд төлбөртэй замаар тойрдог. Тэгэхээр энэ тойргийн асуудал, тойргийн барилгажилт гүйцсэн цагт цаашид хийгдэх нь зүйтэй байх гэж би бодож байна. 

Тэгээд өнөөдөр агаарын бохирдол гээд олон ярилаа. Ц.Даваасүрэн гишүүн ярьсан байх. Агаарын бохирдлыг шийдэхгүй байж энэ рүү мөнгө явуулаад байна гэж байгаа. Уг нь агаарын бохирдлыг яг шийдэж байгаа асуудал юм л даа. Өнөөдөр Улаанбаатар хотод явж байгаа авто тээвэр агаарын бохирдлын 25 хувийн агаарыг бохирдуулаад байгаа. Тэгэхээр бид нар энийг шийдсэнээр Улаанбаатар хотын төвийн хэсгийн замын ачаалал бүрэн чөлөөлөгдөнө. Түгжрэл байхгүй болно. Тэгэхээр гэрэл дээр зогсдог, бөглөрч зогсдог байнгын гарч байдаг утаанууд бүгд байхгүй болно гэж та бүгд маань ойлгох хэрэгтэй. Тийм учраас энэ нь утаанд хөрөнгө оруулалт хийж байгаа, утаа, бохирдлыг арилгахад хөрөнгө оруулалт хийж байгаа гэж та бүгд ойлгомоор байна. Өнөөдөр хэлж байгаа гишүүдийн нэг чухал юм энд яригдлаа. Засгийн газрын эрх мэдэл дотор бид нар юу юуг оруулмаар ёстой юм бэ? 

Засгийн газар өнөөдөр Улаанбаатар хотын төсвөө өөрөө зарцуулах, өөрийн хөрөнгө дээр тулгуурлаад дараа төлөгдөх нөхцөлтэй гэрээнүүд хийж, хөрөнгө оруулалтуудыг хийх бололцоог нь Их Хурал олгомоор байгаа юм. Тийм болохоор энэ дээр бид нар яаралтай хуулиудын асуудлыг шийдэж, энийг шийдэж өгөх юм бол Улаанбаатар хот бол өнөөдөр 350-иад тэрбум төгрөгийн өөрийн хөрөнгөтэй байж, ганц төгрөгийн хөрөнгө оруулалт өөртөө хийж чаддаггүй, төсвийн зарцуулалтаа хүртэл байнгын засгаас хянуулж байдаг тийм байдалд байгаа шүү дээ. Тийм учраас энийг бид нар өөрчлөх шаардлагатай гэж бодож байгаа. Дахин дахин Их Хурлаар оруулж ирэх шаардлагагүй гэж үзэж байгаа бол энийг хуулийг нь гаргаад, Засгийн газарт нь эрхийг нь өгөөд, энэ хөрөнгө оруулалтын асуудлаа өөрөө аваад явж байх түвшинд нь аваачих хэрэгтэй байна. Сүүлд нь хэлэхэд тогтоолын төсөл дээр яваад байгаа тэр хоёр үгийг авмаар юм шиг байна. Тэгвэл ямар ч маргаан байхгүй. Гишүүд дэмжиж байна гэж ойлгож байна. 

Д.Дэмбэрэл: - Баярлалаа. Дэмжиж үг хэллээ. З.Энхболд
З.Энхболд: - Би ингээд асуудлыг нэг нэгээр нь хэлэлцэж байхаар Монгол Улсын дэд бүтцийн хөгжлийн 10, 20 жилийн төлөвлөгөөг гаргаад аль аймаг, сумыг холбосон ямар зам байх юм, ямар засмал зам, төмөр зам байх юм? Цахилгаан станц хаана байх юм? Тэрийг Засгийн газар бэлдэж оруулж ирээд УИХ батлах юм бол тухай бүрт нь эргэн төлөгдөх байна уу, ямар санхүүгийн нөхцөлөөр баригдах уу? Хэдээр баригдах вэ тэр болгон жил болгон өөр үнэтэй байна тийм саналыг Байнгын хороо гаргаад, Төсөв, Эдийн засгийн байнгын хороо хэлэлцээд, Засгийн газарт чиглэл өгөөд энэ ондоо баталмаар байгаа юм. Тэгэхээр хөрөнгө оруулагчид болон зээл өгөх гэж байгаа улсуудад Монгол Улсын хаана нь хэзээ, юу баригдах нь тодорхой болохоор ямар эх үүсвэрээр барих вэ, яаж төлөх вэ гэдэг нь бүгд харагдаад ирнэ. 

Тэгэхгүй ингээд гүүр болгон дээр маргаад байвал ерөөсөө хэзээ ч дуусахгүй маргаан болоод дуусах гээд байгаа юм. Яг тухайн саналын хувьд үнэ их бодитой байх ёстой. Тендерээ үнэгүй зарлаад, компаниудаас би тийм үнээр хийе гэдгээрээ өрсөлдөж болдоггүй юм гэдэг санал гаргах гээд байгаа юм. Яагаад гэхээр тийм бетоноор, тэдэн метр өргөн, ийм юм хийнэ гэдэг ажлын объёмыг зурагтайгаа зарлахаар тэр дээр компаниуд өрсөлдөж хэн хямдхан үнэ өгсөн нь орж ирэхээр юм бодоод байгаа юм. Тэгэхээр хоёр саналын эхнийх нь болохоор дэд бүтцийн хөгжлийг олон жилээр төлөвлөөд зарлая. Хоёрдугаарт, гүүрэн гарцын хувьд үнэгүй тендер зарлаад, компаниудын өрсөлдөх бол хийх ажил нь тодорхой, урт нь тодорхой, хугацаа нь тодорхой, төлбөрийн нөхцөл нь тодорхой, зөвхөн үнийн дүн байхгүй байна. Ийм маягаар хэлэлцээд явья гэсэн саналтай байна. 

Д.Дэмбэрэл: - Энэ ингэж дангаар хэлэлцэхээ болъё гэсэн байдлаар цогц асуудлыг ярих нь зүйтэй гэж. Үнэндээ дэмжихгүй байна гэсэн үг үү? Үндсэндээ дэмжсэн байна. Н.Батбаяр
Н.Батбаяр: - Баярлалаа. Энэ асуудал орж ирсэн байна. Олон гишүүд хэлж байна. Нэг асуудал яагаад орж ирж байгаа юм бэ? Цаад эзэн нь хэн байгааг сонирхоод байгаа юм? Юм ганцхан болохоор ингээд хардалтад өртдөг юм. Хорвоогийн жам. Дээр нь нөхцөл сайн гэж хэлээд байгаа мөртлөө компанийн нэрийг хэлэхгүй болохоор улсууд хардаа байх нь арга ч үгүй. Нөгөө тал дээр энэ дээр үнийн асуудал гарч ирж байгаа. Өнөөдөр нэг километрийн гүүрэн гарцын үнэ өртөг 43.0 тэрбум төгрөг болж байна. Өнөөдөр манайд нэг километр замын өртөг бол 300.0 сая төгрөг байгаа. Тэгэхээр нэг километр гүүрэн гарцын 43.0 тэрбум гэдэг нэг километр гүүрэн гарцын өртөг 43.0 тэрбум, нэг метр нь 43.0 сая төгрөг, нэг. 

Энэ гүүр чинь өөрөө 465 метр гэж хэлж байна. Километрт шилжүүлэхээр 43.0 тэрбум төгрөг болж байна шүү гэж хэлж байхгүй наад 24 чинь. Аливаа юмыг харьцуулж байж их үү, бага уу гэж ярина шүү дээ. Ийм зүйл байна гэдгийг хэлье. Ерөнхийдөө юу гэж хэлэх гэж байна гэхээр гүүрэн гарц бол хамгийн өртөг өндөр байдаг юм. Замаасаа хэд дахин өртөг өндөртэй. Тэгэхээр гүүрэн гарцаа би юу гэж хэлэх гэж байна гэхээр бид нар хотын түгжирлийг шийдэхийн тулд дан ганц гүүрэн гарцаар шийдэх нь буруу, яах аргагүй төмөр замтай газар бол барихаас өөр арга байхгүй. Доогуур тунел хийнэ гэвэл дутахгүй үнэтэй болно. Тэр утгаар гүүр гарц хэрэгтэй. Хотын төв рүүгээ бид нар гүүрэн гарцын тухай бодоод хэрэггүй шүү. Төмөр зам дээр л гүүрэн гарц бодоорой. Хотын төв дээр бол бусад жижиг блокын системд орж ирээд байгаа шүү дээ. Энийгээ бодоорой гэж байна. Энийг бол би дэмжиж байгаа юм. Би яагаад дэмжиж байгаа юм. Өнөөдөр Улаанбаатар хотод түгжрэл, утаа, ус гэдэг гурван том проблем байна. Нэг нь замын бөглөрөл, нэг нь утаа, нөгөө нь ус. Энийг би иж бүрнээр нь шийдэх хэрэгтэй байна. 

Би хотын даргатай уулзаж хэлсэн. Өнөөдөр ганцхан асуудал оруулж ирэх биш иж бүрнээр нь шийддэг болъё. Хичнээн тэрбум төгрөг хэрэгтэй юм? Тэрэндээ зарцуулъя. Гэхдээ бүх юманд санхүүжилт хийхдээ төсвийн хөрөнгө оруулалтаас санхүүжилт хийхгүй ээ. Төсвийн санхүүжилтийг хийдэг аргаасаа бүгдээрээ 100.0 хувь татгалзацгаая гэж хэлэх гэж байна. Бүх объектыг эргэн төлөгдөх нөхцөлтэй болгон хувиргах гэж байгаа юм. Тэгээд авсан хүн нь өөрөө өөрийн хөрөнгөөр бариад, чанартай барих хэрэгтэй, хугацаандаа барих ёстой, үнэ өртөгтөө нийлүүлэх ёстой. Тэгж чадаагүй бол тэр хүн бизнесээр шатдаг ийм тогтолцоо хийхгүй бол энэ замын чинь, барилгын чинь чанар гэдэг нь байхгүй болоод байна. Энэ систем рүү оръё. Тэр утгаар сая Улаанбаатар хотын гишүүд, дээр нь хөдөөний гишүүд нийлээд, Шинэ Улаанбаатар хот гэж бүлэг байгуулсан. Тэр дээр хэдүүлээ энэ асуудлыг хотын удирдлагууд сууж байна. Барилга, хот байгуулалтын яамныхан сууж байна. Бүгдээрээ хамт нийлж байгаад цогцоор нь авч үзье. Улаанбаатар хотын түгжрэл, утаа, ус гурвыг шийдэхэд хэчнээн юм хэрэгтэй юм? Тойм тоо гарч байгаа. Миний тооцоогоор үзвэл бараг 100-гаад тэрбум долларын асуудал яригдах гээд байгаа юм. Гэхдээ бид нар энийг хийхгүй бол Монголын хүн амын тал хувь болсон энэ сая хүн чинь утаанаас чинь, уснаас чинь, түгжирлээс чинь болоод хорогдох гээд байна. Хүний эрүүл мэнд хамгийн чухал шүү гэдэг утгаар энийг дэмжиж байгаа. Гэхдээ цаашид бодохдоо цогцоор нь оруулж ирдэг болъё гэсэн утгаар нь би дэмжиж байгаа. Энэ удаагийнх нь эхлэл болог. 

Аливаа юм цочирдуулж орж ирэхээр хүмүүс жаахан эмзэг хүлээж авдаг. Цочирч орж ирээд цаад талд нь энэ том асуудлын хаалгыг нээж байгаа юм гэдэг утгаар нь энэ асуудлыг би дэмжиж байна. Тэгээд гишүүд маань Шинэ Улаанбаатар бүлгийн гишүүддээ уриалахад, хэдүүлээ хамтдаа суугаад түгжрэл, утаа, ус гэсэн хөтөлбөрөө маш хурдан цогцоор нь аваад ирэх хаврын чуулганд оруулж ирье. Тэгээд эрх мэдлээ хотод нь өгье. Энэ тендерийг явуулах эрх мэдлийг хотод өгөх ёстой. Хотын объект бол хотдоо л байг. Хариуцлагыг нь Мөнхбаяр гэдэг хүн өөрөө хүлээдэг байх ёстой. Би бол эргэн төлөгдөх нөхцөлтэй бол тендер хэрэггүй гэж үздэг хүн. Хэн өөрөө хийж чадна тэрэнд нь өгчих. Гэхдээ үнэ, стандарт, чанараа зохих шаардлага тавьчих. Тэгэхгүй бол тендер гэж хэлдэг. Нэг хийж чадахгүй амьтан тендер авахын тулд хамаагүй бага үнэ хэлдэг, бага үнэ хэлсэнд нь өгөхгүй бол болохгүй гээд өгчихдөг, дараа нь юу ч үгүй болох юм бол яах юм? Тийм учраас амалж байгаа хүнд нь өг л дөө. Тэгэхдээ түрүүнд нөхцөлөө хатуу тавь. Нэгэнт чамд бид нар өгч байгаа бол чи ийм хугацаанд хийнэ, ийм чанартай хийнэ, ийм стандартын дагуу хийнэ, үнэ чинь ямар инфляци байсан үнэ чинь өөрчлөгдөхгүй шүү гэдэг нөхцөлөө гэрээндээ хатуу тусгаж өгөх ёстой. Энэ бүгдийг хууль болгох ёстой байхгүй юу. Эхний удаад энэ гэрээгээр туршилт хий. Тэгээд хууль болгоцгооё гэж хэлэх гэж байна. Баярлалаа. 

Д.Дэмбэрэл: - Дараагийн гишүүд бол бүгдээрээ дэмжиж байгаа биз? Одоо дэмжихгүй гэж байгаа хүн үг хэлмээр байна. Горимоор. Д.Тэрбишдагва гишүүн дэмжиж байгаа биз дээ? Г.Батхүү дарга дэмжихгүй гэж байгаа юм уу? Д.Тэрбишдагва гишүүн хотын гишүүн дэмжиж байгаа гэж ойлголоо. Түрүүн үг хэлсэн. Г.Батхүү гишүүн сөрөг байр суурьтай байна гэж ойлголоо. Г.Батхүү
Г.Батхүү: - Баярлалаа. Ер нь иж бүрнээр нь шийдэх ёстой асуудал их олон жил болж байгаа. Ганцхан зүүн дөрвөн замын асуудал дангаараа өнөөдөр эхний ээлжинд болохоо байсан асуудал биш. Иж бүрнээр ярина гэж бодож байгаа гишүүдтэй нэгдүгээрт санал нэг байгаа. Ер нь энэ асуудлыг иж бүрнээр нь нэг хувь ч гэсэн шийдэхгүй бол ингээд нэг талаас нь ганц нэг гүүрэн гарцны асуудал шийдсэнээр энэ асуудал бүрэн шийдэгдэхгүй ээ. Тэр Саппорогийн уулзвар, баруун дөрвөн замын асуудал одоо Японы хөрөнгөөр аяндаа шийдэгдэж байгаа юм байна. Ингээд Улаанбаатар хот чинь дөрвөн дагуу баруун, зүүн тийш дөрвөн замтай. Нөгөө тийшээ огтлолцон бас дөрвөн замтай байхаар бид нар төлөвлөсөн шүү дээ. Энэ төлөвлөгөөгөө хот, холбогдох яамдууд нь баталсан, энэ бол тодорхой байгаа. 

Зарим улсууд хотын төлөвлөлтөд байгаа юм уу? Гэнэт яагаад энэ дээгүүр зам, гүүр тавих болов гэж яриад байх шиг байна. Энэ ийм юм байхгүй ээ. Одоогоос бараг 10 жилийн өмнөөс эхлээд энэ асуудал яригдаж, зураг төсөл нь хийгдэж байсан. Харамсалтай нь цаг алдаж удаж байгаа ийм зүйлүүд байгаа юм. Нөгөө талаар бид нар энэ гүүрүүдийг шийдээд, замын асуудлыг шийдэхээр Улаанбаатар хот утаагүй болох юм шиг яриад байгаа юм. Бас энэ тийм биш шүү. Нөгөө талд нь бид нарын санааг зовоож байгаа утаатай холбоотой тэрнээс хүндрэлтэй асуудлууд байгаа юм. Автомашин Улаанбаатар хотын нийт утааны 30-40 хувийн гаргаж байгаа байх. Тэр нь өөрөө бас жолооч нарын хариуцлагагүй, замын хөдөлгөөнд соёлгүй оролцож байгаа, түүний зохицуулалт нь муу байгаа энэ уулзваруудын зохицуулалт муу байгаагаас бараг 50.0 хувийн түгжрэл байгаа гэдгийг манайхан мэдэж байгаа. Тэгэхээр аль аль тал дээр анхаарах хэрэгтэй. Зөвхөн зам, гүүр гарснаар Улаанбаатар хотын замын хөдөлгөөний түгжрэл арилаад, автомашинаас гардаг утааны хэмжээ багасна гэвэл энэ худлаа. 

Тэгэхээр ерөөсөө бид нар яах ёстой гэхээр энэ асуудлыг иж бүрнээр нь шийдэхийн тулд эхлэл болгоод зүүн дөрвөн замын энэ асуудлыг ярья. Гишүүд тоо, мөнгө төгрөгийн асуудал яриад байна. УИХ-ын тогтоол дээр надад байгаа хувилбар дээр лав мөнгө төгрөг баталсан алга байна. Тэрийг нь хянаарай, үзээрэй. Тэр байгаа төсөвт тусгагдсан нь ойрхон, тэгээд төлөх хугацааг нь хуваарийн дагуу заасан ийм юм байгаа учраас зүүн дөрвөн замын асуудлыг энэ удаа бид нар дэмжээд шийдэх нь зүйтэй гэж бодож байна. Бид нар нийслэлийн асуудлуудыг захаас нь ингэж шийдэх ёстой. Гэхдээ дараагийн удаа орж ирэхдээ нэг уулзвар, нэг гүүрэн гарцын асуудал биш иж бүрнээр, түрүүн Ц.Нямдорж сайд яриад байсан. Иж бүрнээр нь энэ асуудлыг оруулж ирээд, тэгээд хэд хэдэн онд улсын төсөвт төлөгдөхөөр суулгаад, яаж шийдэх вэ гэдгээ тодорхой болгоё л доо. Тэгээд тэрэнд чинь гадна, дотны хөрөнгө оруулагчид хүртэл мөнгө хөрөнгөө бэлдээд, зураг төслөө бэлдээд, саналаа бэлдээд бэлэн байх ёстой шүү дээ. 

Нөгөө талаас гурав дахь юм бол тийм хүн хардахаар юм та нар яриад байна. Үнийг нь яриад, компаниас бусад юмыг нь яриад, нэг хүн, нэг компанид зориулж Их Хурлын шийдвэр гаргах гээд байгаа юм шиг. Нөхцөл сайжраад байгаа юм гээд хэн санал тавиад байгаа юм бэ? Тэр сайжирсан саналыг чинь биш ээ бид нар ийм саналаар хөрөнгө оруулалт хийхийг Засгийн газар дэмжиж байгаа гэж ярих ёстой шүү дээ. Тэгэхгүй бол ярьж байгаа ярианы түүх, ер нь УИХ дээр ярьж байгаа энэ ярианууд дээр бие биеэ хардсан сэрдсэн, санаачилсан ажил хийх гэсэн улсуудын ард нь ямар бодол, юу байна гэдгийг хүртэл дандаа ингэж ярьж байдаг энэ юмаа бид нар бас нэг бодох ёстой. Энд ярьж байгаа хэлж байгаа юмаа бид нар бодолтой саналтай ярьж хэлдэг, үнэхээр баримттай тийм юм байгаа бол тэрийг тэр цагдаа, дэг журам сахиулдаг газар, дэд хороо янз бүрийн юм байгаа, тэр түвшинд ярьдаг хэдийгээр УИХ-ын гишүүд санал, бодлоо чөлөөтэй илэрхийлдэг гэсэн ч энд нэг бодолтой, саналтай юмаа ярьдаг баймаар байна шүү. Би бол нэг компани цаана нь ирээд захиалгатай, би тийм хувиар хийе, тэдэн онд хийе, тэдэн төгрөгөө тэр тэр онд авна гээд тохироод Засгийн газар оруулж ирж байгаа гэж ойлгохгүй байгаа. Та нарын оруулж ирээд яриад байгаа дуу чинь тийм байгаад байна. Тийм учраас тэгэхээ болъё. Бид нар ийм сайн нөхцөлөөр дараа эргэн төлөгдөх 47 дугаар тогтоолоос сайн нөхцөлөөр зам барих компанитай л барих боломжийг нээж өгч байна гэдэг утгаараа л ярь л даа. Би дэмжиж байна. Дарга аа, дөрөв дэх хүн нь болоод. 

Д.Дэмбэрэл: - Д.Тэрбишдагва гишүүн товчхон хэлчих. 

Д.Тэрбишдагва: - Энэ хүмүүс чинь эсрэг үг хэлнэ гэж байгаад дэмжээд байна. Энэ гишүүдтэй санал нэг байгаа юм. Улаанбаатар хотын асуудлыг иж бүрнээр нь авч хэлэлцэнэ гээд Шинэ Улаанбаатар гэсэн түр хороо байгуулагдсан. Би энэ дээр юу хэлэх гээд байна гэвэл бодлогын юм, хардалт сэрдэлтээс гадна бодлогын юм дээр асуудлаа оруулж ирмээр байгаа юм. Улсын төсвөөс дараа төлөгдөх нөхцөлтэй гээд 6 асуудал оруулаад ирсэн. Энэ асуудал ерөөсөө яригдаагүй байхгүй юу. Гэнэтхэн ингэж оруулж ирээд байгаа юм. Тухайлбал, агаарын бохирдолтой холбоотой 2007 оны 46 дугаар тогтоол дээр, тогтоол гэдэг маань өөрөө хууль шүү дээ. Тэр дээр жил бүр 50.0 тэрбум төгрөгийг улсын төсөвт суулгана гээд оруулаад ирсэн. Тэгээд тэрийг улсын төсөв хэлэлцэж байх үеэр ерөөсөө ярьдаггүй. Яг одоо энэ асуудлыг улсын төсөв хэлэлцэх үеэр ярихгүй байж байгаад оруулж ирж байгаад хардалт сэрдэлт биш бодлогын юмыг урьдчилан бодож сэдээд оруулж ирж байгаач гэж хэлээд байгаа байхгүй юу. Энийг бол дэмжиж байгаа юм. 

Тэгэхээр өнөөдөр Улаанбаатар хотын утааны асуудал ярихаар хоёрын хооронд ганц, хоёр зуун айлын түлшний асуудал ч гэдэг юм уу, ийм зүйл шийдээд байгаа юм. Тэгэхээр энэ нэгэнт УИХ-аас шийдвэр гарсан, тогтоол гарсан байх юм бол тэрний дагуу ажил явж баймаар байна. Тэгэхээр би энэ 46 дугаар тогтоолтой холбоотой ажлын хэсэг байгуулагдаад ажил шалгаж байна. Бид 50.0 тэрбум төгрөгийг улсын төсөвт суулгаж өгөх гээд яам, Тамгын газар нь бодлого оруулж ирсэн юм уу? Улаанбаатар хот нь оруулж ирсэн юм уу? Оруулж ирээгүй байвал энэ хүмүүст хариуцлага тооцох ёстой. Оруулж ирээд байхад нь Сангийн яам энийг хүлээж аваагүй, улсын төсвөөс хассан байвал Сангийн яамтай хариуцлага тооцох ёстой. Одоо утааны асуудлыг хүн болгоны амнаас ярьдаг зүйл гамшгийн хэмжээнд хүрчихлээ гэж яриад байна. Тэгэхээр ийм бодлогын хэмжээний төсөл, тогтоол, шийдвэр, хууль, дүрэм гарсан асуудлуудыг яг шийдэж явж баймаар байна. 

Хоёрдугаар асуудал, энэ Улаанбаатар хот дээр сая гурван гамшиг ярьчихлаа. Дөрөв дэх гамшиг бол газрын хөрсний асуудал шүү. Өнөөдөр Улаанбаатар хотын хөрсний асуудлыг аваад үзвэл бараг нэг хашаан дотор хэдэн удаа “00”-ио ухдаг билээ гээд бодвол асар их том асуудал байгаа. Ийм учраас Улаанбаатар хот, нийслэл хотынхоо асуудлын энд байгаа Их Хурлын гишүүд бүгдээрээ Улаанбаатар хотод амьдарч байгаа. Бүгдээрээ Улаанбаатар хотын утаагаар амьсгалж байгаа. Өнөөдөр Улаанбаатар хотод нэг хүн жилд 318 килограмм хорт утаа амьсгалж байна гэсэн тооцоо гарсан байна лээ. Тэгэхээр энэ 20.0 тэрбумын гүүрийн асуудал дээр ингээд асар их цаг зараад, ач холбогдол өгөхөөс илүү Улаанбаатар хотыгоо яах вэ? 

Тэр метроны асуудал ярьсан Солонгосын компани эд нараар хийлгэсэн гэнэ лээ. Гэхдээ энэ ашиггүй ч байсан төрийн бодлогоор ард түмнийхээ эрүүл мэндийн төлөө, бухимдлыг бууруулахын төлөө тухайлбал, энэ метро эд нарыг Их Хурал зоригтойгоор шийдмээр байхгүй юу. Тийм учраас Улаанбаатар хоттой холбоотой томоохон асуудлын иж бүрнээр дахин дахин ярих ёстой. Улаанбаатар хотоос асар их хэмжээний татаас авдаг, татаас юу байх вэ татвараар асар их хэмжээний мөнгө улсын төсөвт суулгаад өгдөг. Буцаагаад Улаанбаатар хотдоо өгдөггүй. Ийм учраас энэ асуудлын цаашид 20.0 тэрбум төгрөг биш, 200.0, 300.0 тэрбум төгрөгийн асуудал. Түрүүн зарим нь 100.0 тэрбум долларын асуудал яриад байх шиг байна. Ийм асуудлын ярих цаг болсон гэж хэлмээр байна. Дэмжиж байгаа. 

Д.Дэмбэрэл: - Гишүүд үгээ хэллээ. Гишүүдийн нийслэлийн талаар яриад байгаа зүйлийг хот төлөвлөлттэй холбож, асуудлаа иж бүрэн оруулах энэ тал дээр анхаараарай. Гишүүд ээ, санал хураалт явуулъя. Эдийн засгийн байнгын хорооны саналаар санал хураалт явуулъя. 

Өөрийн хөрөнгөөр гүйцэтгэн дараа төлөгдөх нөхцөлтэйгээр хэрэгжүүлэх Улаанбаатар хотын Нарантуул олон улсын худалдааны төвийн баруун уулзвар болон төмөр зам дээгүүр гүүрэн гарц барих төслийн тухай УИХ-ын тогтоолыг хэлэлцэх нь зүйтэй. 

57 гишүүн санал хураалтад оролцож, 49 гишүүн зөвшөөрч 86.0 хувийн саналаар асуудлыг хэлэлцэх нь зүйтэй гэж үзлээ. 

Анхны хэлэлцүүлэгт бэлтгүүлэхээр Эдийн засгийн байнгын хороо, Төсвийн байнгын хороо хоёрт шилжүүллээ. Төсвийн байнгын хороо хэлэлцэх нь зүйтэй гээд байх шиг байна. Асуудлыг сайн хэлэлцээд оруулаад ирэг. 

Дөрөв. Зарим газар нутгийг улсын тусгай хамгаалалтад авах тухай УИХ-ын тогтоолын төсөл (хэлэлцэх эсэх)

Дараагийн асуудалдаа оръё. Зарим газар нутгийг тусгай хамгаалалтад авах тухай УИХ-ын тогтоолын төслийг хэлэлцье. 

Хууль санаачлагчийн илтгэлийг сонсъё. Л.Гансүх сайд хууль санаачлагчийн илтгэлийг тавина. Сайдыг индэрт урьж байна. 

Л.Гансүх: - УИХ-ын дарга, УИХ-ын эрхэм гишүүд ээ, 

Монгол Улсын Их Хурлын 1998 оны 29 дүгээр тогтоолоор баталсан Тусгай хамгаалалттай газар нутгийн үндэсний хөтөлбөрийн 3.4 дэх заалт, Монгол Улсын Их Хурлын 2008 оны 35 дугаар тогтоолоор баталсан Монгол Улсын Засгийн газрын үйл ажиллагааны хөтөлбөрийн 3.14 дүгээр заалт, УИХ-ын 2005 оны 3 дугаар тогтоолын заалтуудад Монгол орны экологийн тэнцлийг хангах, биологийн төрөл зүйлийг хамгаалах, байгалийн аялал жуулчлалыг хөгжүүлэхэд онцгой ач холбогдол бүхий улсын тусгай хамгаалалттай газар нутгийн сүлжээг өргөтгөх ажлыг эрчимжүүлэх тухай зорилтыг дэвшүүлэн тавьсан юм.
Энэхүү зорилт арга хэмжээг хэрэгжүүлэх ажлын хүрээнд хүрээнд Завхан аймгийн зарим сумдын хэсгийг хамруулан Улаагчин Хар нуур орчмын газар нутгийг болон Говь-Алтай, Завхан аймгуудын зарим сумдын хэсгийг хамруулан Монгол элсний орчмын газар нутгийг байгалийн цогцолборт газрын ангиллаар,  Ховд, Увс аймгуудын хилийн заагт орших  Алтан Хөхий уул орчмын газар нутгийг байгалийн нөөц газрын ангиллаар, Баянхонгор аймгийн Заг сумын нутагт орших Хүрэн бэлчир орчмын газар нутгийг дурсгалт газрын ангиллаар тус тус улсын тусгай хамгаалалтад авахаар төлөвлөж, УИХ-ын чуулганы хуралдаанд хэлэлцүүлэхээр оруулж байна.
Улсын тусгай хамгаалалтай газар нутгийн сүлжээнд хамруулахаар төлөвлөж буй газруудын тухай саналын төслийг байгалийн бүсийн хэв шинжийг төлөөлж чадах  экосистемийн онцлог, ландшафтын унаган төрх байдлаа хадгалж үлдсэн, тусгай хамгаалалттай газар нутгийн шалгуур үзүүлэлтүүдийг хангасан байдал зэргийг харгалзан үзсэнээс гадна холбогдох аймаг, сумдын Иргэдийн Төлөөлөгчдийн Хурлын шийдвэр, эрдэм шинжилгээний байгууллага, эрдэмтдийн судалгааны ажлын үр дүн, иргэдийн санал, дүгнэлтийг үндэслэн боловсруулсан болно. 

Эдгээр газар нутгийг улсын тусгай хамгаалалтад авснаар тухайн газар нутгийн байгалийн унаган төрх, тэнцэл хадгалагдан нөөц нь тогтворжих нөхцөл бүрдэхийн хамт тэдгээрийн орчны бүс нутагт амьдарч буй хүн амын амьдралын нөхцөлийг сайжруулахад дэмжлэг үзүүлэн, тэдний байгаль хамгаалах идэвх сонирхлыг өрнүүлэхийн зэрэгцээ дэлхийн улс орнуудын болоод олон улсын байгууллагуудын зүгээс байгаль хамгаалах чиглэлээр үзүүлдэг тал бүрийн дэмжлэг туслалцааг хүртэх өргөн боломж нээгдэх ач холбогдолтой. 

600.0 мянга орчим га талбай бүхий дээрхи газар нутгийг улсын тусгай хамгаалалтад шинээр нэмж авснаар тусгай хамгаалалттай газар нутгийн нийт талбай 22.5 сая га-д хүрч энэ нь Монгол улсын нийт нутаг дэвсгэрийн 14.4 хувийг эзлэх юм. Ингэснээр Монгол улсын Засгийн газраас 2004-2008 онд хэрэгжүүлэх үйл ажиллагааны хөтөлбөрт тусгай хамгаалалттай газар нутгийн сүлжээг нэмэгдүүлэх талаар тусгагдсан зорилтыг ханган биелүүлэхэд тодорхой түлхэц болно.
УИХ-ын чуулганы хуралдаанаар хэлэлцүүлэхээр оруулж байгаа энэхүү асуудлын талаарх УИХ-ын тогтоолын төсөл, хамгаалалтад авахаар төлөвлөж буй газар нутгуудын тухай товч танилцуулга, холбогдох бусад материалыг УИХ-ын гишүүдэд урьдчилан тараасан байгаа.

Иймд энэ асуудлыг хэлэлцэж шийдвэр гаргаж өгөхийг хүсье.


Анхаарал тавьсанд баярлалаа.
Д.Дэмбэрэл: - Л.Гансүх сайдад баярлалаа. Хууль санаачлагчийн илтгэлээс асуух асуулттай гишүүн байна. Баярсайхан гишүүнээр тасаллаа. Д.Очирбат гишүүн орж байна. Д.Тэрбишдагва гишүүнийг оруулъя. Г.Баярсайхан гишүүн асуултаа тавья. 

Г.Баярсайхан: - Баярлалаа. Л.Гансүх сайдаас дараах асуулт байна. Нэгдүгээрт, би Байгаль орчны яам, Монгол Улсын Засгийн газрын энэ тусгай хамгаалалттай газар нутгийн сүлжээг өргөжүүлэх тал дээр идэвхитэй алхам хийж байгааг би хувьдаа сайшаан дэмжиж байна. Монгол Улс газар нутгийн 30 гаруй хувийг тусгай хамгаалалтад авахаар сая Копенгагений уулзалт дээр дэлхий нийтэд зарласан байгаа. Тэгэхээр энэ Копенгагений амлалт 30.0 хувьдаа яг хэдэн онд хүрэх вэ гэдэг асуулт асуумаар байна. 

Хоёрдугаарт, Монгол Улсын Засгийн газар хэдий мөрийн хөтөлбөртөө тусгай хамгаалалттай газар нутгийн сүлжээг өргөтгөе гэсэн санал явуулж байгаа боловч жишээ нь, 1994 онд байна уу, Их говийн дархан цаазат газраас Алтан-Уул хэмээх алтны ордын Их Хурлаар хэлэлцээд гаргаж байсан. Сая ч гэсэн С.Баярын Засгийн газрын үед энэ санаархал эргээд давтагдаж байна. 86 дугаар тогтоол гээд гарсан байдаг. Тэр 86 дугаар тогтоолд таны хав дараад, хамгаалж байх ёстой тусгай хамгаалалттай газар нутгаас чинь 4 газар координат нь орсон явж байдаг. Тэгэхээр энэ жагсаалтад орсон 4 координат, энэ ордуудын тэр жагсаалтаас зайлшгүй хасах шаардлагатай байна. Энэ дээр ямар байр суурь баримталж байна гэж би танаас асуумаар байна. Баярлалаа. 

Д.Дэмбэрэл: - Л.Гансүх сайд. Хэлэлцэж байгаа асуудалтай холбогдуулан Намхай – Байгаль орчин, аялал жуулчлалын яамны Тусгай хамгаалалттай нутгийн удирдлагын газрын дарга чуулганы хуралдаанд оролцож байна. 

Л.Гансүх: - Би түрүүн хэлсэн энэ 30.0 хувь авах асуудал бол бид нарт урьдаас тавьсан 30.0 хувь болох зорилтын хүрээнд одоогийн байдлаар энэ нь 14.4 хувь болох юм. Тэгээд энэ нь Мянгын хөгжлийн зорилтод тавигдсан зорилтын хүрээнд энэ хөтөлбөрийн хүрээнд 30.0 хувьд хүргэнэ. 86 дугаар тогтоолын хувьд Эрдэс баялаг, эрчим хүчний сайдтай оны өмнө яг энэ гарсны дараа ярилцсан байгаа. Тэгээд тэр давхардсан гээд байгаа юунд бол ямар нэгэн хайгуулын үйл ажиллагаа явахгүй ээ гэдгийг Эрчим хүчний сайд өөрөө нотолсон байгаа. Болсон.

Д.Дэмбэрэл: - С.Бямбацогт гишүүн. Гишүүд ээ, энэ асуудлыг амжилттай хэлэлцэж дуусах юм бол өнөөдрийн чуулганы хуралдааныг бид заавал үдээс хойш гэж дахин зарлахгүйгээр асуудал шийдэх бололцоотой байна. Үдээс хойш Байнгын хороодыг хуралдуулах боломж. Үдийн цай гэхгүйгээр цагаа сунгаад хуралдъя. Гурав, дөрвөн гишүүн асууя. Тэгж байгаад горимын санал хэлж болно.

С.Бямбацогт: - Баярлалаа. Энэ тусгай хамгаалалттай газар нутгийг өргөжүүлэх тал дээр дэмжиж байгаа. Гэхдээ яг тусгай хамгаалалтад авна гэдэг байдлаар малчдыг хэдэн зуун жилээр тэнд ажиллаад, амьдраад, мал ахуйгаа маллаад ирсэн л дээ. Тэглээ гээд өнөөдөр байгалийн унаган төрх гэдэг юм уу, ховор ургамал устаад үгүй болоогүй өнөөдөр хүрч байгаа юм. Энэ заавал малчдыг тэнд бэлчээрлэхгүй, малаа маллахгүй, тэнд амьдрахгүй байх талд нь хөөгөөд байх шаардлага байдаг юм уу, үгүй юу? Энэ Тусгай хамгаалалтын тухай хуульд өөрчлөлт оруулж болохгүй юу? Мэдээж тэр хайгуул хийх, ашиглах, олборлох байдлаар үйл ажиллагаа явуулахыг хааж боож болно. Тэр зөв байх. Ганцхан тэр малчдыг тэнд яагаад амьдруулж болдоггүй юм бэ? Өнөөдөр Ховд аймгийн цогцолборт газар, Хар ус нуурын тусгай хамгаалалттай газар байгаа. Тэнд үндсэндээ өвөлд таван сумын мал, хүн орж тэнд өвөлждөг. Хулс, зэгс рүү нь. Хэдэн зуун жил тэгээд амьдраад ирсэн. Цаашид ч тэгээд амьдрах байх. Гэтэл тусгай хамгаалалтад авсан гэдгээр байнга хөөдөг, байнга зөрчил гаргадаг, одоо болтол шийдэгдээгүй байгаа л даа. Цаашид энэ тал дээр ямар бодлого баримтлах юм бол гэсэн. Үнэхээр хүмүүс хэдэн зуун жил амьдраад ирсэн. Нүүдлийн соёл иргэншилтэй малчид маань болоод л ирсэн. Цаашид болоод явах байх. Тэд нар маань харин ч их сайн хамгаалалт болов уу гэж боддог юм. Тэр тал дээр ямар бодлого байдаг юм бол? Та энийг бас Байгаль орчны яамны бодлогыг хэлж өгөөч гэсэн нэг асуулт. 

Хоёрдугаарт, өнөөдөр Ховд аймгийн Булган, Үенч, Алтай гэсэн гурван сум. Алтайн цаадах говь гэж ярьдаг юм. Бид нар. Монгол Алтайн нуруунаас цаадах Монгол Улсын Улаанбаатар хотоос 1800 километр алслагдсан. Энэ гурван сум одоо үндсэндээ гамшгийн байдалтай болоод байгаа юм. Тал хээр газартаа 50 сантиметр цастай. Уулархаг нутагтаа 1.20-1.50 сантиметр. Метр биш 1.20-иос шүү. Тэнд өнөөдөр Монгол Улсын агнуулдаг аргал, угалз, тэрх, янгир, ямаа, хар сүүлтийн гол нөөц, Монгол Улсын Байгаль орчны яамны шонхортой адилхан гол орлого олдог аргал, угалз, янгир, тэх чинь тэнд байдаг юм. Гол нөөц нь тэнд байдаг. Тэд нарт өнөөдөр идэх өвс үнэхээр юу ч байхгүй болсон. Буга бас согоо байдаг гэсэн. Хоргодоод эхлэх тийм нөхцөл бүрдээд байна. Метр цастай юм чинь метр цасанд хаанаас нь яаж өвс тэжээлээ олж идэх вэ дээ. Метр цасыг ухаж. Энэ тал дээр Байгаль орчны яам үнэхээр анхаарахгүй бол нөхцөл байдал үнэхээр хүнд болж байгаа шүү гэдгийг энэ асуултын далимд анхаараач ээ. 

Мөн Чандмань суманд бөхөнгийн маань асуудал хүнд болсон байгаа. Цасанд дарагдаад, бөхөн нь бас олноороо хорогдож. Ер нь тэгээд яаралтай арга хэмжээ авахгүй бол аргал, угалз, янгир, тэх, бөхөнгүй болох гээд байгаа шүү гэдгийг танд сануулах нь зөв болов уу гэж бодож байна. 

Д.Дэмбэрэл: - Л.Гансүх сайд хариулъя. 

Л.Гансүх: - Бид нар одоогийн практик дээр хүндрэл гарсан тохиолдолд орчны бүсэд оруулж байгаа. Малчдыг. Ер нь одоогийн малчин чинь яг хуучны малчин биш болоод байгаа юм. Зарим талаараа. Юу гэхээр сүргийн бүтэц өөрөө нэгдүгээрт, өөрчлөгдөөд байгаа. Хоёрдугаарт, орчин үеийн техникжсэн малчид болоод байгаа юм. Гэх мэт. Гэхдээ яахав бид нар гэрээний нөхцөлөөр аль болох байрлуулах, энэ малчны түвшинд яг тэрийгээ нэг ёсондоо хамгаалах талдаа зөв хэрэглээ болох тал руу бид нар бас бодлого хийнэ. Энэ таны зөв. Тэр утгаараа энэ чиглэлээр малчдын хүрээнд ажиллаж болно. 

Тэгээд орчны бүсийн түвшинд бол энэ шийдэгдэж яваа практик байгаа. Үнэхээр өвөлжилтийн хүндрэлтэй холбоотойгоор бид нар энэ ховор амьтдын идэш, тэжээлийн асуудал дээр биотехникийн арга хэмжээ гэж нэрлэдэг. Энийг бол хийнэ. Тэгээд манай байгаль хамгаалагчид, мөн орон нутгууд, тусгай хамгаалалттай газрынхан маань бичгүүд ирүүлж байгаа. Тэрний дагуу бид боломжийн түвшинд шийдвэрүүд гаргаад явуулж байгаа. Тийм учраас тийшээ биотехникийн арга хэмжээ хийнэ. 

Д.Дэмбэрэл: - С.Ламбаа гишүүн асуултаа тавья. 

С.Ламбаа: - Би бол асуулт биш л дээ. Гол нь би Засгийн газар дээр ч ярьсан. Бид ер нь энэ дархан цаазат бүс нутаг гээд одоо хамгаалалтад нийт нутаг дэвсгэрийн 30.0 гаруй хувийг авч байна гэх шиг юм яриад байгаа юм л даа. Би ер нь олон жил хэлж байгаа юм. Энэ үзэл баримтлалаа өөрчлөөч ээ. Энэ хүнээс салгаж хамгаалдаг тийм юм гэж ерөөсөө байхгүй шүү дээ. Тэр байтугай, Нөхөрлөлийн хууль, Ойн тухай хуулиуд чинь цөмөөрөө тэр ой, байгалийн баялаг эд нарыг чинь хөдөөгийн малчид бүр эзэмших эрхийг нь хүртэл өгсөн хуультай байгаа шүү дээ. Бид тийшээ түлхэх ёстой байхгүй юу. Одоо. Өөрөөр хэлбэл, хэсэг малчид тэр Ноён уулын хавьд амьдардаг бол тэд нар хариуцах ёстой байхгүй юу. Тэд нарыг төр дэмждэг бодлогыг нь хуульчилаад өгөх юм бол энэ байгаль хамгаалал, ганц цагдаа тавих гэдэг юм уу, яадаг юм. Үнэн хэрэг дээрээ хамгаалагдаж байгаа юм байхгүй шүү дээ. Дархан цаазтай бүс нутаг гээд нэртэй болохоос тэнд ер нь яаж, хэн нууцаар тонгочиж байгааг. 

Та нар энэ дархан цаазтай Богд уулаа л хар л даа. Байхгүй л болсон байгаа биз дээ? Тойроод. Бүх хүнд газар өгөөд, дуртай газраа юм бариад орсон байгаа биз дээ. Харин ч энэ айлууд буусан биш сүүлд хүн телевизээр ярьж байх нь тэрэг, чаргаар мод, хамаг юмыг нь ачаад ирдгээ больж байгаа юм яриад байгаа шүү дээ. Энэ урд талын уулууд чинь. Тэрнээс онгорхой цоорхой байхдаа энэ чинь сүйд болж байсан газар шүү дээ. Тийм учраас би юу хэлэх гээд байна гэхээр энэ дархан цаазтай бүс нутгийг хамгаалдаг барьдаг тэр тогтолцоогоо одоо өөрчлөөч ээ. Ингэж нэг тойрон үүсгээд, тэгээд нэг цагдаа тавих гэдэг, нэг захиргаа байгуулах гэдэг ийм юмнаасаа болиод тэр малчид нь хамгаална биз дээ, ард түмэн нь хамгаална биз дээ. Унасан, шатсан модыг нь хүртэл тэр улсууд бүрэн эрхтэй эзэмшихээр хуультай байгаа шүү. Одоо. Ямар ч газар дээр. Тийм учраас энэ гарсан хуулиудтайгаа холбож энэ Ойн хууль, Ан агнуурын тухай хуулиудтайгаа холбож, байгаль орчныг хамгаалах үзэл баримтлалаа өөрчилж болохгүй юу гэж би хэлээд байгаа юм. Энийг л хэлэх гэсэн юм. 

Д.Дэмбэрэл: - Л.Гансүх сайд. Ер нь энэ концепцийг цаашид яах ёстой юм гэдэг асуудал. 

Л.Гансүх: - Концепцийн хувьд хоёр ангиллаар ойлгох ёстой. Нэгдүгээрт, хотжиж байгаа иргэншилд ойр газруудын асуудал, нөгөөдөх нь бас байгалийн унаган төрхийг хадгалах, биологийн төрөл зүйлийг хамгаалах гэсэн хоёр чиглэлээр энийг ойлгох ёстой. Үнэхээр одоо ой модтой хэсэг, энд ой хамгаалалт энэ тэр чиглэлээр Нөхөрлөлийн хууль гаргаад тэрийг эзэмшүүлэх чиглэлээр явж байгаа бол зөв. Гэтэл бид нар өнөөдөр дэлхийд хамгийн хүн ам нягтаршил багатай улс. Дээр нь Монгол Улсын тал нь Улаанбаатартаа байдаг. Өнөөдөр ер нь хамгаалалтын концепци юу гэхээр дэлхийд 6 төрлөөр хамгаалдаг юм байна. Монгол бол 4 төрлөөр байгаа, 2 нь далай, тэнгистэй холбоотой учраас аваагүй. Ер нь дэлхий бол сайндаа бага газар хамгаалаад байгаа юм биш, иргэншил нь олон учраас хүмүүс нь тэндээ суурьшсан учраас бага хамгаалалттай газар байгаа юм. Бид нар жинхэнэ утгаараа хамгаална гэвэл уг нь үнэхээр хөрөнгө санхүүгийн боломж байвал сайн хамгаалах ёстой юм. Тэгээд хамгаалалт гэдэг бол айл байснаар тэнд байгаа биологийн төрөл, зүйлийг бүгдийг бол бүгдийг нь алга болгож байгаа юм. Ихэнхийг нь. Яагаад гэхээр тэр мал, иргэд, хүмүүстэй холбоотойгоор зэрлэг амьтад бүгд дайжина, тэрэнтэй холбоотойгоор тодорхой ургамлын бүрхэвч, бүтэцтэй ч холбоотой юмнууд өөрчлөгдөнө. 

Тэгэхээр бид нар тусгай хамгаалалтад Монгол Улсын нийт газар нутгийн дөнгөж 14-хөн хувийн аваад байна шүү дээ. Бид нарт газар нутаг хангалттай байна. Хойч үедээ үлдээх боломж зөндөө байна. Тэгээд тэр байгаа үлдсэн газаj нутгаа ашигласны дараа энэ рүү оръё л доо. Бид нар энэ онгон байгаль, биологийг төрөл, зүйлийг хамгаалах чиглэлээр энэ юмаа явуулах зөв өө. Энэ бол үнэхээр бид нарын нүүдэлчний иргэншлийн онцлог гэдэгтэй адилхан бид нарт нэг том боломж юм шүү. Амьд экопаркийг бид нар дэлхийн энэ аянд хадгалж үлдэх гавъяа бид нарт бас байгаа юм шүү гэдгийг хэлмээр байна. Тийм учраас эхний ээлжинд. Нөгөө биологийн төрөл, зүйл, ургамал эд нарыг аль болох зөв ашиглалт байж байж, хамгаалалт гэдэг тал руугаа бид нар 100.0 хувьд концепцио хийнэ. Тэр ч утгаар Засгийн газар Их Хуралд бид нар энэ ховор ан амьтан агнаж байгаа энэ орлогыг шууд буцаагаад 100.0 хувь тэд нарт нь буцааж зориулдаг. Ургамлын нөхөн сэргээлтэд, ашиглаж байгаа ургамлаас олж байгаа орлогыг, амьтнаас олж байгаа орлогыг буцаагаад тэр амьтанд нь зориулдаг юмыг бид нар оруул ирнэ. Баярлалаа. 

Д.Дэмбэрэл: - Баярлалаа. Ц.Сэдванчиг гишүүн асуултаа тавья. 

Ц.Сэдванчиг: - Баярлалаа. Л.Гансүх сайдын өнөөдрийн оруулж ирж байгаа асуудлыг дэмжиж байгаа. Тусгай хамгаалалттай газар нутгийн хилийн цэсийг өргөтгөх энэ асуудлыг цаашид ч оруулж ирээрэй гэж хэлмээр байна. Гэхдээ нэг асуудлыг хөндөж ярихгүй бол болохгүй байна. Та санал гаргаад газар нутгаа тусгай хамгаалалтад аваад байдаг. Гэтэл нөгөө талд Ерөнхий сайд захирамж гаргаад тусгай хамгаалалттай газар нутагт байтугай, ашигт малтмалын хайгуул хийх зөвшөөрөл олгож болохоор ийм шийдвэр гаргасан байгаа юм. Түрүүн Г.Баярсайхан гишүүн хөндөж ярилаа. Та нэг тодорхой хариулт өгсөнгүй. Би 86 дугаар тогтоолын асуудлыг ярих гээд байна. Энэ 86 дугаар тогтоолд бол их тодорхой заагаад өгсөн. Ашигт малтмалын хуулийн дагуу хайгуулын тусгай зөвшөөрлийг сонгон шалгаруулалтын аргаар олох ажлыг зохион байгуул гээд үүрэг өгсөн байна. 

Тэгээд энэ тогтоолтой холбоотой захирамж гаргасан байдаг. Ажлын хэсэг. Ажлын хэсгийн нөхдүүдийг нэр бүхий хэсэг гишүүд бид хүлээж авч уулзсан л даа. Тэд бол боломжгүй гэсэн дүгнэлтээ гаргаад өгсөн юм байна лээ. Нэгэнт ийм дүгнэлтээ гаргаад өгсөн байхад яагаад энэ 86 дугаар тогтоолын зөрчлийг арилгахгүй байна аа? Ухаандаа 4, 5 хэсэг газар нь энэ тусгай хамгаалалттай, дархан цаазтай газар нутгийн тал руу ороод байгаа шүү дээ. Би бол Засгийн газраас гарч байгаа шийдвэрийг хамтын шийдвэр гэж ойлгодог. Засгийн газрын хуралдаанаар яриад, сайдууд хоорондоо зөвшилцөөд, ингээд гаргадаг шийдвэр гэж ойлгодог. Тэгэхээр энэ шийдвэртэй холбоотой зөрчлийг арилгуулахад та яг ямар санаачилга гаргаж ажиллах вэ? Энэ зөрчлийг хэзээ арилгуулах вэ? Энэ дээр нэг тодорхой хариулт өгөөч. Баярлалаа. 

Д.Дэмбэрэл: - Л.Гансүх сайд
Л.Гансүх: - Энэ бол цэвэр хуучин явж байсан процедур дээрх зөрчилтэй ийм нөхцөл байдлын илрэл юм байна лээ. Яагаад гэхээр ерөөсөө хайгуулын ажил хийх талбайнуудыг гаргаад тэр дундаасаа дархан цаазтай юм уу, тусгай хамгаалалттай газар нутаг юм уу, бусад давхцсан юунууддаа зөвшөөрөл өгдөггүй ийм процедураар урьд нь явж байсан юм байна лээ. Тэгээд энэ процедурын дагуу юм нь гарсан. Гэхдээ сайд юу гэхээр энэ процедурыг өөрчлөх ёстой юм байна. Эрдэс баялгийн сайд бол. Гэхдээ энэ процедур өөрчлөхөөс өмнө би энийгээ энэ дээр хайгуул явуулахгүй гэдгээ нотолж байна гээд оны өмнө ч гэсэн таны билүү, асуултад хариулж байсан. Сая дөнгөж манай Их Хурлын Байнгын хорооны гишүүд энэ асуудлаар яриад яг тэр Эрдэс баялгийн яамны холбогдох албан тушаалтнууд энийг ер нь гаргая. Тушаал шинээр дахин оруулж ирье. Тогтоолын төсөл дээ гэдэг. Ийм байдлаар та бүхэнд танилцуулагдсан гэсэн. Надад энэ мэдээлэл ирсэн байгаа. Тэгэхээр ойрын үед засагдах байх. Тэр утгаараа. Харин энэ дээр хурдлуулах тал дээр Засгийн газрын гишүүний хувьд анхаарал тавья. 

Д.Дэмбэрэл: - Баярлалаа. Ц.Шинэбаяр гишүүн
Ц.Шинэбаяр: - Баярлалаа. Тэгэхээр энэ тусгай хамгаалалтад газар нутгийг авах тухай энэ асуудлыг би дэмжиж байна. Гэхдээ даян дэлхийн байгаль хамгаалах сангийн өмнө Монгол Улс нийт газар нутгийнхаа 30.0 хувийн тусгай хамгаалалтад авах үүрэг хүлээсэн байгаа. Энэ 30.0 хувьд хэдийд хүрэхээр тооцоо, судалгаа, төлөвлөгөө манай Байгаль орчны яаманд байна. Уг нь одоо өнөөдрийн оруулж ирж байгаа асуудлаас өмнө орж ирэхээр Дорнод аймгийн Буйр нуурын орчмыг тусгай хамгаалалтад авахаар орон нутгийн нутгийн өөрөө удирдах ёсны байгууллагын шат шатны шийдвэр гараад гурван жил болж байна. Тэгээд энэ асуудал одоо орж ирээгүй байж байдаг. Ер нь ямар төлөвлөгөө, ямар бодлогоор яваад байна? 

Ийм саяын өмнөх хэлэлцсэн асуудал шиг гэнэтхэн нэг асуудлыг татаж авч шүүрч орж ирээд Их Хуралд ингээд хэлэлцүүлээд байх юм бол аль аль талдаа үр ашиг муутай шүү дээ. Гишүүдийн цагийг бардаг, бодлогогүй байгаагаа харуулж байгаа ийм юм байгаад байна. Тэгэхээр энэ хэдийн хугацаанд 30.0 хувьд хүрэх вэ? Ер нь энэ жилд дахин ийм асуудал орж ирэх үү? Тусгай хэрэгцээнд хамгаалалтад авахаар ийм асуудал орж ирэх үү гэсэн ийм хоёр асуулт байна.

Л.Гансүх: - Энэ 30.0 хувь хүрэх асуудал бол 2025 он хүртэл хугацаатай. 30 он хүртэл хугацаатай ийм Мянганы хөгжлийн сорилтод орсон хөтөлбөрийн дагуу явж байгаа. Энэ бол урдуур хойгуур оруулсан юм биш. Жишээ нь, түрүүчийн Их Хуралд 2008 онд өргөн баригдсан. Анхны судалгааны ажлууд бүр 2007 оноос эхэлсэн юм. Буйр нуурын асуудал судлагдаад, энэ тусгай хамгаалалтад авахын тулд маш их процедур явдаг. Орон нутгийн удирдлагууд, бүх иргэдийн сумаасаа авахуулаад, аймаг хүртэл иргэдийн төлөөлөгчдийн Хурлаар хэлэлцдэг. Дараа нь манайхаас бүр тусгай эрдэмтэдтэй, чиглэл чиглэлийн тусгай судалгааны багууд явдаг, их хөрөнгө гардаг, биологийн төрөл, зүйл, газар нутаг, тэгээд түүх, соёлын дурсгалт зүйл, онцгой байдал энэ тэр гээд олон талаас нь судалж байж дүгнэлт гардаг. Буйр нуурын асуудал бол энэ шатандаа явж байгаа. Орж ирнэ. Өчигдөр гэхэд түрүүчийн Засгийн газрын үед судлагдсан байсан Говьсүмбэр аймаг, Дорноговь аймгуудын Чойрын богд, жишээ нь, Арван наймын Богд уул гэдэг юм уу, Дундговь аймгийн Дэлгэрхангай, Сүхбаатар аймгийн Онон таван булаг гэх мэтийн газруудын асуудлууд Засгийн газрын хурлаар орсон байгаа. Гэх мэт энэ шат дарааллаар явж байгаа. Тийм учраас Буйрын асуудал орж ирнэ. Баярлалаа. 

Д.Дэмбэрэл: - Ц.Баярсайхан гишүүн асуултаа тавья. 

Ц.Баярсайхан: - Л.Гансүх сайдын оруулж ирж байгаа асуудлыг зарчмын хувьд дэмжиж байна л даа. Ер нь ийм зүйл байгаа. Тусгай хамгаалалттай газар амьдарч байгаа хүмүүс, иргэдийн оролцоог нэмэгдүүлэх чиглэл рүү цаашид тодорхой юм хийх шаардлагатай болж ирнэ. Өнөөдөр Өмнөговийн Говь гурван сайхны цогцолбор нэлээд олон малчдын хувьд аялал жуулчлалыг хөгжүүлэх чиглэлээр энэ бүс нутгийн хөгжилд дэмжлэг үзүүлэх чиглэлээр маш олон нөхөрлөлүүд байгуулсан. Энэ нөхөрлөлүүдийн явуулж байгаа үйл ажиллагааг дэмждэг бодит дэмжлэг бол бас Германы техник хамтын ажиллагаанаас төсөл хэрэгжиж байх үед арай илүү байсан юм шиг байгаа юм. Одоо үүний залгамж болгоод явах тэр бодлого тэр бодлого бас дутагдалтай болчихов уу даа? Энэ тал дээр яамнаас тодорхой анхаарч ажиллах шаардлага байна гэж харж байгаа. 

Хоёрт, Орчны бүсийн хууль дээр зарим нэг хатуувтар заалтыг зөөллөх, иргэдээр хамгаалалтыг зохион байгуулах тал руу нь өөрчлөлт хийх цаг болоогүй юу? Тусгай хамгаалалтай газрынхаа орчны бүсийн хуулийн дахин нэг үзвэл яасан юм бэ гэсэн нэг ийм санал байна. 

Гуравт, Монгол Улс нийт нутаг дэвсгэрийнхээ 30.0 хүртэл хувийг тусгай хамгаалалтад авна гээд дэлхий даяар зарласан. Бидний авч байгаа газар нутаг, тухайлбал, өнөөдрийн оруулж ирж байгаа газруудаас бас улсын хил орчим тусгай хамгаалалтад авч байгаа газар орж байгаа юм. Өнөөдөр Их говийн дархан газар, говийн бага дархан цаазтай газрууд бол дандаа улсын хилээр цаад талын хил нь хязгаарлагдаж байдаг. Гэтэл хөрш ОХУ, БНХАУ-тай энэ тусгай хамгаалалтад авсан тэр бүс нутагтай адил тэнцүү хэмжээний газрыг тусгай хамгаалалтад авах асуудлыг ер нь яриагүй орхигдоод ирсэн. Тэгээд үүнээс шалтгаалан Их говийн дархан газар байж байгаа хавтгай, мазаалайн нүүдэл суудал, цааш гарч байгаа ан амьтад эргэж орж ирэхгүй байгаа юм. Тийм учраас энэ хоёр улсын холбогдох байгууллагуудтай ярьж, жишээ нь, Алтайн урд талын говь, эхийн говийн урд талаар орсон Их говийн дархан газар, Өмнөговь аймгийн Номгон, Ханбогд, Баян-Овоо суманд байж байгаа Их говийн бага дархан газрын энэ нутгийг Хятадын талтай, одоо Буйрыг авна гэж байна. Буйрынхаа наад талыг бид нар тусгай хамгаалалтад авахаар зэрэг çагас, жараахайгаа нутгийн иргэд нь ашиглаж болохгүй, гэтэл цаад талдаа хамгаалалт аваагүй учраас цаад талаасаа Хятадууд загас барьдаг ч гэдэг юм уу, энэ чиглэлээр тодорхой ажил хийгээч ээ гэсэн санал байна. Холбогдох байгууллагуудтай ярих, магадгүй энэ харилцаан дээр Дэлхийн байгаль хамгаалах холбооны дэмжлэгийг авах ч гэсэн чухал байх гэж бодож байна. Дээр нь ер нь дэлхийн уур амьсгалын дулааралтай холбогдуулан олон улс, байгууллага энэ чиглэлээр анхаарч байна. Тийм учраас хөрш хоёр оронтойгоо манай тусгай хамгаалалт авсан хилийн бүс нутгийг цаад талд нь мөн тусгай хамгаалалтад авахуулах, ингэж байж ховор ан амьтан, биологийн төрөл зүйлээ хамгаалах бололцоо чинь илүү бүрдэх юм биш үү гэсэн саналтай байна. Дээр нь тэр орчны бүсэд яагаад хуульд өөрчлөлт оруулах ёстой гэхээр зайлшгүй бид нар зарим нэг уул уурхайн баялаг хил орчимд байгааг ашиглахад тэнд нь шаардлагатай дэд бүтцийг барьж байгуулах асуудал гарч ирдэг. Тийм учраас энэ дэд бүтцийг байгуулахтай холбоотойгоор ч гэсэн нэмээд талбай тавьж өгөхөөс дэглэмд өөрчлөлт оруулах юм бол төмөр зам, автозам байгуулах тэр бололцоог нь бүрдүүлбэл чухал юм болов уу гэж бодогдож байгаа юм. Тэгээд энэ талаар таны байр суурийн сонсüё. Баярлалаа. 

Д.Дэмбэрэл: - Л.Гансүх сайд
Л.Гансүх: - Үнэхээр Ц.Баярсайхан гишүүний хэлж байгаа яг энэ гурван чиглэлээр гурвууланд нь бид нар ажиллаж байгаа. Нутгийн иргэдийн асуудал дээр бид нар төсөл, хөтөлбөрийг энэ чиглэл рүү оруулъя. Дээр нь нөгөө ургамал ашиглалт, аялал жуулчлал, дээр нь биологийн төрөл зүйлүүдийн ашиглалтын асуудлаас орж ирж байгаа хөрөнгө оруулалтыг буцаагаад тийш нь цацах чиглэл рүү бид нар концепцийн чиглэлтэй арга хэмжээнүүдийг судалж байгаа. Энэ бол үнэхээр чухал. Орчны бүсийн асуудал дээр яг тулгамдаад байгаа асуудлууд байгаа. Ялангуяа урд бүсийн орчимд бол. Тийм учраас энэ дээр бид нар өөрсдийн саналыг оруулж ирнэ. Хил орчмын дархан цаазат газрын асуудал дээр бол яг олон  улсын байгууллагаар дамжиж хэрэгжихгүй бол урд хөрш маань жаахан том улс учраас мэдээлэл очсоор байтал буцаж ирэх хурд нь жаахан удаан юм шиг байгаа юм. Бид нар энэ хил орчмын уулзалт дээр мөн дархан цаазат газрын хүрээн дэх энэ уулзалт дээр Оросын талтай нэлээн гайгүй үйл ажиллагаа явж байгаа. Хятадын талтай бол хурд жаахан удаан байгаа. Бид энэ дутагдлаа ер нь анхаарч байгаа. Мэдэж байгаа. Энэ бол маш үнэтэй зөвлөгөө. Баярлалаа. 

Д.Дэмбэрэл: - Д.Очирбат гишүүн асуултаа тавья. 

Д.Очирбат: - Л.Гансүх сайдын оруулж ирж байгаа асуудлыг дэмжиж байна. Ер нь тусгай хамгаалалтад орон нутгийг авах асуудал бол яах аргагүй эх нутгаа хамгаалах, түүхийн дурсгалт газруудыг хамгаалах асуудлууд бол яригдаж байгаа асуудлууд их байна. Ер нь миний нэг бодол байгаа юм. Түрүүний хэлсэн. Энэ газар нутаг, эх газар хиллэж байгаа хүмүүсийн байж байгаа, ажиллаж байгаа, амьдарч байгаа тэр малчдын байж байгаа газрууд түлхүү ороод байдаг. Энд бас хүндрэлтэй асуудлууд  их байдаг юм шиг байна. Гол, ус, мөрөн, нууруудыг ер нь тусгай хамгаалалтад авдаг юм уу? 

Хэд хэдэн, ямар ямар газруудыг тусгай хамгаалалтад авсан тийм нуур байна вэ? Орон нутгаас зарим улсууд их гомдол, санал тавих юм. Тэрхийн цагаан нуурын загасны тэр чигээр нь тэслэгч бодисоор тэслээд, ачаад явах юм. Түрүүн Буйр нуурын асуудал ярилаа. Хятадууд нь орж ирээд, хил зөрчөөд, тэгээд тэр ганцхан хилийн нуур дотроо хилийн зон нь байдаг. Ингээд аваад явчих юм гэж. Түүхийн дурсгалтай сайхан булаг, шанд эцэг, өвгөдийн уламжлагдаж ирсэн, Монголчуудын бас хайрлаж хамгаалж ирсэн энэ сайхан булаг, шанд байна. Тэгээд энийг чинь тэр бэлчээр нь яадаг юм уу, ус нь багаддаг юм уу, нэг ийм юугаар тэр сайхан булаг, шандууд, тэр эмчилгээний зориулалттай болоод уламжлагдаж ирсэн сайхан гол, ус, горхи сүйдэхэд хүрээд байх юм. Эдгээрийг ер нь аль хэр хамгаалалтад авдаг юм бэ? Бас улсын хамгаалалт, тусгай хамгаалалтад авах ийм бодлого энэ тал дээр хэр байна вэ? Ер нь тусгай хамгаалалтад авч байгаа газар бол Монгол Улсын газар нутгийн 14.0 хувийг гэхээр бас багагүй л их тоо гардаг юм байна. Тэгэхдээ түрүүн С.Ламбаа гишүүн ярив уу? Энэ тавьж байгаа стандарт, тавьж байгаа, мөрдөж байгаа өдөр тутам хэрэглэдэг тэр асуудлууд чинь хэр амьдралд бодитой тусч байдаг юм бэ? Хамгийн ойроор ярихад бид урд талын Богд уул маань 9 талаасаа, бүх талаасаа дандаа аж ахуйн нэгжүүд байшин, барилга бариад, амралтын газар байгуулаад яваад өгсөн. 

Ер нь бид нар нэг ойлголттой байдаг. Засаг дарга бол газар олголт хийдэг гэсэн. Тэгэхээр Байгаль орчны яам бас нэг газар олголт хийдэг газар газар гарч ирээд байгаа юм л даа. Тусгай хамгаалалтын газартаа Байгаль орчны яам газар олгож, хамгаалуулна гэсэн. Энэ үгээрээ бизнес болчихсон. Энэ урд хойд Улаанбаатар хотын ойролцоо байгаа энэ сайхан уулуудыг чинь тал талаас нь газар ухаад, шон хатгаад тэнд том том “хаус”, байшингууд бариад, амралтын газар байгуулаад, энэ чинь яагаад мөрддөг Тусгай хамгаалалтын хуульд байдаг тусгай хамгаалалтын зарчим, стандартад яагаад мөрдөгддөггүй юм бэ? Энэ тал дээр юу авч хэрэгжүүлэх юм бэ? Улаанбаатар хотын эргэн тойронд байгаа энэ хэдэн уулууд чинь Чингэлтэй хайрхан уул, Баянзүрх уул, Сонгинохайрхан уул, Богд уул чинь модны хулгайчдын хүйтэн цэвдэг сэтгэлээр бүх мод нь дууслаа. Жилдээ энэ дөрвөн хайрханаараа бас нэг тойрч явдаг юм. Жил ирэх тусам мод нь ерөөсөө байхгүй болоод хожуул болж дуусаад, бүр болохоо болилоо. Цаашид ингээд бүр дуусах нь. Тийм учраас дорвитойхон арга хэмжээ авмаар байна. Модны хулгайч нартай. 

Д.Дэмбэрэл: - Гишүүдийн оруулъя. Бид нар цаг сунгасан, санал хураалттай шүү. Л.Гансүх сайд
Л.Гансүх: - Одоогийн байдлаар яг гол, мөрнийг тусгай хамгаалалтад авсан тийм парактик бол байхгүй. Яагаад гэхээр усны асуудал өөрөө онцгой объект. Харин хамгаалалтад авах тал дээр орон нутаг энэ дээр, орон нутгийн үндсэн үүрэг бол ерөөсөө энэ байгаль орчныхоо хамгаалалтын асуудал дээр гол анхаарлаа хандуулах ёстой. Бид нар бол булаг, шандуудыг хамгаалах, энэ дээр нь хамгаалалт барих, тэр орчныг нь тохижуулах чиглэлээр жил болгон 200.0 гаруй сая төгрөг олгож байгаа. Орон нутгуудад. Гэрээгээр. Тэгээд тэд нар тэнд тайлангаа жил бүр тавиад явж байгаа. Өнөөдрийн хөрөнгийн байдал энэ байна. Гэхдээ бид нар энэ усны асуудал дээр онцгой анхаарал тавьж байгаад, сая дөнгөж өчигдөр Засгийн газраар Ус хөтөлбөрийн асуудлыг орууллаа. Одоо Их Хурал руу орж ирнэ. Үндэсний аюулгүй байдлын зөвлөлөөр оны өмнө оруулсан. Дэмжигдсэн байгаа. Энэтэй холбоотойгоор иж бүрэн багцаар нь та бүхэнд ярина. Танилцуулна. 

Энэ тусгай хамгаалалттай газар нутгийн хүрээнд би түрүүн хэлсэн. Яг хүн ам ямар суурьшиж байгаатай холбоотойгоор зарим газрууд үнэхээр онцгой анхаарал хандуулах ёстой, тэнд нь хамгаалалтанд байх ёстой гэдэг утгаар. 

(12:25-13:25 Б.Нарантуяа)

Жишээлбэл, Улаанбаатар хотын орчимд гэхэд энэ 4 уулын зөвхөн ганц  л  тусгай хамгаалалттай Богд хаан уул байгаа. Бусад нь дүүргүүддээ хариуцагдаад явж байгаа. Энэ бол хуулиар хүлээсэн үүрэгтэй. 

Богд уулын хувьд юу болсон бэ гэдгийг би  ирэх 5 дахь өдрийн чуулганы хуралдаан дээр Д.Энхбат гишүүний асуултанд иж бүрэн хариулт өгнө. Та бүхэн суугаарай. Бүх нарийн дэлгэрэнгүй мэдээллийг өгнө. Бид нар энэ асуудал дээр одоо нэгэнт болоод өнгөрсөн процесс дээр ямар арга хэмжээ авах вэ гэдэг дээр л байгаа юм. Миний хувьд сайд болсноос хойш би нэг см газар ч өгөөгүй байгаа. Үүнийг би байнга мэдэгдэж байгаа. 

Амралтын газрын хувьд бол хуулин дээрээ байгаа юм. Амралтын газар гэдэг чинь өөрөөр хэлбэл аялал жуулчлалын зориулалтаар ашиглаж болно. Тэр нь  зөв зохицуулалттай байх ёстой. Аялал жуулчлалын зориулалтаар гэж авчихаад байшин сав юу эс барьсан байгаа билээ. Түүнийг ямар ч гэсэн Засгийн газар дээр энэ асуудлыг бүлэглэж байгаад ирэх З дахь өдрийн хуралдаанаар оруулна. 5 дахь өдрийн Их Хурлын чуулганаар мэдээллийн түвшинд би дэлгэрэнгүй та бүхэнд энэ асуудлыг яаж цэгцлэх гэж байгаа вэ гэдэг талаар ярина. Байгаль орчин, хүнс, хөдөө аж ахуйн байнгын хорооны ажлын хэсэг 2008 оны  10 сараас эхлээд 2009 оны 7 сарын сүүл хүртэл бүтэн жил орчим шалгаж байгаад бидэнд тодорхой чиглэл өгсөн байгаа. Энэ чиглэлийн дагуу ажиллаж байгаа. Өөрөө маш их цаг хугацаа шаардсан ажил байгаа учраас бид нар үүнийг ямар ч байсан энэ 1, 2 сардаа багтаагаад шийднэ гэдгийн төлөө л явж байгаа.

Д.Дэмбэрэл: - Баярлалаа. Тэрбишдагва гишүүн асуултаа асууя.

Д.Тэрбишдагва: - Тусгай хамгаалалттай энэ асуудлуудыг оруулж ирж байгаа  асуудлуудыг зарчмын хувьд дэмжиж байна. Гэхдээ энэ дээр хэд хэдэн зүйлүүдийг яримаар байгаа юм. Тухайлбал, түрүүн С.Бямбацогт гишүүн асуулаа. Тусгай хамгаалалтанд авч байгаа газар бол авчихаар сайн тал нь байгалиа хамгаалдаг, нөгөө талаасаа ашигт малтмалыг ухуулахгүйн төлөө ажиллаад байх шиг байна гэж би ингэж ойлгож байна. Гэтэл тусгай хамгаалалттай газрууд бол бэлчээрийн хамгийн сайн даацтай тийм газрууд байдаг. Одоо өнөөдөр малын тоо ихсээд, отрын бүс нутаг гээд Монгол мал хөтөлбөрөөр орж ирэх нь байна. Бэлчээрийн асуудлыг яаж зохицуулах вэ гэж нэгдүгээрт асууя. 

Хоёрдугаарт, Тусгай хамгаалалттай газруудын гадаадын туршлагаас нэлээн судалмаар юм шиг надад санагдаад байдаг юм. Тусгай хамгаалалттай газарт стандарт бий болгомоор байна. Тухайлбал, сая хүмүүсийг нүүлгэхгүй, нүүлгэнэ гэж яриад байна. Тэнд  тусгай хамгаалалттай газар байх юм бол ямааны тоог тэдэн хувийг сүргийн бүтцээс хэтрүүлж болохгүй ч гэдэг юм уу? Тийм тийм газар нь тодорхой хэмжээгээр ашигт малтмалыг тэдэн жилээр хийлгэж болохгүй гэдэг ч юм уу? Гэтэл Улаанбаатарын эргэн тойронд байгаа тусгай хамгаалалтын газарт арай өөр байлгамаар байгаа юм. Тийм учраас ард түмнээр  өөрсдөөр нь хамгаал гээд ийм тусгай хамгаалалтын газрыг хуулиас гадна тус бүрд нь стандарт тогтоож болохгүй юу? арай нэг өөр стандарт тогтоож болохгүй юу? 

Гуравдугаарт, надад танин мэдэхүйн нэг асуулт байна. Хулсны баавгай гээд дэлхий даяар хятадууд нэлээн тэжээгээд байна. Хулсны баавгайгаар хятадууд алдаршаад, эсхүл тоглоом хийгээд түүгээрээ баахан бизнес хийж байна. Мазаалай гэдэг хөөрхөн амьтан байгаад байх шиг байна. Мазаалайгаа бид ер нь тэгээд дэлхий нийтэд бараг устгаж байгаа амьтныгаа өвөрмөцөөр хамгаалж, өвөрмөцөөр дэлхий нийтэд сурталчилж, мазаалайгаараа Монгол Улс өөрийгөө  бас сурталчилах өвөрмөц зүйлүүд хийж болохгүй юу? хэрвээ тэгвэл магадгүй мазаалай хамгаалах санхүүгийн дэмжлэг авах тийм  зүйл гарч болохгүй юу? сая би Г.Баярсайхан гишүүнийг мазаалай гэж ярихаар энэ бас сонин санаа төрлөө. Мазаалайг бид яаж хамгаалж байна вэ? Мазаалай устгаж үгүй болох юм биш биз? Энэ чиглэлээр ямар ажил хийж байна вэ?  Яам энэ чиглэлээр өөр менежмент хийж болохгүй юу? 

Л.Гансүх: - Бэлчээрийн асуудал дээр одоо ч гэсэн оруулж байгаа практик бий. Бид нар энэ журам, малчидтайгаа хамтарч ажиллах аль алиндаа харилцан ашигтай байх, хамгаалагч, дээр нь үүнийгээ зөв ашигладаг энэ чиглэл рүү нь хамтарч ажиллах энэ зарчмын санал дээр ажиллаж байгаа. Би түрүүн хоёр юм хэлээд байсан.

Нэгдүгээрт, одоогийн малчид маань техникжсэн малчид болчихоод тусгай хамгаалалттай газар нутагт байгаа амьтан ургамлын маань асуудал дээр хүндрэл байгаа. Дээр нь сүргийн бүтэц, бид хэтэрхий их даацыг аваачиж болохгүй. Тийм учраас тэнд ямар байдалтай байх вэ гэдэг. Тэгээд харилцан гэрээний үндэслэлийг их тодорхой болгосон ийм юмыг хийе гэж судалгаа хийж байгаа.

Гадаадын туршлагыг судалсан. Өнөөдөр энэ бүх юм мөнгө л байгаа юм. Гадаадынхан 100 мянган га талбай дээр бараг 6-7 жип, тэгээд өчнөөн судалгааны хөрөнгө, тэнд бараг жилд 3-4 сая доллараас эхлээд 30-40 сая доллар зарцуулж байгаа юм. Эргүүлээд түүнийгээ жуулчлал, агнуураас буцаагаад нөхчихөж байгаа юм. Ихэвчлэн улсын татаас дээр яваад байгаа юм. Бид нар өнөөдөр санхүүгийн хязгаарлагдмал нөөцтэй байгаа үед ямар ч байсан эхлээд хязгаарлаад авъя. Энэ нь юу вэ гэхээр, таны хэлж байгаа яг үнэн. Ашигт малтмал талаасаа янз бүрийн ургамал болон биологийн төрөл зүйлийг хамгаалах талдаа түр хориг тавьсан байхад харьцангуй бас арай гайгүй байгаа юм. Өнөөдөр ашигт малтмалыг судалъя гэвэл  85.0 хувийн газар чөлөөтэй л байна шүү дээ. Тэнд судлах боломж байна. Тэгээд боломжтой 85.0 хувийг судалсны дараагаар хэрэгцээ гарвал хадгалсан юм  руугаа, үүц рүүгээ ороход бүх боломж байгаа гэдэг үүднээс бид хандаж байгаа юм. Санхүүгийн боломж л байгаа юм. Тийм учраас  бид нар Их Хуралдаа нэг хууль оруулж ирэх гэж байгаа. Ашигт малтмалын ордууд ашиглалтанд орохтой холбоотойгоор, ашигт малтмалаас орох орлогоос энэ байгалийг хамгаалах сангийн хөрөнгийг яаж бүрдүүлэх вэ гэдэг тал дээр бид нар хуулийн төсөл оруулж ирнэ. Үүний ашиглалтанд ч  гэсэн хатуу хяналттайгаар хуулийн дагуу гардаг байхаар, энэ бол Байгаль орчны сайд шийддэггүй. Одоо Байгаль хамгаалах сан бол Байгаль орчны сайдын хүрээнд жилд 200 орчим сая төгрөг төсвөөс өгөөд, түүнийг нь зарцуулдаг. Энэ бол сан биш бас  нэг ёсны төсвийн арга хэмжээ болчихоод байгаа юм. Сан гэдэг утгаараа байгаад энэ том утгаар нь энд хөрөнгө санхүү зарах хэрэгтэй байгаа юм.

Пандаãийн хувьд бол манайхан энэ мазаалайгаа сурталчлах гээд янз бүрээр 20 орчим жилийн хугацаанд оролдсон байна билээ. Тэгээд баавгай хамгаалах нийгэмлэг гээд Америкаас ч хүмүүс ирээд мөнгө босгох гээд тэгээд олигтой яваагүй, бага сага судалгааны түвшинд  л явсан байгаа юм. Одоо 25-45 орчим ширхгийн хүрээнд судалгаа байгаа юм.  Тэгээд Засгийн газраас 150 сая төгрөг гаргаад жижигхэн байр бариад түүндээ  үржүүлэх, генийн судалгаа хийх юм хийе гэсэн байгаа юм. Энэ жилийн төсөв дээр дахиад  150 сая төгрөг оруулж батлуулсан. Дээр нь  Катаруудтай ярьж байгаад шонхрын орж ирсэн улсуудад Байгаль орчны чиглэлд энэ удаад та нарт бүх боломжийг олгож байна, ганцхан хүнээр шахуу дамждаг байсан юмыг  бүх тодорхой нөлөө бүхий улсуудад  боломж олгож байна. Тэгээд та нар дараагийн жилээс манай энэ байгаль орчны чиглэлд төсөл хэрэгжүүлэх хэрэгтэй байна гэж хүсэлт тавьсны хүрээнд хамгийн эхний шууд газар дээрээ шийдсэн нэг юм бол  700 гаруй мянган доллараар Катарын жанжин штабын дарга, генерал бол хөрөнгө оруулъя гэсэн ийм шийдвэр гаргасан юм. Тэгээд судалгааны түвшинд ерөнхий урьдчилсан байдлаар гэрээ хэлцэл хийгээд шийдэгдээд явж байгаа.

Мазаалайн нэг онцлог нь  болохоор их тарж байрладаг, шөнийн амьдралтай голдуу амьтан учраас бие биенээ олохоос эхлээд хүндрэл их байдаг юм билээ. Тийм учраас тэнд ген фонд үүсгэх, хиймлээр үр төлийг нь бий болгох, хооронд нь эвцэлдүүлэх гээд нэлээн судалгаа хийхээр явж байгаа. Үүнийг Ерөнхийлөгч ивээлдээ авъя гэсэн ийм байр сууриа Ерөнхийлөгчийн бодлогын зөвлөхөөр дамжаад Ерөнхийлөгч илэрхийлсэн байгаа. Бид нэлээн боломжийн хүрээнд явуулах гээд үзье. Гэхдээ энэ маань өөрөө пандаг бодвол амьдрах орчин нь их өвөрмөц орчинтой. 

Д.Дэмбэрэл: - Гишүүдэд баярлалаа. Одоо Байгаль орчин, хүнс, хөдөө аж ахуйн байнгын хорооны санал, дүгнэлтийг Улсын Их Хурлын гишүүн Ц.Шинэбаяр танилцуулна. Ц.Шинэбаяр гишүүнийг индэрт урьж байна. 

Ц.Шинэбаяр: - Улсын Их Хурлын дарга, эрхэм гишүүд ээ,
Монгол Улсын Засгийн газраас 2008 оны 5 дугаар сарын 15-ны өдөр Улсын Их Хуралд өргөн мэдүүлсэн Зарим газар нутгийг улсын тусгай хамгаалалтанд авах тухай Улсын Их Хурлын тогтоолын төслийг Байгаль орчин, хүнс, хөдөө  аж ахуйн байнгын хорооны 2009 оны 12 дугаар сарын 29-ний өдрийн хуралдаанаар хэлэлцлээ. Уг тогтоолын төслийг Байнгын хорооны хуралдаанаар хэлэлцэх үед Улсын Их Хурлын гишүүд тусгай хамгаалалтанд авахаар санал болгож буй Улсын Их Хуралд өргөн мэдүүлсэн газруудыг зураг материалын чанарыг сайжруулахын хамт цаашид боловсруулж буй асуудлыг чанар чансааг улам сайжруулах, анхаарч ажиллах талаар тодорхой санал зөвлөгөө өгч байсныг төсөл санаачлагч анхааралдаа авч ажиллах нь зүйтэй гэж  Байнгын хороо  үзэж байна.

Тогтоолын төслийг Байнгын хорооны хуралдаанд оролцсон гишүүд Улсын Их Хурлын нэгдсэн чуулганаар хэлэлцүүлэх нь зүйтэй гэж санал нэгтэйгээр дэмжсэн болно.

Улсын Их Хурлын эрхэм гишүүд ээ
Зарим газар нутгийг улсын тусгай хамгаалалтанд авах тухай Улсын Их Хурлын тогтоолын төслийг хэлэлцэх эсэх талаар Байгаль орчин, хүнс, хөдөө аж ахуйн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг та бүхнээс хүсье. 

Анхаарал тавьсанд баярлалаа.

Д.Дэмбэрэл: - Ц.Шинэбаяр гишүүнд баярлалаа.

Байнгын хорооны санал, дүгнэлтээс асуух асуулттай гишүүн байна уу? 

Асуулттай гишүүн алга байна. Санал хэлэх гишүүн гурав байна.

Э.Мөнх-Очир: - Санал бол ойлгомжтой, тодорхой. Иймэрхүү төслүүд их өргөн баригдах ёстой. Зөвхөн энэ байгаа газруудыг тусгай хамгаалалтанд авах шаардлагагүй, өөр зөндөө  ч газрууд байгаа. Түүнийг бид нар цаашид ярилцаж, орон нутагтайгаа яриад байнга оруулж ирэх хэрэгтэй. Гишүүд маань миний хараад байгаагаар өнгөрсөн жилээс буруу чиглэл рүү яваад байгаа юм болов уу гэж бодоод байгаа юм. Эдийн засгийг бид нар энэ ашигт малтмал дээр тулгуурлаж байнга ярьдаг болчихлоо. Өнөөдөр ашигт малтмал дээр тулгуурлаж ярих шаардлагатай бол  хэдхэн ордууд л байгаа. Энэ нь тодорхой газрууд гэсэн үг. Тэгэхээр эд нараас бусад газрууд дээр энэ ашигт малтмал ашиглаж байгаа ашигт малтмалын энэ олборлолт явуулж байгаа асуудлыг бүрмөсөн зогсоох ёстой гэж би үздэг юм. Харин түүний оронд нь тэр  орон нутагт хөдөө аж ахуйг зөв зохистой хөгжүүлээд, Монгол Улсын аялал жуулчлалыг хөгжүүлэх бололцоо байгаа гэдгийг бид нар бүгдээрээ харж байгаа. Монгол Улсын Засгийн газраас оруулж ирээд  2004 онд тэргүүлэх чиглэл гэж  аялал жуулчлалыг оруулсан мөртлөө өнөөдөр аялал жуулчлалын тухай ганц ч үг дуугарахгүй байгаа шүү дээ. 

Тийм учраас тэргүүлэх чиглэл юм бол энэ аялал жуулчлалаа яаж хөгжүүлэх гэж байгааг энэ хамгаалалт авч байгаа газруудтай холбож цаашид ярих хэрэгтэй. Үүнийг өргөн хүрээнд ярих шаардлагатай. Миний хувьд хэлэх гэсэн ганц санал бол  дархан цаазат газруудынхаа асуудлыг шийдээч ээ.  Засгийн газрын тогтоолоор орчихсон байдаг байхаа. Хуулин дээр нь ер нь хамгаалалтын асуудлууд бичигдсэн байдаг. Энэ хамгаалалтыг яаж явуулах вэ гэдэг аргачлал дотроо энэ дархан цаазат дотор нэг юм оруулаад түүнийгээ  далимдуулаад энэ Богд уулыг чинь дүүргэчихсэн шүү дээ. Тэр нь юу вэ гэхээр, өгүүлбэр нь аялал жуулчлалын чиглэлээр  ашиглан хамгаалах гэсэн тийм нэг өгүүлбэр оруулчихсан. Тийм болохоор Л.Гансүх сайд аа, энэ өгүүлбэрийг Засгийн газраар оруулаад тэр тогтоолоос нь хасуулаач ээ. Өнөөдөр энэ Богд уулыг хамгаалан ашиглана гэдэг өгүүлбэр дотор их маапаан явж байгаа шүү. Нэн ялангуяа энэ орон нутгийн хамгаалалтанд авчихсан, Дархан цаазат газруудын хамгаалалтанд авсан газрыг өнөөдөр хилийн цэсийг өөрчилнө гэж ярьж байгаа зөндөө гишүүд байгаа шүү. Дархан цаазат газрын хилийн цэсийг өөрчилнө гэж байхгүй ээ, үүнийг битгий мөрөөдөөрэй гэж би энд хэлмээр байна. 
Харин тэр дотор байгаа энэ зохисгүй үйл ажиллагаа бүгдийг өнөөдөр таслан зогсоох ёстой. Өнөөдөр бид нар тэр цанын бааз гээд сүртэй гоё юм яриад байгаа. Үнэн хэрэг дээрээ энэ бол Дархан цаазат ууланд байгаа бүх амьтныг хөөгөөд гаргачихсан. Тэр газарт үлдсэн ганц хоёр туулай, хэрэм  нь ч бараг байхгүй болж байгаа байх. Үүнийг та нар өнөөдөр гоё талаас нь ярих шаардлага байхгүй. Ийм уул хойшоо хамгаалалтгүй зөндөө байгаа, тэнд нь хийлгэх шаардлагатай байсныг харин тэр ашиглан хамгаална гэдэг өгүүлбэрийн далимаар аялал жуулчлалын ийм чиглэлээр ажиллаж болно гэсэн тийм өгүүлбэр дотроо оруулаад үүнийг хийчихээд байгаа юм. Хийснийг нь үгүйсгээгүй зөв, тэгэхдээ буруу газраа хийсэн гэдгийг бид нар одоо хүлээн зөвшөөрөх хэрэгтэй.  Тэгээд зарим хүмүүс надад хэлээд байна билээ. Ер нь дархан цаазат, дархан цаазат гээд байх юм. Та нар  наана чинь ганц ч амьтан байхгүй болчихсон гээд байгаа юм. Тэгвэл та нар Богд уулынхаа дархан цаазат гэдгийг өнөөдөр чөлөөлөх хэрэгтэй.  Ийм юмнуудыг ярих шаардлагатай болсон. 

Тийм учраас дархан цаазат газруудыг чөлөөлөөд, одоо бид нар ингээд орон нутгийн хамгаалалтанд авч байна гээд хэсэг газар авдаг, эргээд ашигт малтмалтай холбоод зарим газруудыг чөлөөлөөд яваад байгаа шүү. Тийм учраас энэ хоёр талтай ажилладаг ийм хуулийн юмнуудыг байлгаж болохгүй гэдгийг хэлмээр байна.

 Тэгээд Л.Гансүх сайд манай гишүүд болон надад тараагаарай. Энэ Богд уулаар ажлын хэсэг гарсан. Ажлын хэсэг дүгнэлтээ гаргаад өгсөн гэсэн. Тэгэхээр тэр Байнгын хороо юм уу, яаман дээр очсон уу? Очсон бол бидэнд эхээр нь хувилж тарааж өгөөч ээ. Ямар дүгнэлт гарсан юм бэ? Хэн хэн гэдэг ямар гишүүд орсныг мэдмээр байна. Одоо хүртэл тэр бүрхэг яваад байдаг. Миний сонссоноор бол Буд гишүүн ахалсан гэж сонсогдсон. Тийм болохоор би энэ Богд уултай холбоотой асуудлаар  цаашаа их ярина. Та бүгдэд хэлэхэд, бид Ногоон бүлэг гэдэг юмыг “Ногоон”-ыг нь болиулаад “Эко” бүлэг болгоё гээд Д.Энхбат гишүүнд санал тавиад би өөрөө орсон байгаа. Тийм учраас одоо энэ дархан цаазат асуудлаар ярьж эхэлнэ шүү гэдгийг та бүгдэд эртхэн хэлье. Тэр өгүүлбэрийг Засгийн газар дээр та нар тогтоол журмаас нь өөрчлөөд, энэ асуудлыг шинээр ярих цаг болсон байна гэж би хэлэх гэсэн юм.

Р.Гончигдорж: - Баярлалаа. Энэ асуудлуудыг дэмжиж байна. Цагтаа П.Очирбат Ерөнхийлөгч байхдаа Монгол Улсын нутаг дэвсгэрийн 30 хувийг тусгай статустай болгох замаар дэлхий нийтийн  дулаарал түүнтэй тэмцэх энэ үйл ажиллагаанд Монгол Улс өөрийнхөө био газар зүйн байршил, өөрийн хүчин зүйлүүдээрээ хувь нэмэр оруулах ёстой гэсэн ийм бодлогыг дэвшүүлээд явж байсан. Өнөөдөр ч гэсэн бас тэр бодлогын хүрээнд энэ үргэлжилж явж байгаа гэж ойлгож байгаа.

Манай гишүүдийн яриад байгаа  янз янзын ашиглалттай холбоотой ялангуяа бэлчээрийн мал аж ахуйтай холбоотой, ашигт малтмалтай холбоотой олон зүйлийг бас эмзэглэж ярьж байна. Надад ийм л бодол байна. Үүнийг манай сайд, холбогдох улсууд анхааралдаа аваасай гэж  бодож байна. Нэгэнт ийм агуулгаар Монгол Улс өөрийнхөө газар нутгийн тодорхой хэсгүүд дээр тодорхой статусыг бий болгож байгаа нь тэнд байгаа ургамлын болон ан амьтны мөн тогтцын унаган төрх байдлыг хадгалах замаар, түүнийг хөгжүүлэх гэсэн ийм, хадгалах гэхээсээ илүү хөгжүүлэх гэдэг тийм томъёолол руу орох хэрэгтэй байгаа юм. Хадгалах консерваци гэдэг бол өөр асуудал. Энэ бол өөрөө идэвхтэй хадгалалт буюу түүнийг улам өргөтгөх, ургамлын төрөл зүйлийг хамгаалж, олшруулах түүний одоогийн байгаль орчны нөлөөллөөс устаж үгүй болох процессыг нь таслан зогсоох, идэвхжүүлэх, ан амьтных нь хувьд мөн ялгаагүй ийм идэвхтэй үйл ажиллагаа явуулахад олон улс, дэлхийн төрөлжсөн байгууллагуудын томоохон сангууд байна шүү дээ. Энэ сангуудын тусламжийг авах хэрэгтэй юм. Сая сайд  байгаль орчныг ашигласантай холбогдуулж манайд бий болдог жижиг сангийн тухай ярьж байна шүү дээ. Дэлхий нийтийн тэр том сангуудтай хамтарч ажиллах ийм зайлшгүй шаардлагыг маш том мотиваци болгож гаргаж,  Ерөнхийлөгчийн ивээл дор гэж ярилаа. Үүнийгээ санал болгож, үүнийгээ дэлгэж тавьж, энэ дээрээ маш нарийн судалгаатайгаар мэдээллүүдийг зохих байгууллага нь түгээдэг ийм үйл ажиллагааг зохион байгуулах нь зүйтэй юм.

Хоёрдугаарт нь,  бид тусгай статустай  бүс нутгуудийн орчинд дэд статустай орчин бий болгодог шүү дээ. Тэгвэл ийм газруудынхаа хүрээнд нь бүс нутагт нь одоо эргээд  бас бэлчээрийн мал аж ахуй, бусад үйлдвэрлэл эрхлэхэд боломжтой тэр эко системийг нь бий болгоход бас зардал гаргадаг байх хэрэгтэй байна. Яагаад гэвэл ерөөсөө л түрүүн ч манай гишүүд хэлж байна. Өвс ургамалгүй болоод ирэхэд хамгаалагдсан газруудад өвс ургамал нь байж байдаг, тэр рүү мал орохоос аргагүй болдог, тэр нь манай иргэдийн нүдэнд нь тусаад малынх нь  үнэрт нь мэдрэгдээд л байгаа шүү дээ. Түүнийг хүрээлсэн бүс нутагт идэвхжүүлсэн бэлчээржүүлэлт, хадлангийн талбай гэх мэтчилэн түүний ашиглалтын ургамалжуулалтыг нь сайжруулах тийм төслүүдийг хэрэгжүүлэх бүс гэж, тэр нь өөрөө хамгаалалтын бүс болох ёстой.Түүнээс цаашаа хэтрэх  шаардлагагүйгээр энд хүндэрсэн үеүдэд ордог бэлчээрийн нөөцүүдийг бий болгох, түүнийг нь улам идэвхжүүлэн ийм байдлаар нөгөө хамгаалалт гэдэг нь өөрөө ийм хамгаалалтаар байхаас биш, өөр хамгаалалт байхгүй. Захиргааны хамгаалалт бол иргэн хүлээн зөвшөөрөхгүй шүү дээ.  Хамгаалалт гэдэг нэг агуулгаараа, нөгөө хамгаалалт гэдэг нь түүнийгээ  илүү  эргэж сэргээх, баяжуулах гэсэн ийм л чиглэл дээр олон улсын байгууллагуудын анхааралд орж ажиллах ийм зайлшгүй шаардлагатай байгаа юм. Үүнийг анхаараарай. Тэгвэл бид нар үүнийг тусгай статустай болгосны ач холбогдол нь гарна. Тусгай статустай болгосноор иргэдэд болон ахуйн нөхцөл дээр үүсч байгаа хүндрэлүүдийг балансжуулж, тэнцвэржүүлэх арга хэмжээ  нь нөгөө талдаа хэрэгжинэ гэсэн ийм саналыг хэлэх гэсэн юм. Баярлалаа.

Б.Бат-Эрдэнэ: - Би Байнгын хороо, Засгийн газарт хандаж нэг юм хэлье. Зарим газар нутгийг улсын тусгай хамгаалалтанд авах энэ тогтоолын төслийг дэмжиж байгаа. Ер нь болдог бол улам л өргөжүүлэх шаардлага байна. Тусгай хамгаалалттай газар нутагт авчихаад, тэр газар нутагт гар аргаар алт олборлогч нар дайраад орчихдог. Өнөөдөр Монголд ямар ч хуульгүй нэг хэсэг улсууд байна.  Тийм учраас энэ нинжа нар гэж нэрлэдэг энэ гар аргаар ашигт малтмал олборлодог энэ хүмүүсийг ямар хэмжээгээр зохион байгуулалтанд оруулах юм бэ? Ямар хууль эрх зүйн зохицуулалт гаргах юм бэ? Үүнийгээ нэг цэгцлэхгүй бол энэ чинь  маш их хүндэрсэн асуудал болоод байна шүү. Бид нар Улсын Их Хурлаар гол мөрний урсац бүрдэх эх, ойн сан бүхий газрыг хамгаалалтанд авах тухай ийм хууль гаргаад, энэ хуулийг хэрэгжүүлэхгүй байгаагийн нэг шалтгаан бол энэ нинжа нар болчихоод байгаа.  Энэ нинжа нар гэдэг хүмүүс өөрсдөө санаачилга гаргахаасаа илүү  энэ хүмүүсийг зохион байгуулдаг, турхирдаг, ашигт малтмалын тусгай зөвшөөрөл авчихсан энэ компаниуд турхирч байна. Дээрээс нь эрх мэдэлтэй энэ хүмүүс дээд талаас нь оролцож байна. Энэ чинь ил цагаан болчихоод байна. 
Тийм учраас энэ гар аргаар алт олборлодог энэ хэсэг хүмүүсийн асуудлыг зохицуулахгүй бол болохгүй байна шүү. Наанаа хичнээн арван мянгаар 100 мянган хүн байна гэж ярьж байгаа боловч үүнийг чинь зохион байгуулдаг цөөхөн хэсэг хүмүүс байгаа шүү. Энэ хүмүүс хууль ёсыг завхруулаад улс нийтийн өмчийг тонон дээрэмдэж байдаг ийм улсууд шүү дээ. Ийм хүмүүстэйгээ тэмцэл явахгүй, энэ үйл ажиллагааг зохицуулсан эрх зүйн зохицуулалтыг гаргаж өгдөг юм уу? Нэг арга хэмжээ авахгүй бол  нинжа нартай холбоотой асуудал чинь тусдаа асуудал шүү. Бид жишээ нь, хууль гаргаад байдаг. Тусгай хамгаалалтын тухай тогтоол шийдвэр гаргаад байдаг, гэтэл энэ хүмүүс чинь дайраад л орчихоод байна. Тийм учраас үүнийг яаралтай шийдэх шаардлагатай байна. 170 тэрбум төгрөгийн нөхөн төлбөр, тусгай зөвшөөрлийг төлнө гэж байгаагаас илүү бэрхшээл бол энэ нинжа нартай холбоотой байгаа шүү. Тийм учраас үүнийг даруйхан анхаарч өгөөч.

Д.Дэмбэрэл: - Баярлалаа. Гишүүд үгээ хэллээ. Санал хураалт явуулъя.

Зарим газар нутгийг тусгай хамгаалалтанд авах тухай Улсын Их Хурлын тогтоолын төслийг хэлэлцэх нь зүйтэй гэсэн байнгын хорооны саналаар санал хураалт явуулж байна. 

46 гишүүн санал хураалтанд оролцож, 41 гишүүн зөвшөөрч, 89,1 хувийн саналаар хэлэлцэх нь зүйтэй гэж үзлээ.

Байгаль орчин, хүнс, хөдөө аж ахуйн байнгын хороонд анхны хэлэлцүүлэг хийхээр шилжүүлж байна.

Л.Гүндалай гишүүн санал ирүүлсэн байна. Улсын Их Хурлын гишүүн би Монгол Улсын Их Хурлын чуулганы хуралдааны дэгийн тухай хуулийн 17 дугаар зүйлийн 17,1 дэх хэсэгт заасны дагуу  2007 оны 5 дугаар сарын 25-ны өдөр Улсын Их Хуралд өргөн мэдүүлсэн Монгол Улсын Их Хурлын чуулганы хуралдааны дэгд өөрчлөлт оруулах тухай Улсын Их Хурлын тогтоолын төслийг татан авч байна.

Монгол Улсын Их Хурлын чуулганы хуралдааны дэгийн дагуу чуулганд танилцуулж өгнө үү. Гүндалай. Үүнийг танилцуулъя.

Хүний хөгжил сангаас Монгол Улсын иргэнд  2010 онд хүртээх хишиг хувийн хэмжээг тогтоох тухай Улсын Их Хурлын тогтоолын төслийн эцсийн найруулга дээр саналтай гишүүн байна уу? 

Алга байна. Эцсийн найруулгыг сонслоо.

Иргэний шинэчилсэн бүртгэл явуулах тухай Улсын Их Хурлын тогтоолын эцсийн найруулга дээр саналтай гишүүн байна уу? 

Алга байна. Эцсийн найруулгыг сонслоо.

Төрийн байгуулалтын байнгын хороо, мөн Намын бүлгүүд хоорондоо ярилцаж байгаад маргаашийн чуулганд орохоор асуудал байгаа.  Үдээс хойш шаардлагатай бол Төрийн байгуулалтын байнгын хороо хуралдъя.
(13:25-13:45 Д.Цэндсүрэн)
Хуралдаан 13 цаг 45 минутад өндөрлөв. 

Соронзон хальснаас буулгасан:

